EN GAMET HIDI
nen Apostol hidi

Paliwanag Tungkul ten Libru

En Gamet hidi nen Apostol hidi ay katongkuwan nen Maganda a Bareta ayun
kdnni Lucas. En pinakapaksa ni iyad a libru ay mangpakapospos ni konya a
ingkalat nen dipalongu hidi a tagasunud ni Jesus en Maganda a Bareta tungkul
dikona “ti Jerusalem, ti buu a Judea sakay Samaria, hanggan ten kasuluk-
sulukan ni munduwiday.” (1:8) Iyad en istorya nen ménnampalataya hidi a
Cristiano, nagsapul ten banuwan a Judea sakay nagtulos-tulos tAnni magin
essa en pannampalataya ti munduwiday. Gustu a matiyak nen nagsulat a
en Cristianismo ay awan magkakona ten grupu a kumalaban sakay masor a
mangpabagsak ten Imperyo ni Roma. Nan en pdnnampalataya ni Cristiano ay
kaganapan nen relihiyon ni Judio.

En Gamet hidi ay nahati-hati ti tdllu a bahagi a mangpakilala ten kékkalat
nen Maganda a Bareta tungkul kanni Jesus sakay ten pagbuu ti grupu ni
ménnampalataya: (1) en pagsapul nen Cristianismo ti Jerusalem kattapos nen
kaddisunu ni Jesus dilanget; (2) en pdngpakalat ten Maganda a Bareta ten iba-
iba a panig ni Palestina; sakay (3) en tulos-tulos a pdngpakalat ten Maganda a
Bareta patamu ten gilid nen Diget Mediteraneo hanggan ten siyudad a Roma.

En paksa nen libru a Gamet ay en kdarikad nen Banal a Ispiritu a dumibébbi
ten apostol hidi sakay ten mannampalataya hidi ti Jerusalem a naipun ti
Jerusalem ten aldew nen Pentecostes. En Banal a Ispiritu ay tulos-tulos a
maggiyya sakay magpabegsak ten simbaan sakay ten pinunu hidi haud ten
atanan a pangyayari a nesaysay ti libruwid a iyadd. En paksa nen mensahi ni
Cristianismo ay ketan ten sangan a sermon ti libruwid a iyad. Ten pamamag-itan
nen salaysay a nakasulat ti libruwid a iyadd ay mepeta en kapangyariyan nen
Maganda a Bareta ten biyag nen mdnnampalataya hidi sakay ten paméaggagum
ten simbaan.

Lasan nen Libru

Paghanda para ten pagpatunay 1:1-26

a. En katapusan a utus sakay pangaku ni Jesus 1:1-14
b. En kapalit ni Judas 1:15-26

En pagpatunay ti Jerusalem 2:1-8:3

En pagpatunay ti Judea sakay Samaria 8:4-12:25

En gamet ni Pablo 13:1-28:31

a. En purumeru na a péaglakbay sakay pdngngaral 13:1-14:28

b. En miting ti Jerusalem 15:1-35

c. En kaduwwa na a paglakbay sakay pangngaral 15:36-18:22

d. En katéllu a paglakbay sakay pangngaral na 18:23-21:16

e. En kdkkepiresu ni Pablo ti Jerusalem, Cesarea, sakay Roma 21:17-28:31

1 1Mahal ku a Teofilo:

Insulat ku ten purumeru ku a libru en atanan a ginamet sakay
intoldu ni Jesus a magpasapul ten kadipalonguwan a ginamet na
2hanggan ten aldew a indisunu siya nen Diyos dilanget. Bagu siya a
indisunu ay ten tulung nen Banal a Ispiritu ay nagbilin siya ten apostol
hidi a pinili na. 3Kattapos nen kdkkatay na ay makpal a beses siya a
pummeta ten apostol na hidi ti iba-iba a paraan. Haud a napatunayan a
siya ay nabiyag a ruway. Ten luub nen &ppat a pulu a aldew ay pummeta
siya dikodi sakay nagtoldu tungkul ten paghari nen Diyos. 4Dikona
kakaguman di palla ti Jesus ay binilin na en disepulus na hidi, “Dyan
kam lumakad ti Jerusalem, urayan moy pa haud en kinagi ku dikomoy
a pangaku nen Ama. 5Bininyagan kam ni Juan ti dinom peru awan
magmalay ay mabinyagan kam ti Banal a Ispiritu.

En Kaddisunu ni Jesus Dilanget

6 Dikona ruway a namagipun de Jesus ay ten disepulus na hidi ay
tinanung di siya, “Panginoon, pasoliydin mu ddn beman en paghari ni
Israel?” 7Kinagi ni Jesus, “En panahun sakay en odas ay intakda nen Ama
ten kapangyariyan na. Sakay awan moy kailangan a matukuyan ni nikan.
8Peru makatanggap kam ti kapangyariyan kaddibabbi dikomoy nen
Banal a Ispiritu, sakay sikam ay magin tagapagpatunay ku ti Jerusalem,
ti buu a Judea sakay Samaria sakay hanggan ten kasuluk-sulukan
ni munduwiday. 9Kéttapos na a nagupos ay indisunu siya nen Diyos
dilanget. Tumattangad en disepulus na hidi hanggan dikona nataklabban
dén siya nen panganurin.

10Pasiya hidi a umaeleng dilanget ten dikona a tehud a duwwa a
l1allaki a nakabadu ti mapudew a tummaknag ten adeni di sakay nagupos
a 11kinagi di, “Sikam a taga-Galilea hidi, bakin tumattaknag kam haddi
sakay umdaeleng dilanget? Ti Jesus a dummisunu dilanget ay dumemat en
aldew a soli labi haddi a kona ten netan moy a kaddisunu na.”

En Kapalit ni Judas

12En apostol hidi ay nagsoli ten siyudad a Jerusalem. Gubwat hidi ten
bukid a Olibo hidi a dummisunuwan ni Jesus, manga essa a kilumetru

en kadeyu na ti Jerusalem. 13Hidi iyad a apostol ay de Pedro, Juan,
Santiago, Andres, Felipe, Tomas, Bartolome, Mateo, Santiago a anak
ni Alfeo, ti Simon a makabanuwan, sakay ti Judas a anak ni Santiago.
Kéddemét di ten tattulusan di a bilay ten siyudad ay summangkay
hidi ten kuwartu ten disunu. 14 Namagkaessa en apostol hidi a pirmi a
mamagipun-ipun a magdasal. Kaguman di en babbi hidi sakay ti Maria a
ina ni Jesus, sakay en kdkkapatkaka hidi ni Jesus a lallaki.
15K4llipas nen sangan a aldew ay nagipun-ipun en mannampalataya
hidi a umabut ti datos ay ti duwapulu. Tummaknag ti Pedro ten atubengan
di sakay nagupos, 16 “Kakkapatkaka ku hidi, kailangan a matupad en
nakasulat ten banal a Kasulatan dikona pinagupos nen Banal a Ispiritu ti
David tungkul kdnni Judas a nanggiya ten pagdikap di kénni Jesus. 17Ti
Judas ay dati a kabilang nen grupu mi sakay kaguman ten pagserbi mi.”
18En pilak a nebayad kdnni Judas ten pangtokyon na kénni Jesus ay
imbali na ti luta. Haud siya a natédknig a naggusok sakay tulos dén a
nabégsutan ti angés, sakay pinomdek pa en tiyan na sakay lummuwas
en bituka na. 19Nabareta iyad nen atanan tolay a taga-Jerusalem kaya
ten upos di ay nginaranan di i lugarid a iyud ti Akeldama, gustu naid a
kagiyan ay Uma ni Digi.
20Kinagi pa ni Pedro,
“Nakasulat ten Libru nen Kansiyon hidi a,
‘En bilay na ay dyan dan adeniyan
sakay dyan dédn pagyanan maski ni deya.’
Nakasulat bi a,
‘Dapat a tehud a mangpalit dikona ten tungkulin na.’
21-22“Kaya dapat kitam a mangpili ti essa a makakaguman mi bilang
magpatunay ten ruway a kékkabiyag ni Jesus. Kailangan tamid a piliyan
ay essa ten grupu mi a nalay mi dan a kakaguman sapul pa ten dikona
kaguman mi palla ti Jesus sakay sapul dikona bininyagan siya ni Juan
hanggan ten kdangay na dilanget.”
23Kaya nangpili hidi ti duwwa a lallaki a pagpiliyan di, de Matias ay
ti Jose. Ti Jose ay ngdngngaranan di labi a Barsabas oni Justo. 24 Nadid
nagdasal hidi, “Panginoon, tukoy mu en ked ten isip nen balang essa a
tolay kaya kagbiyan mu pay a ipakapospos dikomi ni deya ti duwwa iday
i pinili muwid 25a magin apostol a kapalit ni Judas ten tungkulin na a
linakadan na. Nadid ay ked dan siya ten lugar a pinili na.” 26 Kattapos di
a nagdasal ay nagbunutan hidi ni deya ten duwwa en mapili di. Sakay en
napili ay ti Matias kaya siya en indagdag di ten sapulu ay ti essa a apostol.

En Kadddemat nen Banal a Ispiritu

2 1Dikona dummemaét en aldew a Pentecostes ay nagipun-ipun ti
essa a lugar en atanan nen mannampalataya hidi. 2 Tehud hidi a

bigla a nasanig a maggalungogung a kuman a en tdnnug nen mabegsdk
a parés a gubwat dilanget. En galungogung ay masanig maski hadya
man a suluk nen bilay a pdgyanan di. 3Naketa hidi ti kumén hidi a dila
a apoy a kummalat sakay ummangay ten balang essa dikodi. 4Sakay
minagkaputat hidi a atanan ti Banal a Ispiritu, sakay nakapagupos hidi ti
iba-iba a upos ayun ten inkaluub nen Ispiritu ten balang essa dikodi.
5Nadid, makpal a relihiyoso a Judio tenhud a ked ti Jerusalem
a gubwat ti iba-iba a bansa ti munduwiday. 6 Dikona nasanig di en
maggalungogung ay nagdemattan en makpal a tolay ten pappagyanan
nen mannampalataya hidi. Tunay en pagtaka di gapu makapagupos
dén en mannampalataya hidi ten upu-upos di. 7Gapu ten pagtaka di
ay namagtanungan hidi a kinagi di, “Awan beman taga-Galilea hidi a
atanan? 8 Bakin tukoy di ddn a magupos ten balang upos tam? 9 Tehud
dikotam a taga-Partia, tehud a taga-Media, taga-Elam, tehud a gubwat ti
Mesopotamia, ti Judea sakay Capadocia, ti Ponto, sakay Asia. 10 Tehud pa
dikotam a taga-Frigia sakay Pamfilia, Egipto sakay en lugar hidi a sakup
ni Libya a adeni ti Cirene. En agum dikotam ay taga-Roma, 11 Judio ay
ti Hentil a naakit ti pAnnampalataya ni Judio, sakay en agum dikotam
ay taga-Creta sakay Arabia. Konya di a nakagi ten balang upos tam en
makataka hidi a bagay a ginamet nen Diyos?” 12 Awan di maabut a maisip
en nangyari kaya awan matapos-tapos en pamagtanungan di ni anya i
kahuluganid iyud. 13Peru sinesti di en agum hidi a kinagi di, “Lasing la
hidi iyan!”

En Sermon ni Pedro

14Nadid, gapu ten kinagi di ay tummaknag ti Pedro kaguman en
sapulu ay ti essa a apostol sakay nagupos siya ti mabegsak. Kinagi
na, “Sikam a kasa-Judio ku hidi sakay ten agum pa hidi a magyan ti
Jerusalem, mégsanig kam ti mapiyya ta kagiyadn ku dikomoy kahuluganid
ni iyad. 15Ipakapospos ku dikomoy a hidi iyad a tolay ay awan lasing a
kona ten ked ti isip moyen gapu alas nuwebi palla ti dimadimang. 16 Dyan
kam magtaka ta iydd dan en hula ni propeta Joel,
17‘Kona héddi i gamitdn kuwid ten dimudyan a aldew,’ kagi nen Diyos,
‘Pagkaluuban ku ti Ispiritu ku en atanan a tolay.
Kaya ipangaral nen anak moy hidi a lallaki ay ti babbi en mensahi
ku.
En binatilyu moy hidi ay maketa ti pangitain.
Sakay en lallakay hidi ay magkahud ti taginép.
18 Ti aldewid a iyud ay pagkaluuban ku bi ti Banal a Ispiritu
en tagapagserbi ku hidi, 1allaki ay ti babbi
sakay ipakapospos di en mensahi ku.
19 Mangpetaak ti himala hidi dilanget

sakay ti makataka hidi a bagay ti lutaiday.
magkahud ti digi, apoy, sakay mabagéal a asok.
20 Dumiklam en aldew,
sakay dumidig en bulan a kona ten digi
bagu a dumemaét en aldew a dakila sakay maluwalhati a kassoli
nen Panginoon.
21 Sakay ti panahunid a iyud en atanan a méggid ti tulung
ten ngaran nen Panginoon ay maligtas.’
22“Sikam a Israelita hidi pakasanigdn moy iddi! Ti Jesus a taga-Nazaret ay
talaga a siya en pinaangay nen Diyos ti lutaiday. Mapatunayan iydd nen himala
hidi sakay nen makataka hidi a bagay a ginamet nen Diyos ten pamamag-itan
na. Tukoy moy hidi iyadd a atanan gapu nangyari iyad ten atubengan moy.
23Peru ti Jesus a netokyon dikomoy ayun ten kagustuwan nen Diyos sapul
pa ten sapul ay impepaku moy sakay pinabunu moy ten makasalanan hidi a
tolay. 24Peru nadid ay biniyag siya a ruway nen Diyos sakay pinalaya na siya
ten kapangyariyan nen kamatayan, gapu maski nikan ay awan siya maari a
mepiresu ni kamatayan. 25Kona ten kinagi ni David tenhud tungkul dikona,
‘Tukoy ku a pirmi ku a kaguman en Panginoon,
kaya awanak mabalisa gapu kaguman ku siya.
26 Sakay magpuri i pusu kuwidi ta mabiyagék a tehud a pag-asa
27 Gapu tukoy ku a awandk mu pabayan ten lugar nen patay hidi;
sakay awan mu pabayan a marunot en Banal mu a Tagapagserbi.
28 Intoldu mu dikoku en tama a dilan tdnni mabiyagék,
putatak ti kasayaan gapu kakaguman taka.’
29“Kakkapatkaka ku hidi, kagiyan kuwiday dikomoy a en ninunu tam
a ti hari a David ay natay sakay nelabbang, ti katunayan na ay ked palla
en l4bbang na a hanggan nadid. 30Siya ay propeta sakay tukoy na en
impangaku nen Diyos dikona, a essa ten maggubwat ten lahi na ay magin
hari a kona labi dikona. 31Kaya en kdkkabiyag a ruway nen Cristo en
netan na sakay impahayag dikona a kinagi na a,
‘Awan na siya pinabayan ten pagyanan nen patay hidi,
sakay awan na pinarunutan en baggi na.’
32Ti Jesus ay biniyag a ruway nen Diyos, mapatunayan mi iyud a atanan
gapu netan mi. 33Kaya mindggetnud siya ten kawanan nen Diyos, sakay
tinanggap na ten Ama en nepangaku a Banal a Ispiritu. Iydd en imbuhus
na dikomi a kona ti delingdn moyen sakay séssanigdn nadid. 34Bakén a ti
hari a David en ummangay dilanget, nan kinagi na la a,
‘Kinagi nen Panginoon ten Panginoon ku a,
“Méaggetnud ka ti kawanan kuwidi,
35 hanggan ni tulos ku dan a mapasuku dikomu en kadima mu hidi.
36 “Kaya dapat a matukuyan ni buu a Israel a ti Jesus a impepaku moy
ten kudus ay siya en ginamet nen Diyos a Panginoon sakay Cristo!”

’r”

37Nabalisa hidi ten nasanig di kaya kinagi di kdnni Pedro sakay ten
agum hidi a apostol, “Kakkapatkaka mi hidi, 4&nya dapat miyid a gamitan
nadid?” 38 Tummabbig ti Pedro, “Pagsisiyan moy dan sakay adédggan en
kasalanan moy hidi sakay magpabinyag kam ten ngaran ni Jesu-Cristo
tanni mapatawad kam, sakay ipagkaluub na dikomoy en Banal a Ispiritu.
39Gapu iyad a pangaku nen Diyos ay para dikomoy sakay ten anak moy
hidi, sakay para ten atanan a tolay a ked ti adeyu, sakay ten balang essa
a dulawan nen Panginoon a Diyos.”

40 Makpal pa a impahayag ti Pedro tdnni pangpatunay ten kinakkagi
na, sakay kinagiyan na hidi, “Iligtas moy i sadili moyen ten parusa
a dumemat ti lahiyid a iddi a magkadukas.” 41 Kattapos ay naniwala
en makpal a tolay ten kinagi na sakay nagpabinyag hidi kaya tehud a
téllu a libu a tolay en nedagdag ten mannampalataya hidi ti aldewid a
iyud. 42Nanatili hidi ten intoldu nen apostol hidi ten pamagipun-ipun
di a bilang matatkaka, ten pagtappeng-tappeng di ti tinapay, sakay ten
pagdasal di.

En Kékkabiyag nen Mannampalataya hidi

43 Gapu ten makpal a himala sakay makataka-taka a nagamet ten
pamamag-itan nen apostol hidi ay nanteng en atanan nen tolay hidi.
44Namagipun-ipun en atanan nen mannampalataya hidi sakay en
ari-ariyan di hidi ay para ten atanan. 45Ilaku di en ari-ariyan di hidi
sakay en naglakuwan ay ipagatad di ten kakagumanan di hidi ayun ten
pangangailangan nen balang essa. 46 Mamagipun-ipun hidi ten Templo
kada a aldew, sakay mamagkaguman hidi ten pagtdppeng-tappeng di ti
tinapay ten bila-bilay di, masaya hidi a maméggatubeng a kuman a tehud
a malinis a kaluuban. 47Magpapuriyan hidi a pirmi ten Diyos, sakay
igalang hidi nen tolay hidi a taga haud. Kada aldew ay tehud a iligtas en
Diyos sakay idagdag na ten dati dan a grupu nen mannampalataya.

En Pagpapiyya ten Lupug

3 1[Ten essa a aldew a alas tres ten apon, odas nen pagdasal ay
ummangay de Pedro ay ti Juan ten Templo. 2 Ten adeni nen
kékkagiyan di a Maganda a Pintuwan ay tehud a essa haud a lallaki a
lupug sapul ten kdkkeenak na. Iydangay di siya haud aldew-aldew tanni
maéklimus ten suméaddéap hidi ten Templo. 3 Dikona netan na de Pedro
ay ti Juan a summaddap ten Templo ay ndklimus siya. 4Indeleng siya
nen duwwa ti mapiyya sakay kinagi ni Pedro, “Umileng ka dikomi!”
5Ummileng ngani siya gapu akala naid ay limusan di siya. 6 Peru kinagi
ni Pedro, “Awandk ti pilak oni gintu peru iyatdd ku dikomu ni dnya
en ked dikoku. Ten pamamag-itan nen kapangyariyan ni Jesu-Cristo a
taga-Nazaret ay maglakad ka dan.” 7Sakay tinawidan na en kawanan a

lima nen lupug sakay intaknag na. Kattapos ay pagdaka a bummegsak
en babdésset nen lupug, 8 lummuksu sakay nagsapul a naglakad. Dikona
summaddap hidi ten Templo ay kaguman di dan siya a maglaluksu-
luksuwén ten saya na sakay magpapuriyan ten Diyos. 9Netan nen atanan
a makalakad dan siya sakay magpuri ten Diyos. 10Kaya tunay en pagtaka
di ta matenggi di a siya en pirmi a maklimus a lupug a maggetnud ten
Maganda a Pintuwan nen Templo.

En Mensahi ni Pedro ten Portiko ni Solomon

11 Nadid kasalukuyan a kumékkabit en lupug kande Pedro ay ti
Juan ten lugar a ngdngngaranan a portiko ni Solomon ay nagginan a
ummadeni dikodi en tolay hidi gapu tunay en pagtaka di ten makataka
a nangyari. 12Pakketa ni Pedro ten tolay hidi ay kinagi na, “Sikam a
Israelita hidi, bakin magtaka kam ti nangyariyid a iddi? Bakin ilingdn
moy kami ti kona hain? Isip moy waddid ay napaglakad mi siya
ten pamamag-itan nen sadili mi a kapangyariyan oni gapu hustu en
kabanalan mi? 13Pinarangalan nen Diyos nen ninunu tam hidi a de
Abraham, Isaac sakay ti Jacob en Tagapagserbi na ti Jesus a ingkasu moy
sakay intakwil ten atubengéan ni Pilato, maski ni gustu dan ni Pilato a
palayaan. 14Inadiyan moy en Banal sakay Matuwid, mas ginustu moy
pa a paluwasan ten pagpiresuwan en magbabonu. 15Binunu moy en
Paggubwatan ni biyag, peru biniyag siya a ruway nen Diyos. Sikami
a mismu en naketa ti pangyayariyid a iyud. 16 En kapangyariyan nen
ngaran ni Jesus en nangpapiyya ti lllakiyid a iddi, nangyari iyad gapu
ten panniwala na ten ngaran ni Jesus. En pdnnampalataya na kanni
Jesus i tatarudanid a nagpiyyaan na a kona ti netan moyen.

17“Kaya nadid kdkkapatkaka ku hidi, tukoy ku a awan moy tukoy en
ginagamet moy, kumona bi ten pinunu moy hidi. 18 Gapu ten pangbunu
moy kénni Cristo ay natupad dan en impakapospos nen Diyos dikotam
tenhud pa, ten pamamag-itan nen atanan a propeta a kailangan a
maghirap en Cristo. 19Kaya nadid ay magsisi kamon sakay magsoli
kamon ten Diyos a inaddggan moy tanni patawadan na en kasalanan
moy, 20sakay tdnni dumemét dan en panahun nen kapahingaan a gubwat
ten Panginoon. Paangayan na dikomoy ti Jesus, en Cristo a napili sapul
pa tenhud para dikomoy. 21 Peru kailangan a magyan pa ti Jesus dilanget
hanggan ten aldew nen pangbagu nen Diyos ten atanan a bagay ayun
ten impakapospos na ten pamamag-itan nen propeta hidi tenhud pa.
22 Gapu kinagi ni Moises a, ‘En Panginoon moy a Diyos ay mangpili
dikomoy ti essa a gamitan na a propeta a kona dikoku. Sunuddn moy en
atanan a kagiydn na dikomoy. 23 Sakay ni deyaman en awan mangsanig
ti propetaid a iyud ay ihiwalay ten tolay hidi nen Diyos sakay mawasak.’
24 Maski en propeta hidi tenhud pa a panahun, magsapul kdnni Samuel

hanggan ten ummunud hidi dikona ay ndngpakapospos tungkul ten
mangyari ti nadididay a panahun. 25En pangaku hidi nen Diyos a kinagi
nen propeta hidi ay para dikomoy sakay kabilang kam ten ginamet a
kasunduwan nen Diyos ten ninunu moy hidi dikona kinagi na kanni
Abraham a, ‘Pagpaladn ku en atanan a lahi ti munduwiday ten pamamag-
itan nen lahi mu.’ 26 Kaya kattapos a biyagan nen Diyos en Tagapagserbi
na, ay pinaangay na siya a dipalongu dikomoy tanni pagpaladn sakay
tulungan na kam a umadag ten madukas moy a kdkkabiyag.”

De Pedro ay ti Juan ten Atubengan nen Sanedrin

4 1Nadid, dikona pasiyaan palla a magupos de Pedro ay ti Juan

ten tolay hidi ay dummemat en padi hidi sakay en pinunu nen
guwardiya hidi ten Templo kaguman di bi en Saduseo hidi. 2Maiyamut
hidi a tarud kdnde Pedro ay ti Juan gapu impangaral di ten tolay hidi a
biniyag a ruway nen Diyos ti Jesus bilang patunay a mabiyag bi a ruway
en nagkatay dan hidi. 3Kaya dinikdp di en duwwa sakay impiresu di
palla hidi hanggan ten kailawan gapu gibi dan tenhud. 4 Konapamanhud,
makpal ten nakasanig hidi ten impangaral di ay summampalataya hidi
kanni Jesus, en lallaki palla hidi ay tehud dan a limmang libu.

5Kinailawan, ay nagipun-ipun ti Jerusalem en pinunu hidi nen Judio
hidi, en pinunu hidi nen banuwan, sakay en tagapagtoldu hidi nen
Kautusan. 6Ked haud ti Anas a kapunuwan nen padi hidi sakay de Caifas,
Juan sakay Alejandro sakay en kamag-anak hidi ni Anas. 7Pinaatubeng
di en duwwa a apostol sakay tinanung di hidi, “Anya a kapangyariyan
oni kdndeya a ngaran i ginamit moyid ten paggamet moy ti bagayid
a hidi iyadd?” 8Kaya nagupos ti Pedro a tehud a kapangyariyan nen
Banal a Ispiritu a kinagi na, “Sikam a tagagiyya hidi sakay pinunu nen
banuwan, 9ni gustu moy kami nadid a usisadn tungkul ten ginamet mi
a maganda ti lupugiday, sakay ni konya siya a nagpiyya 10ay kailangan
a matukuyan moy a atanan, sakay kona bi dikomoy a atanan a lahi hidi
ni Israel a i tolayidi a magtaknég ti atubengan moyen ay nagpiyya gapu
ten kapangyariyan nen ngaran ni Jesu-Cristo a taga-Nazaret a impepaku
moy ten kudus peru biniyag a ruway nen Diyos. 11 Tungkul kdnni Jesus en
nakasulat ten Kasulatan a,

‘En batu a inadiyan moy a magbilay hidi,
ay siya en nagin adigi a pamireng.

12K4anni Jesu-Cristo tam la a ketan en kaligtasan, gapu ti buuwiday a
mundu ay awan ti agum a ngaran a kinagi en Diyos para ten kaligtasan
nen tolay ni awan ti Jesu-Cristo la.

13Nagtaka en buu a Sanedrin ten begsak isip de Pedro ay ti Juan lalu
dén dikona a netan di a mababa la hidi a tolay sakay awan nagadal.
Sakay natukuyan di bi a dati hidi a kakagumanan ni Jesus. 14Gustu di

a bardngngan en ginamet di a himala peru en tolay a pinagpiyya di ay
ked haud a magtaknég a kasadat de Pedro ay ti Juan kaya awan hidi ti
nakagi. 15Kaya en ginamet di ay pinaluwas di pala en apostol hidi ten
lugar a namagipunan di sakay namagguron hidi. 16“Anya i gamitan
tamid nadid dikodi? Nadid tukoy dan nen atanan a taga-Jerusalem
en ginamet di sakay awan tamon mepamen en himala a ginamet di.
17Kona haddi i gamitan tamid tdnni awan lalu a kumalat iydd a bagay ay
bawalan tam hidi ti mahigpit a dyan dan hidi magupos maski kdndeya
tungkul kanni Jesus.” 18 Kaya pinadulaw di a ruway de Pedro sakay
binawalan di hidi a dyan ddn magupos oni magtoldu tungkul kdnni
Jesus.

19Peru tummabbig de Pedro ay ti Juan, “Sikamon i manghatulid ni
anya en tama sakay en maganda ten atubengédn nen Diyos, sumunud
kami dikomoy oni sumunud kami ten Diyos. 20 Peru para dikomi ay awan
maari a awan mi ipakapospos en netan mi sakay en nasanig mi tungkul
kanni Jesus.” 21 Ten pdkkasanig nen maggimbistiga hidi ay lalu di hidi a
binawalan ti mahigpit a dyan magtoldu tungkul k&nni Jesus, kéttapos ay
pinalakad di dan hidi. Awan hidi ti maisip a paraan tdnni maparusaan
hidi gapu en tolay hidi ay magpuri ten Diyos gapu ten nangyari. 22En
l1allaki a pinagpiyya di ay mahigit ddn a &ppat a pulu a taon en idad na.

En Dasal para Magkahud ti Begsak Isip

23Dikona nakaluwas dén de Pedro ay ti Juan ay ummangay hidi ten
kakagumanan di hidi sakay imbareta di en kinagi nen pinunu hidi nen
padi hidi sakay nen pinunu hidi nen banuwan. 24Dikona masanig di
iyad ay namagkaessa hidi a nagdasal ten Diyos a kinagi di, “Panginoon a
nakabahala ten atanan, siko en nanglalang ten langet, ti lutaiday sakay
ten diget sakay ten atanan a bagay a ked haad. 25Siko en nagupos ten
pamamag-itan nen ninunu mi a ti David a tagapagserbi mu ten dikona a
kagiyan na ten tulung nen Banal a Ispiritu a,
‘Bakin tunay ti iyamut en Hentil hidi,
sakay nagbalak hidi ti baka-bakan.
26 Naghanda en hari hidi ti lutaiday tadnni lumaban,
sakay nagipun-ipun en pinunu hidi
tanni lumaban ten Diyos sakay ten Pinili na.
27Natupad ngani iydd dikona a nagkaessa de Herodes ay ti Poncio Pilato,
kaguman en Hentil hidi sakay en buu a Israel. Namagkaessa hidi kontra
ten banal a Tagapagserbi mu a ti Jesus, a Pinili mu. 28 Naipun hidi tanni
matupad en dapat a mangyari ayun ten intakda mu tenhud pa. 29Nadid,
Panginoon, babbantaan di kami kaya tulungan mu kami a tagapagserbi
mu hidi a magkahud kami ti begsédk isip a ipangaral en upos mu.
30Tyolnat mu i lima muwen tanni magpapiyya, sakay ipagkaluub mu a

ten ngaran nen banal a Tagapagserbi mu a ti Jesus ay makagamet kami
ti himala.” 31Kéattapos di a nagdasal ay nayandg en pagyanan di a bilay
sakay naputat hidi ti hustu ten Banal a Ispiritu sakay bummegsék en isip
di a mangaral ten Upos nen Diyos.

En Pamagtulungan nen Mannampalataya hidi

32Nagkaessa en isip nen atanan nen sumampalataya hidi kdnni Jesus.
Awan sinadili nen balang essa en ari-ariyan di nan para ten atanan.

33 Ten begsak nen kapangyariyan nen Diyos a inyatad na ten apostol hidi
ay tulos la hidi a nagpatunay a ti Jesus ay biniyag a ruway nen Diyos,
sakay pinagpala na hidi ti hustu. 34Maski essa dikodi ay awan kinulang
ten kailangan di gapu en tehud hidi a luta oni bilay ay inlaku di sakay en
naglakuwan di 35ay inyatad di ten apostol hidi. Sakay binunong-bunong
nen apostol hidi en pilak ayun ten pangangailangan nen balang essa.

36 Kona labi hud en ginamet ni Jose a essa a Levita a taga-Chipre.
Nginaranan siya nen apostol hidi a Bernabe gustu naid a kagiyan ay
matattulungan. 37Inlaku na en uma na sakay inyatad na ten apostol hidi
en naglakuwan na.

De Ananias ay ti Safira

5 1Nadid tehud a magkabinga a naglaku bi ti luta, en lallaki ay Ananias

en ngaran na sakay en kabinga na ay ti Safira. 2Peru nagkasunduwan
nen magkabinga a awan iyatad ni Ananias en buu a naglakuwan di. 3Kaya
kinagi ni Pedro dikona, “Ananias, bakin nagpadaig ka kanni Satanas sakay
nagbuli-buli ka ten Banal a Ispiritu? Bakin nangtagu ka ten naglakuwan
mu ten luta? 4 Awan beman dikona awan mu palla nelaku ay kao mu iyud?
Nadid, dikona nalaku mu ddn awan beman kao mu en naglakuwan? Bakin
naisipan mu iyad a gamitan? Bakéan a tolay i nagbuli-buliyan muwid nan
en Diyos!” 5Dikona nasanig iyud ni Ananias ay patay siya a natumba kaya
atanan nen nakasanig hidi ten nangyari ay neantingan ti hustu. 6 Ummadeni
en sangan a binata, binalutan di bangkay sakay angay di inldbbang.

7Kallipas nen tallu a odas ay dummemét en kabinga na a awan ti
nangmalayan ten nangyari. 8 Pagdaka siya a tinanung ni Pedro, “Kagiyan
mu dikoku i tatarudanid, tarud beman a sakona haddi en nalakuwan
nen luta moy?” Kinagi na, “Opo, sakona la hadn.” 9Kaya kinagi ni Pedro
dikona, “Bakin nagkaessaan moy a purbaan en Ispiritu nen Panginoon?
Ilingdn mu, ked dan ti pintuwanen en nangldbbang hidi ten kabinga mu
sakay siko ddmman ilewas diyid.” 10Pagdaka a natumba ti Safira ten
atubengan ni Pedro sakay natay bi. Ten kdssdddap nen binata hidi ay
netan di a patay dan siya, kaya inldbbang di siya ten wawwaresan nen
kabinga na. 11 Tunay ti anteng en atanan nen mannampalataya hidi gapu
ten nangyari pati en agum hidi a nakasanig ti baretaid a iyud.

En Himala hidi a Ginamet nen Apostol hidi

12Nadid, makpal a ginamet en apostol hidi a himala a netan nen
tolay hidi. Atanan nen médnnampalataya hidi ay nagipun-ipun ten
Portiko ni hari a Solomon. 13 Awan nangahas a mak-agum en awan hidi
mannampalataya peru pindppuri di en mannampalataya hidi. 14Peru
mégdadadagdag en sumampalataya hidi ten Panginoon, babbi ay ti
lallaki. 15Gapu ten ginamet nen apostol hidi ay inyangay nen tolay hidi
en tehud hidi a saket ten karsada sakay pinagkatdug di hidi ten katri, en
agum ay ten abak tanni kattalib ni Pedro ay malenduman hidi nen aninu
na. 16 Makpal bi a dummemét a tolay a gubwat ten iba-iba a banuwan a
adeni ti Jerusalem, tawid di en tehud hidi a saket sakay en hinayup hidi,
nagpiyya hidi a atanan.

En Paghirap nen Apostol hidi

17Nadid, gapu ten ginamet nen apostol hidi ay nanaghili en
kapunuwan nen padi hidi sakay en kakagumanan na hidi a Saduseo,
kaya namagkaessa hidi a nagplanu. 18Dinikap di en apostol hidi sakay
impiresu di hidi. 19Peru dikona gibi dan ay binukasan nen anghel nen
Panginoon en pintuwan nen pagpiresuwan sakay inluwas na en apostol
hidi. Kinagi na dikodi, 20“Kammoy dan ten Templo ipangaral moy ten
tolay hidi en tungkul ten bigu a kdkkabiyag.” 21 Kaya summunud en
apostol hidi. Dikona kaldiwan dan ay summaéaddéap hidi ten Templo sakay
tulos hidi a nagtoldu ten tolay hidi.

Nagipun-ipun en kapunuwan nen padi hidi sakay en kakagumanan na
hidi, sakay nagpadulaw hidi ti miting ti buu a Sanedrin. Pinaangay di
en apostol hidi a nakapiresu. 22Peru kdddemat haud nen méagbantay hidi
ay netan di a awan dan en apostol hidi. Kaya nagsoli hidi ten kapisanan
sakay imbareta di a, 23“Netan mi a nakakandadu en pagpiresuwan sakay
ked labi haud a magtaknag en méagbantay hidi. Peru dikona bukasan
mi dan ay awan kami ti netan a tolay disalad!” 24 Nabalisa a tarud en
pinunu hidi nen padi hidi sakay en kapitan nen méagbantay hidi ten
Templo sakay awan di maubus a maisip ni 4nya i nangyariyid ten apostol
hidi. 25Peru tehud a dummemat a angay nagbareta dikodi a kinagi na,
“En lallaki hidi a impepiresu moy ay pasiyaan dén hidi a magtoldu ten
tolay hidi ten Templo.” 26 Kaya ummangay en pinunu nen magbantay
ten Templo kaguman na en magbantay na hidi. Inuwet di en apostol hidi
sakay inyangay di hidi ten kapisanan. Peru awan di hidi pinuwersa gapu
manteng hidi ta bakay batuwan hidi nen katolayan.

27Inyatubeng di en apostol hidi ten Sanedrin sakay tinattanung hidi
nen kapunuwan nen padi hidi. 28 Kinagi na, “Awan beman mahigpit
mi a imbawal dikomoy a dyan kamon mangaral ten ngaran ni Jesus?

Peru anya ginamet moyid? Ten ginamet moy ay kummalat dan ti buu a
Jerusalem en itattoldu moy sakay gustu moy pa a ipakasalanan dikomi
en kdkkatay ni tolayid a iyud!” 29 Peru tummaébbig de Pedro ay ten
kaguman na hidi, kinagi di, “En Diyos dapat miyid a sunudan bakan a
en tolay. 30 En Diyos nen ninunu tam hidi en nangbiyag a ruway kanni
Jesus a pinabunu moy ten dikona a impepaku moy siya ten kudus.
31Indisunu siya nen Diyos ten kawanan na bilang Tagapaggiyya sakay
Tagapagligtas, tanni atdddan na en Israelita hidi ti pagkakataun a magsisi
sakay umadag ten kasalanan di hidi tdnni mapatawad hidi. 32 Sikami
en makapangpatunay ti bagayid a iyad, kaguman en Banal a Ispiritu a
impagkaluub nen Diyos ten atanan a sumunud dikona.”

33Dikona masanig nen buu a Sanedrin en kinagi de Pedro ay tunay hidi
ti iyamut sakay gustu di a pabunu en apostol hidi. 34Peru tummaknag
en essa ten Pariseo hidi a Gamaliel en ngaran na, magtoldu siya ten
Kautusan sakay igdggalang nen buu a banuwan. Inyutus na a iluwas di
pala en apostol hidi. 35Kattapos ay nagupos, a kinagi na, “Kakagumanan
ku hidi a Israelita, isipAn moy pa ti mapiyya en gustu moy a gamitan ti
tolayen hidi. 36 Sakay awan beman, awan palla nalay dikona a lummitaw
ti Teudas a nagwari-wari a essa kan siya a mataas a pinunu, tehud wad
a appat a datos a tolay en naakit na a summapi dikona. Peru dikona
nabunu siya ay nasina-sina en tolay na hidi sakay nabali-awan en grupu
di. 37Kattapos ay lummitaw bi ti Judas a taga-Galilea ten panahun nen
pagsensus ten tolay hidi. Nakaakit bi siya ti makpal a tolay a summapi
dikona. Peru dikona mabunu siya ay nasina-sina bi en sakup na hidi.
38 Kaya kagiyan kuwid dikomoy ay pabayan moy la i tolayid a hidi iyan,
dyan moy hidi pakialaman. Ni gdggamitan diyid a iyan ay gubwat la ten
tolay ay awan iyan ti abutén. 39Peru ni gubwat iyad ten Diyos ay awan
moy iyad mahadlangan nan lumuwas pa a kalabandn moy en Diyos.”

Sinunud di ngani en payu ni Gamaliel. 40Pinadulaw di a ruway en
apostol hidi ten kapisanan di, pinabalbéag di hidi sakay binawalan di
hidi a dyan di dan ipangaral en tungkul ten ngaran ni Jesus. Kattapos
ay pinalaya di dan hidi. 41 Tunay ti saya en apostol hidi a lummakad ten
Sanedrin gapu ginustu nen Diyos a magdanas hidi ti paghirap alang-
alang ten ngaran ni Jesus. 42 Sakay kada-aldew ay angay hidi ten Templo
a magtoldu sakay ten bila-bilay hidi a mangaral tungkul k&nni Jesus, en
Cristo.

En Pagpili ten Pittu a Tumulung ten Apostol hidi

6 1Nadid, tulos-tulos en pagkakpal nen médnnampalataya hidi
sakay dummemaét en panahun a nagreklamu en Helenista hidi ten

Hebreo hidi. Kinagi di a en bilu hidi a babbi a Helenista ay napabayan

ten pagbunong-bunong di ten pang-aldew-aldew a kabiyagan. 2Kaya

pinisan nen sapulu ay ti duwwa a apostol en buu a kapisanan nen
mannampalataya hidi sakay kinagi di dikodi, “Awan mi maari a pabayan
en pangngaral ten upos nen Diyos tdnni mamahala ten kabiyagan. 3Kaya
nadid kdkkapatkaka mi hidi mangpili kam ti kakagumanan moyen hidi ti
pittu a lallaki a igdggalang, putat ti Banal a Ispiritu, sakay magkatalinu
tanni hidi idatton miyid ti tungkulinid a iyad. 4Sikami ay ilaan mi en
atanan nen odas mi ti pAgdasal sakay pangngaral ten Upos nen Diyos.”
5Nasaya en atanan nen tolay hidi ten kinagi nen apostol hidi kaya pinili
di ti Esteban a essa a lallaki a matibay en pAnnampalataya na ten Diyos
sakay putat siya ti Banal a Ispiritu. Sakay pinili di bi de Felipe, Procoro,
Nicanor, Timon, Parmenas, sakay ti Nicolas a taga-Antioquia a essa a
Hentil a naakit ten pAnnampalataya ni Judio. 6 Inyangay di hidi ten
apostol hidi, indasal di hidi, tulos di a intupu en lima di ten ulu nen
balang essa.

7Nadid ay tulos-tulos a kummalat en upos nen Diyos sakay
nagkakakakpal en maniwala hidi kdnni Jesus ti Jerusalem. Maski en padi
hidi ay makpal bi dikodi en summampalataya.

En Pagdikap di kdnni Esteban

8Nadid, pinagpala a tarud nen Diyos ti Esteban sakay inatdenan na
siya ti kapangyariyan kaya makagamet siya ti makataka-taka hidi a
bagay sakay himala ten atubengan nen makpal a tolay. 9Peru kinontra
siya nen sangan a Judio a miyembru nen sinagoga a kékkagiyan di a
Malaya, tehud pa hidi a kaguman a taga-Cirene sakay taga-Alejandria
sakay tehud pa a agum a Judio a gubwat ti Cilicia sakay ti Asia. 10Peru
awan hidi ti magamet ni magupos ti Esteban gapu ten karunungan a
kaluub dikona nen Banal a Ispiritu. 11Kaya sinekretu di a sinulsulan en
sangan a lallaki a kagiyan di en kona haddi, “Nasanig mi a magupos siya
ti kontra kdnni Moises sakay ten Diyos.” 12Kaya gapu haud ay nagsaranta
kanni Esteban en katolayan, en pinunu hidi nen banuwan sakay en
tagapagtoldu hidi nen Kautusan. Dinikép di siya sakay inyangay di ten
Sanedrin. 13Dikona bistadn di siya ay ndng-atubeng pa hidi ti magkabuli
a tistigu kontra kdnni Esteban a kinagi di, “I tolayen ay awan ti imang a
maggauposan ti madukas kontra ten banal a Templo sakay ten Kautusan
ni Moises. 14Nasanig mi a kinagi na a rdbbaan kan ni Jesus a taga-
Nazaret en Templo tam sakay baguwan na kan en kaugaliyan tam a dati
a intoldu ni Moises.” 15Lin4ttdngngan nen atanan a ked ten Sanedrin ti
Esteban sakay netan di a kumén a rupa ni anghel en rupa na.

En Paliwanag ni Esteban

7 1Nadid, tinanung nen kapunuwan nen padi hidi ti Esteban,
“Tatarudan beman hidi iydd?” 2Kinagi ni Esteban, “Kakkapatkaka

ku hidi sakay kadaddikallan hidi, sanigdn moy i kagiyan kuwidi, tenhud
a panahun dikona ked palla ti Mesopotamia en ninunu tam a ti Abraham
ay pummeta dikona en dakila sakay makapangyariyan a Diyos, bagu
siya a nagyan ti Haran. 3Kinagi nen Diyos dikona, ‘Lakadan mu i lugar
muwen sakay i kapartidu muwen hidi sakay angay ka ten lugar a itoldu
ku dikomu.” 4Kaya lummakad ngani siya ten lugar nen Caldeo hidi
sakay nagyan siya ti Haran. Dikona natay ddn en ama na ay pinaagton
ddmman siya nen Diyos ti banuwaniday a pappagyanan tam nadid.
5Peru dikona ummangay siya haddi ay awan palla siya indtdenan nen
Diyos ti maski sabadit a luta nan nagpangaku la a magin kao na sakay
nen lahi na hidi i lugarid a iddi. Maski ni awan palla ti anak ti Abraham.
6Kona haddi en kinagi nen Diyos kdnni Abraham, ‘En sumunud mu
hidi a lahi ay makpagyan ti iba a bansa. Magin alipin hidi haud sakay
pahirapan di hidi ti 4ppat a datos a taon. 7Peru parusaan ku en bansa a
mangsakup sakay mangalipin dikodi. Lakadan nen lahi mu hidi i bansaid
a iyud sakay magsoli hidi ti lugarid a iddi tdnni sumamba dikoku.’
8Sakay inyutus nen Diyos kdnni Abraham en pagturi bilang tanda nen
kasunduwan di. Kaya dikona a neenak dén ti Isaac ay tinuri na ten
kawalu na a aldew. Kona labi hud en ginamet ni Isaac ten anak na a ti
Jacob sakay kona bi hud en ginamet ni Jacob ten sapulu ay ti duwwa a
anak na a lallaki a nagin mahalaga hidi a ninunu nen Judio hidi.

9“En anak hidi ni Jacob a lallaki ay summeni ten kapatkaka di a ti
Jose, kaya inlaku di siya tdnni magin alipin ti Egipto. Peru kakaguman
na en Diyos. 10Tinulungan na siya ten atanan nen kahirapan na. Kaya
dikona ummatubeng siya kdnni Faraon a hari ti Egipto ay nagkaluuban
siya nen Diyos ti karunungan. Sakay indtdenan na siya ti katungkulan
a magin gubernador ti Egipto sakay mamahala ten palasyu nen hari.
11Ti panahunid a iyud ay nagkahud ti alap sakay mahigpit a kahirapan
ti buu a Egipto hanggan ti Canaan ten bansa a pdgyanan nen ninunu
tam hidi, awan hidi ti pangalapan ti makan. 12Kaya dikona nabareta ni
Jacob a makpal a trigo ti Egipto ay pinaangay na haud en ninunu tam
hidi. 13 Ten kapenduwwa di a ummangay haud ay nagpakilala dan ti
Jose ten kdkkapatkaka na hidi sakay natukuyan nen Faraon en tungkul
ten pamilya ni Jose. 14Kaya pinauwet ni Jose ti Jacob a ama di, pati en
atanan nen kdkkapatkaka di hidi, pittu a pulu ay ti limma hidi a atanan.
15Ummangay de Jacob ti Egipto sakay tulos dan hidi haud a nagyan,
haud dén bi siya a natay pati en anak na hidi. 16 En bangkay di hidi
ay inyoli di ten bansa a Canaan sakay inlabbang di hidi ti Siquem, ten
kuweba a dati dan a binali ni Abraham ten anak hidi ni Hamor.

17“Dikona adeni dan en panahun a pangtupad nen Diyos ten pangaku
na kanni Abraham ay tunay dan ti kakpal en Israelita hidi ti Egipto.
18Ti Jose bi ay awan dén kilala nen hari ti Egipto ti panahunid a iyud.

19Linoku na en ninunu tam hidi sakay pinahirapan na hidi sakay pinilit
na en daddikal hidi a ibut en atanan nen anak di hidi a lallaki a bigu a
lagsang tdnni matay hidi. 20 Ti panahunid a iyud ay neenak ti Moises,
essa a anak a kasayaan nen Diyos. Tallu a bulan la siya a naalagaan nen
déaddikal na hidi ten bilay di. 21 Sakay dikona a ibut di d4n, ay inampun
siya nen anak a babbi nen Faraon, sakay pinadikél na siya a kumén a
sadili na a anak. 22 Tinolduwan di siya ten atanan a karunungan ti Egipto,
nagin malalaki siya ten paggupos sakay ten gamet na.

23“Dikona appat a pulu dan a taon en idad ni Moises ay naisipan na
a angay bumisita ten kasa-Israelita na hidi tdnni ketan na en papagyan
di. 24Ten kdddemat na haud ay netan na a apiyan nen essa a taga-Egipto
en essa ten kasa-Israelita na. Insurug ni Moises en Judio kaya nabunu
na en Egipcio. 25En akala ni Moises ay naintendiyan nen kasa-Israelita
na hidi a ten pamamag-itan na ay iligtas hidi nen Diyos peru awan di
iyud naintendiyan. 26 Ten sumunud a aldew ay naketa siya ti duwwa
a Judio a magdima. Nadid, pinilit na hidi a sawayan sakay kinagi na,
‘Amigu ku hidi, bakin magdima kam ay parehu kam pa bi a Israelita?’
27Peru intuglad siya nen essa a mangpahirap ten kadima na sakay kinagi
na, ‘Deya i nangdattonid dikomu a magin pinunu sakay tagahatul mi?
28 Gustuwak mu beman a bunuwén a kona ten ginamet mu ten Egipcio
nen napon?’ 29Pakkasanig ni Moises ten kinagi na ay gumminan siya,
ummangay siya ten adeyu a bansa a Midian sakay tulos dén siya a
nagyan haud. Nakkabinga siya sakay nagkahud hidi ti duwwa a anak a
lallaki.

30“Nadid, kéllipas nen appat a pulu a taon ay pummeta kdnni Moises
en essa a anghel ten maggerab a marenggad a kayu ten kaparangan,
adeni ten bukid a Sinai. 31 Nagtaka ti Moises ten netan na kaya
ummadeni siya tAnni mamalas na ti mapiyya. Nasanig na a nagupos en
Diyos a 32kinagi na, ‘Sikdn en Diyos a sdssambain nen ninunu mu hidi,
en Diyos de Abraham, Isaac sakay ni Jacob.” Nagpagpag ti Moises ten
anteng na sakay awan siya makaileng. 33Kinagi nen Panginoon dikona,
‘Ibutan mu i sandalyas muwen gapu banal a lugar i paAgtaknaggan
muwen. 34Netan ku en pangngapi nen taga-Egipto hidi ten pinili ku hidi
a tolay sakay nasanig ku en daing di kaya kedék haddi tanni iligtas hidi.
Karon had, ta utusan taka a angay ti Egipto.’

35Kinagi pa ni Esteban a, “Iyud a Moises a awan sinanig nen lahi hidi
ni Israel nan inadiyan di tenhud sakay nagkagiyan di pa ti kona haddi,
‘Deya nangdattonid dikomu a magin pinunu mi sakay tagahatul mi?’
ay siya en pinili nen Diyos a magin pinunu di sakay méngligtas dikodi
ten tulung nen anghel a pummeta dikona ten maggerab a kayu. 36 Siya
en nanggiya ten Judio hidi dikona a lakadan di en banuwan a Egipto.
Naggamet siya ti himala hidi ti Egipto, sakay ten Diget a Madidig sakay

ten dikona ked hidi ten kaparangan ti &ppat a pulu a taon. 37Ti Moises
labi en nangkagi ten lahi hidi ni Israel a, ‘En Diyos ay mangpili ti essa
dikomoy sakay gamitidn na a propeta a kona dikoku.’ 38 Siya en kaguman
nen Israelita hidi ten kaparangan. Napisan hidi ten bukid a Sinai dikona
nékpagguron en anghel dikona. Sakay tinanggap ni Moises en Upos nen
Diyos a makapangatad ti biyag tdnni ipakapospos na dikotam.
39Peru awan siya sinunud nen ninunu tam hidi nan inadiyan di siya
a pinunu, sakay gustu di pa a sumoli ti Egipto. 40 Sakay kinagi di kdnni
Aaron, ‘Paggamet mu kami pay ti diyos tam a manggiyya dikomi gapu
awan mi dén tukoy ni nanganya dan ti Moises a nangluwas dikomi ti
Egipto.” 41 Kaya naggamet hidi ti diyos-diyosan di a kumén a bul-u a
baka. Piniyesta di iyud sakay inatangan di bilang pagsamba di ten diyos-
diyosan a ginamet la nen lima di. 42 Gapu ten ginamet di ay pinabayan
hidi nen Diyos, pinabayan na hidi a sumamba ten biton hidi dilanget.
Kona ten nakasulat ten libru nen propeta hidi a kinagi nen Diyos a,
‘Sikam a lahi hidi ni Israel, bakan a sikdan
en inalayan moy ten binunu hidi a hayup ten pagyan moy
ti &ppat a pulu a taon ten kaparangan.
43 Babaklay moy en kubu nen diyos-diyosan moy a ti Moloc
sakay en diyos-diyosan moy a ti Renfan a kumén a biton.
Hidi iyud en ribultu a gindggamet moy tdnni sambaan,
kaya ibut takam ten lugar a mas adeyu pa ti Babilonia.’
44Nadid, kinagi ni Esteban, “Dikona a ked ten kaparangan en ninunu
tam hidi ay ked dikodi en Tolda nen Kasunduwan a pinagamet nen
Diyos kanni Moises ayun ten sukat sakay idsura a kinagi na. 45Minana
iyad nen anak di hidi ten ninunu di hidi sakay tattawid di iyud dikona
a sakupan di en iba-iba hidi a lahi a pinasakup nen Diyos dikodi ten
paggiyya ni Josue. Tatawid di iyud a hanggan ten panahun ni David.
46 Nasaya en Diyos kdnni David kaya inagid ni David a pakultadan na
siya a mangpatakndg ti bilay a para ten Diyos ni Israel. 47Peru ti Solomon
a anak na i nanggamitid ti bilayid a iyud.
48 Peru en Kataasan a Diyos ay awan magyan ti bilay a ginamet la ni
tolay, ayun ten insulat nen essa ten propeta hidi,
49 ‘En langet ay paggetnudan ku,
‘sakay en luta ay tattappakan ku.
anya pa a i maari moyid a gamitan a pagyanan ku,
oni lugar a dimangan ku?
50 Awan beman sikdn en naggamet ten atanan a bagay?’
51Sakay kinagi ni Esteban, “Tunay ti kattug i pAgguluwan moyen! Sala
moy a mabagu i kaisipan moyen. Sala moy a sanigdn en katutuhanan
a gubwat ten Diyos! Kaparehu kam nen ninunu moy hidi a summuway
ten Banal a Ispiritu. 52Deya beman a propeta i awanid pinahirapan nen

ninunu moy hidi? Binunu di en nanghula ten kdiddemat nen matuwid a
Tagapagserbi a intokyon sakay pinabunu moy. 53 Tinanggap moy bi en
Kautusan nen Diyos a inyatdd na tenhud ten pamamag-itan nen anghel
hidi peru awan moy sassunudan!”

En Pangbunu kanni Esteban

54Dikona masanig nen Sanedrin en kinagi ni Esteban ay tunay
hidi ti iyamut. 55Peru naputat ti hustu ten Banal a Ispiritu ti
Esteban kaya dikona tummangad siya dilanget ay netan na en
kaluwalhatian nen Diyos sakay netan na bi ti Jesus a magtaknég ten
kawanan nen Diyos. 56 Sakay kinagi ni Esteban, “Ketan ku a bukas
dilanget sakay en Anak nen Tolay a méagtaknig ten kawanan nen
Diyos.” 57Pakkasanig nen tehud hidi a katungkulan a Judio kdnni
Esteban ay pinalldddan di en babangbang di sakay pinumakraw
hidi sakay sabay-sabay hidi a dummuklos dikona. 58 Binerber di
siya a inluwas ten siyudad sakay haud di siya a binabbatu tanni
matay. En tolay hidi a nangtistigu kontra dikona ay nageklas hidi
ten alikdbkab di sakay intdd di ten ldllaki a en ngaran na ay Saulo.
59 Mentras babbatuwan di ti Esteban ay magdasal siya ti kona
haddi, “Panginoon Jesus tanggapdn mu i ispiritu kuwiday.” 60 Sakay
lummuhud siya a pummaékraw, “Panginoon patawadan mu hidi ti
kasalanan diyiday a ginamet di dikoku!”

Ten kattapos na a nagupos ay tulos dén siya a nabagsutan ti angés.

Inusig ni Saulo en Mannampalataya hidi

8 1Kaguman ti Saulo ten pAngbunu kanni Esteban.

Ti aldewid a iyud ay nagsapul en mahigpit a paggusig ten
méannampalataya hidi ti Jerusalem. Minagkalat en mdnnampalataya
hidi ten iba-iba a lugar ten prubinsiya a Judea sakay Samaria peru
en apostol hidi ay napisan la ti Jerusalem. 2Ti Esteban ay inldbbang
nen tolay hidi a tehud a anteng ten Diyos sakay sinangitan di ti
hustu.

3Nadid, pinilit ni Saulo a sidadn en simbaan, sinddddp na en balang
bilay sakay dinikap na en mdnnampalataya hidi, sakay tulos na a
impepiresu, lallaki ay ti babbi.

Nepangaral en Maganda a Bareta ti Samaria

4Impangaral nen nekalat hidi a madnnampalataya ten iba-iba a lugar en
Upos nen Diyos ten balang angayan di. 5Ti Felipe a essa a kakagumanan
di ay ummangay ten essa a siyudad ti Samaria sakay impangaral na haud
en tungkul ten Cristo. 6 Dikona a masanig nen tunay ti kakpal a tolay ti
Felipe sakay ketan di en himala a gindggamet na ay inisip di ti mapiyya en

kakkagiyan na. 7Magkallesan a lummuwas en magkadukas a ispiritu ten
hinayup hidi, sakay makalakad dan bi en pilay hidi sakay en lupug hidi.
8Kaya tunay en saya nen tolay hidi ti siyudadid a iyud.

9Tehud haud a essa a lallaki a en ngaran na ay Simon. Ten purumeru
ay pahangaan na en Samaritano hidi ten pamamag-itan nen galing na.
Ipagmadikal na a siya ay makapangyariyan, 10sakay sanigan bi siya nen
atanan, sapul ten kababaan hanggan ten kataasan, kinagi di, “I 1allakiyid
a iyad ay en ddddulawan a Mataas a Kapangyariyan, en kapangyariyan
nen Diyos.” 11Nalay a panahun a pinaniwala na hidi ten galing na, kaya
tulos-tulos di siya a sassanigén. 12Peru dikona masanig di en pangngaral
ni Felipe ten Maganda a Bareta a paghari nen Diyos sakay en tungkul
kanni Jesu-Cristo ay summampalataya en tolay hidi sakay tulos dén hidi
a nagpabinyag, 14llaki ay ti babbi. 13Pati ti Simon ay summampalataya bi
sakay nagpabinyag, pirmi dan siya a makkuyoyug kénni Felipe. Humanga
siya a tarud kada ketan na en himala hidi a gdggamitan ni Felipe.

14Dikona nabareta nen apostol hidi a ked ti Jerusalem a naniwala en
Samaritano hidi ten Upos nen Diyos ay pinaangay di de Pedro ay ti Juan ten
siyudad a Samaria. 15Kaddemat di haud ay indasal di en mannampalataya
hidi tAnni matanggap di bi en Banal a Ispiritu, 16 gapu awan palla dummibabbi
en Banal a Ispiritu ten maski essa dikodi. Nabinyagan la hidi ten ngaran ni
Jesus a Panginoon. 17Sakay intupu de Pedro ay ti Juan en lima di ten ulu nen
mannampalataya hidi sakay summaddap dén dikodi en Banal a Ispiritu.

18 Netan ni Simon en ginamet de Pedro ay ti Juan, a ten pangtupu di ten
lima di ten tolay hidi ay natanggap di bi en Banal a Ispiritu. Kaya inuron na
de Pedro ay ti Juan a upaan na hidi ti pilak. 19Kinagi na, “Atdenanak moy
pay ti kapangyariyan a kona haan tdnni mara itupu ku bi i lima kuwidi
ay matanggap di bi en Banal a Ispiritu.” 20 Peru kinagi ni Pedro dikona,
“Mepahamak ka Simon a kaguman nen pilak mu! Akala mu waddid ay
mabali mu ti pilak en kaluub nen Diyos! 21 Awan ka kabilang dikomi sakay
awan ka ti karapatan ti bagayid a iyad, gapu tukoy nen Diyos a madukas i
isip muwen. 22 Magsisi ka dan ti kagustuwan muwen a madukéas sakay idasal
mu ten Panginoon a patawadin na ka. 23 Sakay ketan ku bi a tunay i inggit
muwen sakay nakagapus ka ti kasalanan.” 24Kinagi ni Simon, “Idasaldk moy
pay ten Panginoon tanni awan mangyari dikoku en kindkkagi moy!”

25Nadid kattapos de Pedro ay ti Juan a nagpatunay sakay nangaral
ten Maganda a Bareta tungkul kénni Jesu-Cristo ten siyudad a Samaria,
ay nagsoli hidi ti Jerusalem. Impangaral di bi en Maganda a Bareta ten
makpal a lugar a dinamanan di ti Samaria.

Ti Felipe sakay en Pinunu a Taga-Etiopia

26 Nadid, inutusan nen anghel nen Panginoon ti Felipe a kinagi na,
“Angay ka a pagdaka ten danég ti abagatan a dilan ti Jerusalem a

patamu ti Gaza.” Awan dan iyad paglakadan nadid. 27Kaya pagdaka
siya a nagrektat. Natagbu ni Felipe ten dilan en essa a pinunu a taga-
Etiopia, siya ay tusureru nen Candace oni raina ti Etiopia. Gubwat
siya ti Jerusalem a sinumamba ten Diyos. 28 Dikona a pasoli dan siya
a magkalesa sakay magbasa ten libru ni propeta Isaias, 29kinagi nen
Banal a Ispiritu kdnni Felipe, “Unudan mu i kalesa uday sakay maksabay
ka.” 30Kaya inunud ni Felipe en kalesa a sadssakayan nen lallaki sakay
nasanig na a magbasa siya ten libru ni propeta Isaias. Tinanung siya
ni Felipe, “Maintendiyan mu beman i basadn muwen?” 31Kinagi nen
pinunu, “Konya ku a maintendiyan awan bi ti méngpaliwanag dikoku?”
Tulos na a inakit ti Felipe a sumakay ten kalesa na sakay naggetnud siya
ten wawwaresan na. 32Nadid, kona haddi en sumassulat ten binasa nen
1allaki,
“Kumadn siya a en tupa a netakda a bunuwan;
kona siya ten kordero a awan tumanggi maski ni rapasdn mu en
dutdut na.
Sakay awan siya magupos maski ni sabadit.
33 Immemenos di siya sakay awan di inatdenan ti katarungan.

Awan ti makapangkagi tungkul ten sumunud hidi a lahi na

gapu binunu di siya.”

34Kinagi nen pinunu kdnni Felipe, “Kagiyan pay dikoku ni deya
a tolay i kinagiyiday nen propeta. En sadili na beman oni agum?”
35Impaliwanag ni Felipe en kahulugan nen nabasa nen pinunu sakay
tulos na a impangaral en Maganda a Bareta tungkul kdnni Jesus. 36 Tulos-
tulos la en pagbiyahi di hanggan a nakademaét hidi ten lugar a tehud a
dinom. Kinagi nen pinunu, “Tehud a dinom héaddi, maariyak mu dan
beman a binyagan nadid?” 37[Kinagi ni Felipe, “Maari ka a binyagan
ni talaga a hustu ti isip muwen en kdssampalataya mu.” Tummaébbig en
pinunu, “Maniwaladk a tarud a Anak nen Diyos ti Jesu-Cristo.”]

38 Pinaimang nen pinunu en kalesa sakay ummugsad hidi a duwwa a
patamu ten dinom sakay bininyagan siya ni Felipe. 39 Dikona umapet hidi
ten dinapan ay bigla délla a inalap nen Ispiritu nen Panginoon ti Felipe.
Awan dan siya netan nen pinunu kaya intulos na dan en pagbiyahi na,
tunay siya ti saya. 40Inimonan déalla ni Felipe a ked dén siya ten lugar a
Azoto. Impangaral na en Maganda a Bareta tungkul kénni Jesus sapul
ti lugarid a iyud sakay ten atanan a banuwan a taliban na hanggan a
nakademat siya ti Cesarea.

En Pagdulaw kanni Saulo

1Nadid, tulos en sigasig ni Saulo a mapabunu en mannampalataya
hidi ten Panginoon. Kaya ummadeni siya ten kapunuwan a padi nen
Judio hidi, 2sakay ndggid ti sulat para ten sinagoga hidi ti Damasco tanni

dikdppan na sakay matawid ti Jerusalem en deyaman a babbi oni lallaki
a kaguman ten Dilan nen Panginoon.

3Ummangay ti Saulo ten siyudad a Damasco, dikona adeni dén siya
a dumemat ay tehud a dummemlag ten palebut na a makasili a gubwat
dilanget. 4Nalugmuk siya, sakay nasanig na a tehud a nangdulaw dikona,
“Saulo, Saulo, bakin usigdnndk mu?” 5“Deya ka beman, Panginoon?”
tanung ni Saulo. Tummabbig en boses, “Sikédn ay ti Jesus a dusigdn mu.
6 Tumaknag ka dan, sakay diretsu ka ten siyudad. Tehud a mangkagi
dikomu haud ni 4nya maari muwid a gamitan.” 7Awan ti kdkkagi en
kaguman hidi ni Saulo dikona a nasanig di en boses peru awan hidi ti
ketan a magupos. 8 Tummaknag ti Saulo sakay bummulag peru awan
déan siya maketa, kaya inagbay nen kakagumanan na hidi a hanggan ti
Damasco. Awan siya naketa ten alay nen tallu a aldew sakay awan bi
siya kumman sakay umminom.

10Nadid, tehud a essa a mdnnampalataya ti Damasco a Ananias en ngaran
na. Pummeta dikona en Panginoon ten essa a pangitain a dinulaw na siya.
Tummabbig ti Ananias a kinagi na, “Panginoon, dnya iyud?” 11Kinagi
nen Panginoon, “Angay ka ten karsada a ddddulawan a Diretsu, ten bilay
ni Judas sakay itanung mu haud en essa a lallaki a taga-Tarso, en ngaran
na ay Saulo. Pasiyaan siya a magdasal nadid. 12Netan na ten pangitain
na a summaddap en essa a lallaki a Ananias en ngaran na ten bilay a
pappagyanan na, sakay intupu na en lima na dikona tanni maketa dan siya
aruway.” 13Kinagi ni Ananias, “Panginoon, makpalak ben a bareta ti tolayid
a iyan ten mégkadukas hidi a gindggamet na ten pinili mu hidi ti Jerusalem.
14Ummangay siya ti Damascowiday a tawid na en kapangyariyan a gubwat
ten pinunu hidi nen padi hidi tdnni dikdppan en atanan nen magdasal hidi
dikomu.” 15Peru kinagi nen Panginoon dikona, “Kadmudén, gapu siya en
pinili ku a mangpakapospos tungkul dikoku ten Hentil hidi, ten hari hidi
sakay dikomoy a lahi ni Israel. 16 Sakay mismu a sikdn en mangpakapospos
dikona ten atanan nen dapat na hidi a tiisan alang-alang dikoku.”

17Kaya ummangay haud ti Ananias. Summaddéap siya ten bilay sakay
intupu na en lima na ten ulu ni Saulo sakay kinagi na, “Kapatkaka a
Saulo, pinaangayak haad ni Jesus a Panginoon, en pummeta dikomu ten
dilan dikona patamu ka hadd. Pinaangayak na haad tanni maketa ka a
ruway sakay tdnni maputat ka ti Banal a Ispiritu.” 18 Ti odas biyid a iyud
ay bigla a naragrag en kumén hidi a keskes a gubwat ten mata ni Saulo
sakay naketa dan siya. Tummaknag siya sakay tulos a nagpabinyag.
19Kumman siya sakay summoli dan en begsdk nen baggi na.

En Pangngaral ni Saulo ti Damasco

Néakpégyan ti Saulo ten mannampalataya hidi ti Damasco ti sangan a
aldew. 20Ummangay siya a pagdaka ten sinagoga hidi sakay sinapulan

na dén a nangaral a ti Jesus en Anak nen Diyos.” 21 Nagtaka en atanan
nen nakasanig dikona sakay namagtanungan hidi a kinagi di, “Awan
beman siya en ndgpapahirapén ten tolay hidi a sumamba kanni Jesus ti
Jerusalem? Sakay awan beman kaya a ked siya hadd ay tdnni dikdppan
na hidi sakay iyangay na ten pinunu hidi nen padi hidi?”

22Peru lalu a nagin malalaki ti Saulo a nangaral kaya awan dén tukoy
nen Judio hidi a magyan ti Damasco ni dnya itdbbig diyid ten patunay na
a ti Jesus ay en Cristo.

23Kallipas nen makpal a aldew ay nagkaessaan nen Judio hidi a
bunuwén ti Saulo. 24 Aldew ay ti gibi ay 4abangan di siya ten atanan
nen sassadddppan ten siyudad. Peru natukuyan dan ni Saulo en planu di
dikona. 25Kaya ten essa a gibi ay inyasak siya nen disepulus na hidi ten
balulang sakay intonton di ten dilipot nen pader a kudal.

Dikona ked ti Jerusalem ti Saulo

26 KAddemat ni Saulo ti Jerusalem ay pummilit siya a makpisan ten
méannampalataya hidi haud, peru kantingan di siya sakay awan hidi
makapaniwala a essa dan siya a disepulus. 27Peru tinabay siya ni Bernabe
a ummangay ten apostol hidi, sakay insaysay na dikodi ni konya a
netan ni Saulo en Panginoon ten dilan a tamu ti Damasco, sakay ten
pakpéagguron nen Panginoon dikona. Kinagi na bi a tunay a begsak
en isip ni Saulo a nangaral tungkul kdnni Jesus ti Damasco. 28 Kaya
sapul haud ay imbilang di dan a kakagumanan di ti Saulo ti Jerusalem
tunay en begsdk nen isip na a nangaral haud tungkul kdnni Jesus.
29Nakpagguron bi siya sakay nadkpagdiskusyon ten Judio hidi a Griego
en upos di kaya gustu di siya a bunuwén. 30Dikona natukuyan iyud nen
mannampalataya hidi ay inyangay di ti Saulo ti Cesarea sakay pinaangay
di siya ti Tarso.

31Kaya sapul haud ay nagin tahimik en papagyan nen
méannampalataya hidi ti buu a Judea, Galilea, sakay Samaria. Ten tulung
nen Banal a Ispiritu ay tummibay sakay kummdéppal en ménnampalataya
hidi.

Ummangay ti Pedro ti Lida sakay Joppa

32Nadid, naglebut ti Pedro ten iba-iba a lugar tdnni magbisita ten
mannampalataya hidi. Dikona angay siya bummisita ten banuwan a Lida
ay 33netan na haud en essa a lallaki a Eneas en ngaran na. Lupug siya
sakay walu dan a taon a kuméakkatdug. 34Kinagi ni Pedro dikona, “Eneas,
pagpiyyaan ka ni Jesu-Cristo. Umikat ka dan sakay isaddi mu dan i
pagkatdugan muwen.” Pagdaka a ummikat ti Eneas. 35Dikona netan nen
atanan nen taga-Lida hidi sakay taga-Saron hidi a nagpiyya dén siya ay
summampalataya hidi ten Panginoon.

36 Nadid, ten siyudad a Joppa ay tehud a mannampalataya a bébbi,
Tabita en ngaran na (Ti upos a Griego ay Dorcas, gustu naid a kagiyan
ay ugsa). Gamitdn na en atanan nen odas na ten pdggamet ti maganda
sakay ten pagtulung ten pubri hidi. 37Ti panahunid a iyud ay nagkasakit
siya sakay tulos a natay. Dikona a napunasan di ddn en bangkay na ay
indatton di ten kuwartu ten disunu. 38 Awan masiyadu a adeyu en Joppa
ten banuwan a Lida. Kaya dikona nabareta nen mannampalataya hidi
a ked ti Pedro ten banuwan a Lida ay pinauwet di siya ten duwwa a
lallaki, impakkekagbi di a umangay siya a pagdaka ten siyudad a Joppa.
39Kaya nagrektat ti Pedro sakay nakkuyug dikodi. KAddemaét di haud ay
inyangay di siya ten kuwartu ten disunu. Pagdaka a ummadeni dikona
en bilu hidi a babbi a magsassangitan sakay impéappeta di en badu di hidi
sakay en alikabkéab di hidi a gindggamet ni Dorcas dikona a biyag palla
siya. 40Pinaluwas ni Pedro en atanan nen tolay hidi sakay lummuhud
a nagdasal. Kattapos ay ummileng siya ten bangkay sakay kinagi na,
“Tabita umikat ka dan!” Bummulag en babbi sakay pakketa na kanni
Pedro ay ummetnud siya. 41 Tinulungan siya ni Pedro a tummaknéag
sakay dinulawan na en médnnampalataya hidi, sakay en bilu hidi sakay
inyatubeng na dikodi ti Dorcas a biyag dan. 42 Nabareta iyud nen tolay
hidi ten buu a siyudad a Joppa. Kaya makpal dan en naniwala ten
Panginoon. 43Nalay a nagyan ten siyudad a Joppa ti Pedro. Naktulos siya
kande Simon a en tarabahu na ay méggamet ti leder.

De Pedro ay ti Cornelio

10 1Nadid, tehud a essa lallaki taga-Cesarea a Cornelio en ngaran

na. Essa siya a kapitan nen “Batalyon a Italiano” nen sundalu nen
Romano hidi. 2Relihiyoso siya a tolay. Siya sakay en buu na a pamilya
ay sumassamba ten Diyos. Pirmi siya a tumulung ten pubri hidi a Judio
sakay magdasal a pirmi ten Diyos. 3 Ten essa a aldew a magalas-tres ten
apon ay naketa siya ti pangitain, netan na a summaddép en anghel nen
Diyos ten bilay na sakay dinulawan na siya, “Cornelio.” 4Ummileng siya
sakay tunay en 4nteng na a tumméabbig, “Anya iyud, Panginoon?” Kinagi
nen anghel dikona, “Sinanig nen Diyos en dasal mu hidi sakay nasaya
siya dikomu ten kattulung mu ten pubri hidi. 5Ipauwet mu ten sangan
a lallaki ten siyudad a Joppa ti Simon a ngédngngaranan di a Pedro.
6 Naktulos siya kdnni Simon a en tarabahu na ay maggamet ti leder a
magyan ten digdig nen diget.” 7Ten kallakad nen anghel ay dinulawan
ni Cornelio en duwwa ten katulung na hidi sakay en essa a sadili na a
sundalu a relihiyoso labi. 8Imbareta na dikodi en atanan nen nangyari
sakay pinaangay na hidi ten siyudad a Joppa.

9-10 Ten sumunud a aldew ay adeni dan ten siyudad a Joppa en
inutusan hidi ni Cornelio. Nadid, ti Pedro ay summangkay ten atdp nen

bilay tanni magdasal. Magtatanghali dan tenhud kaya magalap dan siya.
Peru mentras a maguray siya a mehanda en pagkain di ay naketa siya ti
pangitain. 11 Bummukas dilanget sakay netan na a tehud a tummonton
a dikal a ulas a tehud a igut en &ppat na a kantu a magdiba-dibabbi ti
lutaiday. 12 Sumdssakay haud en atanan a kalasi ni hayup, en maglakad
hidi sakay en magarakas hidi ti lutaiday sakay en magegbar hidi.
13Tehud siya a nasanig a boses a nagupos a kinagi na, “Tumaknag ka
Pedro. Magbunu ka sakay kuman ka.” 14Peru tummabbig ti Pedro, “Awan
ku magamet i bagayid a iydn Panginoon, sapul pa ten sapul ay awanak
palla kukumman ten nebilang a madingat a pagkain.” 15Nasanig na a
ruway en boses, “Dyan mu ibilang a madingéat en lininis d4n nen Diyos.”
16 Pumentallu iyad a nangyari sakay kattapos ay dummisunu dén en ulés
a tamu dilanget.

17Mentras a magisip ti Pedro ni &nya kahuluganid nen pangitain na
ay tama bi a dummemat en inutusan hidi ni Cornelio. Intanung di en
bilay ni Simon sakay kdddemét di haud ay dummulaw hidi ten tapat nen
pintuwan.

En Kahulugan nen Pangitain

18Intanung di ni mégyan ngani haud ti Simon a ngdngngaranan
di a Pedro. 19Ti Pedro ay magisip palla ni anya gustuwid a kagiyan
nen netan na dikona kinagi nen Banal a Ispiritu a, “Tehud a téallu a
lallaki a magaryok dikomu disadung. 20 Umugsad ka dan sakay dyan
ka magalangan a makkuyug dikodi gapu sikan i nangutusid dikodi.”
21Kaya ummugsad ti Pedro sakay kinagi na ten tallu a lallaki, “Sikan
ti Pedro, en aryokan moy, dnya maari kuwid a metulung dikomoy?”
22Kinagi di, “Pinaangay kami haddi ni kapitan Cornelio. Mabait siya a
tolay sakay maka-diyos, igdggalang siya nen atanan nen kasa Judio mu
hidi. Kinagi nen anghel nen Diyos dikona a paangay na ka sakay sanigan
na en kagiyan mu.” 23 Pinatulos hidi ni Pedro sakay tulos na dén hidi a
pinatidug haud ti gibiyid a iyud.

Ten dimadimang ay nagrektat dan hidi. Ndkkuyug dikona en sangan hidi
a mannampalataya a taga-Joppa. 24 Ten kinailawan ay dummemét hidi ti
Cesarea. Maguray dan de Cornelio ay ten inimbitaan na hidi a kapartidu na
sakay en amigu na hidi. 25K&dddemat ni Pedro ay tinagbu siya ni Cornelio
sakay lummuhud siya ten atubengén na a sumamba. 26 Peru kinagi ni
Pedro, “Tumaknéag ka ta kaparehuwak mu labi a tolay.” 27Mentras pasadddap
hidi ten bilay ay magguron hidi. Kassaddép di ay netan ni Pedro a makpal
a tolay. 28 Sakay nagupos ti Pedro a kinagi na, “Tukoy moy labi a ayun ten
Kautusan nen relihiyon ni Judio ay bawal en makpaggagum oni bumisita
ten awan na kasa-Judio. Peru impakapospos nen Diyos dikoku a dyan ku
kan dapat a ibilang a madingét oni awan karapatdapat en deyaman a tolay.

29Kaya dikona pinauwetdk mu ay awandk tinumanggi. Nadid, gustu ku a
mapospusan ni bakin pinauwetak mu.”

30Kinagi ni Cornelio, “Kaappat dan a aldew en lummipas ten kona labi
haad a magalas-tres ten apon a magdasalak ti bilay kuwiday ay tehud a
bigla a tummaknag ten atubengan ku a lallaki, nakabadu siya ti makasili
a ngari-ngari a awan ku maléattangngan. 31Kinagi na dikoku, ‘Cornelio
sinanig nen Diyos en dasal mu sakay nasaya siya dikomu ten kattulung
mu ten pubri hidi. 32Ipauwet mu ten sangan a lallaki ten siyudad a
Joppa ti Simon a ngdngngaranan di a Pedro. Naktulos siya kdnni Simon
a maglinis ti koblet ni hayup a en bilay na ay ked ten digdig nen diget.’
33Kaya pagdaka taka a pinauwet, salamat dikomu ta nakaangay ka.
Nadid ay napisan kami ten atubengan nen Diyos tanni sanigan mi
dikomu ni anya i pekagiyid nen Panginoon.”

En Sermon ni Pedro

34Nagupos ti Pedro a kinagi na, “Nadid ku a napospusan ti hustu a
pare-parehu en pangileng nen Diyos dikotam a atanan. 35Tanggapan na
en deyaman a tolay maski dnya en lahi na basta en tehud a anteng dikona
sakay en maggamet ti matuwid. 36 Inyatdd nen Diyos en upos na ten Israelita
hidi. Impakapospos na dikodi en Maganda a Bareta nen kapayapaan ten
pamamag-itan ni Jesu-Cristo a Panginoon nen atanan! 37Tukoy moy dan en
nangyari ti buu a Judea, nagsapul iyud ti Galilea ten kattapos a nangaral
ni Juan tungkul ten pagbinyag. 38Kilala moy ti Jesu-Cristo a taga-Nazaret,
sakay tukoy moy bi ni konya siya a pinili nen Diyos sakay ni konya siya
a naputat ti Banal a Ispiritu sakay kapangyariyan. Tukoy moy bi a maski
ni hadya en angayan na ay naggamet siya ti maganda sakay nangpaibut
ti dimonyo ten atanan nen hinayup hidi, gapu kaguman na en Diyos.
39Sikami en makapangpatunay ten atanan nen gindggamet na hidi ten
lugar nen Judio hidi sakay ti Jerusalem. Peru binunu di siya ten paAngpaku
di dikona ten kudus. 40-41 Peru biniyag siya a ruway nen Diyos ten katallu
a aldew. Pummeta siya peru bakén a ten atanan a tolay nan dikomi la a
pinili hidi nen Diyos tenhud pa bilang tagapatunay na. Sikami en kaguman
na a kumman sakay umminom dikona nabiyag siya a ruway. 42 Inutusan
na kami a mangaral ten atanan a tolay tungkul ten Maganda a Bareta
sakay magpatunay a siya en pinili nen Diyos a manghatul ten biyag hidi a
tolay sakay ten nigkatay dan hidi. 43Siya en gustu a kagiyan nen atanan a
propeta a ni deyaman en maniwala dikona ay patawadan na en kasalanan
di hidi ten pamamag-itan nen kapangyariyan nen ngaran na.”

En Pagkahud ti Banal a Ispiritu nen Hentil hidi

44Pasiyaan palla a magupos ti Pedro dikona dummibabbi en Banal a
Ispiritu ten atanan a tolay a magsanig. 45 Nagtaka en kaguman hidi ni

Pedro a Judio a mannampalataya ta maski en Hentil hidi ay nagkaluuban
bi ti Banal a Ispiritu. 46 Peru naniwala hidi gapu nasanig di a mismu a
nagupos ti iba-iba a upos sakay nagpuri hidi ten Diyos. Kaya kinagi ni
Pedro, 47“Kona labi dikotam ay nagkaluuban bi hidi ti Banal a Ispiritu.
Kaya awan dan ti makapangpugad a mabinyagan hidi.” 48 Inyutus ni
Pedro a binyagan hidi ten ngaran ni Jesu-Cristo. Kattapos ay inakit di ti
Pedro a magyan pa siya haud ti sangan a aldew.

En Pagbareta ni Pedro ten Simbaan ti Jerusalem

1 1 1Nadid, nabareta nen apostol hidi sakay nen mdnnampalataya
hidi ten buu a prubinsiya a Judea a maski en bakén hidi a Judio

ay naniwala ten Upos nen Diyos. 2Kaya dikona ummangay dan ti Pedro
ti Jerusalem ay binardng siya nen kdkkapatkaka hidi a pabor ti pagturi,
3“Bakin naktulos ka ten bilay nen Hentil hidi sakay nakpaggatubeng ka
dikodi a kuman?” 4Kaya impaliwanag ni Pedro dikodi en atanan nen
nangyari sapul pa ten sapul.

5“Sapul naid ay dikona kedak ten siyudad a Joppa. Pasiyaandk a
magdasal ay naketadk ti pangitain, a dummibabbi a kumén a ulés a
tehud a igut en dppat na a kantu, sakay dummibébbi ten pappagyanan ku
a gubwat dilanget. 6 MindAmmalas ku iyud ti mapiyya, netan ku haud en
atanan a kalasi ni hayup. En hayup hidi a maglakad sakay en magarakas
hidi ti lutaiday, sakay en magkailam hidi kona bi ten magegbar hidi.
7Tehudéak nasanig a boses a nagkagi, ‘Tumaknag ka Pedro. Magbunu
ka sakay kuman ka!’ 8 Peru kinagi ku, ‘Awan ku magamet i bagayid
a iyan Panginoon! Sapul pa ten sapul ay awandak palla kukumman
ten nebilang hidi a madingat a kdkkanan.” 9Nasanig ku a ruway en
boses a gubwat dilanget a kinagi na, ‘Dyan mu ibilang a madingat en
bagay hidi a lininisan ddn nen Diyos.” 10 Pumentallu iyad a nangyari
sakay kattapos ay dummisunu dan en ulas a tamu dilanget. 11 Ti odas
biyid a iyud ay dummemaét ten tinulusan ku a bilay en téllu a lallaki a
nanguwet dikoku, gubwat hidi ti Cesarea. 12Kinagi nen Banal a Ispiritu
dikoku a dyandk magalangan a makkuyug dikodi. Nakkuyug dikoku
en anndm a mannampalataya dikona ummangay kami ten bilay ni
Cornelio. 13Insaysay ni Cornelio dikomi a naketa siya ti essa a anghel,
tummaknag kan ten disalad nen bilay na sakay kinagi na dikona, ‘Pauwet
mu ten siyudad a Joppa ti Simon a ngadngngaranan di a Pedro. 14Siya en
mangkagi dikomu ni konya ka a maligtas sakay en kasabilay mu hidi.’
15Magsapuldk palla a magupos ay dummibébbi dan dikodi en Banal a
Ispiritu a kona ten kdddibébbi na dikotam ten purumeru. 16 Naisipan ku
en kinagi nen Panginoon a, ‘Nagbinyag ti Juan ti dinom, peru binyagan
kam ti Banal a Ispiritu. 17Indtdenan bi hidi nen Diyos ti Banal a Ispiritu
a kona ten pangngatad na dikotam, dikona a naniwala kitam kanni

Jesu-Cristo a Panginoon. Nadid, deyadk a mangkontra ten Diyos?”
18Pakkasanig di ten paliwanag na ay awan dan hidi nagbarang nan
nagpuri hidi ten Diyos. Kinagi di, “Ni konahud ay indtdenan bi nen Diyos
ti pagkakataun en Hentil hidi a magsisi ten kasalanan di sakay magbagu
tanni maligtas hidi.”

En Mannampalataya hidi ti Antioquia

19Nadid en médnnampalataya hidi ay minawatak-watak gapu ten
pagpahirap dikodi, sapul dikona a binunu di ti Esteban. Tehud a
nakaabut ti Fenicia, ti Chipre hanggan ti Antioquia. Maski hadya en
demattan di a lugar ay ipangaral di en Maganda a Bareta peru ten Judio
la hidi. 20Peru tehud a sangan a ndkkuyug dikodi a taga-Chipre sakay
taga-Cirene, kdddemat di ti Antioquia ay impangaral di bi en Maganda
a Bareta tungkul k&nni Jesu-Cristo a Panginoon ten bakan hidi a Judio.
21Ked dikodi en kapangyariyan nen Panginoon kaya makpal en naniwala
sakay nagtiwala ten Panginoon.

22Dikona a nabareta iyud nen simbaan ti Jerusalem ay inutusan di
ti Bernabe a tamu ti Antioquia. 22Kadddeméat na haud ay masaya siya a
tarud gapu netan na a pinagpala hidi nen Diyos. Kaya pinayuwan na hidi
a atanan a manatili a tapat sakay nakatuun en isip di ten Panginoon.
24 Mabait a tolay ti Bernabe, en Banal a Ispiritu en giyya na ten biyag na
sakay matibay en pAnnampalataya na kaya makpal en tolay a naakit na
ten Panginoon.

25Kaya ummangay ti Bernabe ti Tarso tidnni aryokan na ti Saulo.
26 Dikona netan na ay ingkuyug na siya ti Antioquia. Kakaguman di en
méannampalataya hidi ten buu a sataon a pagyan di haud, sakay nagtoldu
hidi ten makpal a tolay. Ti Antioquia en kadipalonguwan a lugar a
nangaranan a Cristiano en mannampalataya hidi.

27Ti panahunid a iyud ay tehud a dummeméat a sangan a propeta
ti Antioquia a gubwat ti Jerusalem. 28 Tummaknag en essa dikodi a
Agabo en ngaran na, ten tulung nen Banal a Ispiritu ay kinagi na a
tehud a dumemat a mahigpit a alap ti munduwiday. Nangyari iyad ten
kapanahunan ni Emperador a Claudio. 29Nagkaessaan nen disepulus hidi
a magpatawid ti tulung ten kakkapatkaka di hidi a mannampalataya
ti Judea ayun ten makaya nen balang essa. 30Kona ngani haud en
ginamet di, inyangay de Bernabe ay ti Saulo en tulung di ten pinunu nen
méannampalataya hidi ti Jerusalem.

En Lalu a Paggusig nen Mannampalataya hidi

1 2 1Ti panahunid a iyud ay sinapulan ni hari a Herodes a usigan
en sangan a grupu nen mannampalataya hidi. 2 Pinaputol na
en ulu ni Santiago a kapatkaka ni Juan. 3Dikona a netan na a ginustu

iyad nen Judio hidi ay pinadikap na ti Pedro. Nangyari iyad ten Piyesta
nen Tinapay a awan ti PAgpaalsa. 4Dikona a madikép di ti Pedro ay
tulos a impepiresu ni Herodes sakay pinabantay na ten appat a grupu a
taggi-appat ten sundalu na hidi. Awan na iyatubeng a pagdaka ti Pedro
ten Judio hidi gapu Piyesta palla nen Aldew nen Pagtalib. 5Mentras

a pumdppiresu ti Pedro ay taimtim siya a iddddasal nen grupu nen
mannampalataya hidi.

Pinaluwas nen Anghel ti Pedro

6Nadid, ten gibi ay tidug ti Pedro ten sallat nen duwwa a sundalu.
Pinungu di siya ti duwwa a kadena sakay tehud a guwardiya ten
pintuwan nen pagpiresuwan. Nakatakda siya a iyatubeng ni Herodes
ten Judio hidi ten ruway a aldew. 7Bigla dalla a pummeta en anghel nen
Panginoon sakay dummemlag en pagpiresuwan. Tinapek na en abaga
ni Pedro sakay linukag, kinagi nen anghel, “Magalistu ka umikat ka!”
Pagdaka a naokbis en kadena ten lima na. 8Kinagi nen anghel, “Ayusan
mu dan sadili muwen sakay magsandalyas ka!” Kona ngani haud en
ginamet na. Kinagi pa nen anghel a, “Iyalikabkab mu i badu muwen a
malayon sakay umunud ka dikoku.” 9Ummunonud ti Pedro ten anghel
a lummuwas ten pagpiresuwan. Peru awan na tukoy ni tatarudan en
gagamitan na oni magtaginap la siya. 10Nalampasan di en purumeru
sakay en kaduwwa hidi a guwardiya hanggan a nakademat hidi ten
pintuwan a bakal a lalluwasan a patamu ten siyudad, bigla la iyud a
bummukas ten kusa na sakay lummuwas dan hidi. Dikona maglakad hidi
ten essa a karsada ay bigla a nawan en anghel.

11Kéattapos ay naisip ni Pedro a tatarudan en nangyari dikona kaya
kinagi na, “Tukoy ku dédn nadid a tatarudan bali i pangyayariyiday.
Pinaangay haddi nen Panginoon en anghel na ténni iligtasak na ten
kapangyariyan ni Herodes sakay ten asaan nen Judio hidi a mangyari
dikoku.”

12Dijkona maisip na en talaga a nangyari ay ummangay siya ten
bilay ni Maria a ina ni Juan a ngdngngaranan di a Marcos. Makpal a
méannampalataya en nagipun-ipun haud a mégdadasalan. 13 Tummoktok
ti Pedro ten pintuwan nen kudal sakay angay inileng nen utusan a babbi
a Roda en ngaran na ni deya en magtoktok. 14Nabosesan nen utusan ti
Pedro peru gapu ten saya na ay awan na dan nabukasan en pintuwan nen
kudal nan ndggaginanan a summaddap sakay imbareta na a ked ti Pedro
ten pintuwan. 15Kinagi di, “Nagareng ka dan wadden!” Peru impilit na la a
tatarudan a ked ti Pedro. Kaya kinagi di, “Bakay anghel na.” 16 Peru tulos-
tulos la en pagtoktok ni Pedro kaya binukasan di en pintuwan nen kudal.
Sakay dikona a ketan di dan siya ay minagtaka hidi ti hustu. 17Sininyasan
hidi ni Pedro a dyan hidi pakareraw sakay inyistorya na dikodi ni konya

siya a pinaluwas nen Panginoon ten pagpiresuwan. Sakay imbilin na
dikodi a ibareta di bi kdnni Santiago en nangyari sakay ten agum hidi a
mannampalataya. Kattapos ay nagrektat dan siya a angay ti iba a lugar.

18 Nadid, ten pagdemlag dan ay narendi a tarud en guwardiya hidi
gapu awan dan ti Pedro. Awan di tukoy ni &nya i nangyariyid dikona.
19Pinaaryok siya ni Herodes peru awan di netan. Pinaimbistiga na en
guwardiya hidi sakay pinabunu na hidi.

Kattapos ay nagrektat ti Herodes ti Judea sakay ummangay ti Cesarea,
haud dén siya a ndkpagyan.

En Kédkkatay ni Herodes

20Tehud a iyamut ti Herodes ten taga-Tiro hidi sakay ten taga-Sidon
hidi. Nadid en tolay hidi ti duwwaid a iyud a siyudad ay nagkaessa a angay
umadeni kdnni Herodes. Inamigu di ti Blasto a tagapamahala ten palasyu a
aguman na hidi a mékpéagguron kénni Herodes tdnni amu-amuwén di siya,
gapu en paggubwatan nen kabiyagan di ay ten banuwan ni hari a Herodes.
21Nadid, kdddemét nen aldew a intakda ni Herodes ay nagbadu siya ti
badu ni hari, ndggetnud siya ten bangku na sakay nagupos. 22Impakraw
nen tolay hidi, “En nagupos ay diyos bakan a tolay!” 23Ti odas biyid a iyud
ay pinagkasakit nen anghel nen Panginoon ti Herodes gapu kinao na en
kapuriyan nen Diyos, sakay kinnan siya ni urad a hanggan a matay.

24Peru en upos nen Diyos ay kummalat sakay ndgkakakakpal en
méannampalataya hidi.

25Lummakad dan de Bernabe ay ti Saulo a tamu ti Jerusalem dikona
magamet di dan en tungkulin di. Ingkuyug di ti Juan a ngdngngaranan
di a Marcos.

En Kallakad De Bernabe ay ti Saulo

1 3 1Ten mannampalataya hidi ti Antioquia ay tehud a sangan a
magpahayag ten Maganda a Bareta sakay tehud bi a sangan

a magtoldu ten médnnampalataya hidi. Kabilang had ti Bernabe, ti

Simeon a nginaranan di a Negro, sakay ti Lucio a taga-Cirene, ti

Manaen (a kaguman ni gubernador a Herodes dikona anak palla hidi

a duwwa) sakay ti Saulo. 2Mentras a magkuldsyon hidi para magpuri

ten Panginoon ay kinagi nen Banal a Ispiritu dikodi, “Ibukud moy de

Bernabe ay ti Saulo. Tehudék a inlaan a tarabahu para dikodi.” 3Kéttapos

di a nagkulasyon sakay nagdasal, ay intupu di ten duwwa en lima di

sakay pinarektatan di dan hidi.

En Pangngaral de Bernabe ay ti Saulo ti Chipre

4Nadid, inyutus nen Banal a Ispiritu kdnde Bernabe ay ti Saulo a
umangay hidi ti Seleucia a adeni ten diget. Sapul haud ay naggabeng hidi

a patamu ti Chipre a dikal a puduk. 5Dummung hidi ten lugar a Salamina
sakay impangaral di en upos nen Diyos ten sinagoga nen Judio hidi.
Kakaguman di ti Juan Marcos a tummulung dikodi.

6 Dikona ummangay hidi ten dilipot nen dikal a puduk hanggan
ten siyudad a Pafos, ay nesapulan di haud en tehud a galing a Judio
a magkukunwari a propeta, Bar-Jesus en ngaran na. 7Kaguman siya
ni gubernador Sergio Paulo, essa a malalaki a tolay. Pinadulaw nen
gubernador de Bernabe ay ti Saulo gapu gustu na a masanig en upos
nen Diyos. 8 Peru sinaway hidi nen tehud a galing a ti Elimas (iyud en
ngaran ni Bar-Jesus ten upos a Griego) tdnni awan sumampalataya en
gubernador. 9Peru ti Saulo a ngdngngaranan di labi a Pablo ay putat ti
Banal a Ispiritu. Lindttdngngan na ti Elimas 10sakay kinagi na, “Siko!
Anak ka ni diyablo! Kadima ka nen atanan a tama a bagay! Ked dikomu
en atanan a kakabuliyan sakay pagdaya! Bakin pirmi mu a pakiwallan
en atanan a tama tungkul ten Panginoon? 11 Kaya maparusaan ka nadid!
Maburak ka hanggan ten aldew a intakda nen Diyos.” Kaya pagdaka a
nabati ni Elimas a nagdiklam en pangngileng na sakay magkapakapa siya
a magaryok ti mangantabay dikona. 12Summampalataya en gubernador
dikona a netan na en nangyari sakay minagtaka siya ten intoldu de
Bernabe tungkul ten Panginoon.

Ti Antioquia a Banuwan ti Pisidia

13Nadid, de Pablo ay ten kaguman na hidi ay naggabeng sapul ti Pafos
patamu ti Perga a banuwan ti Pamfilia. Peru summina ti Juan Marcos
dikodi sakay nagsoli ti Jerusalem. 14Sapul ti Perga ay nagtulos hidi ti
Antioquia a banuwan ti Pisidia. Ten Aldew nen Kaimang nen Judio hidi
ay summaddép hidi ten sinagoga sakay naggetnud haud. 15Kéattapos di a
nangbasa ten Kautusan ni Moises sakay ten insulat nen propeta hidi ay
impekagi nen pinunu nen sinagoga dikodi a, “Kékkapatkaka ku hidi, ni
tehud kam a gustu a kagiyan a makapabegsék ti tolayiday hidi ay maari
moy dén a kagiyan.” 16 Kaya tummaknag ti Pablo sakay sininyasan na
hidi sakay sinapulan na a nagupos.

Kinagi na, “Sikam a Israelita sakay sikam a Hentil hidi a tehud a
anteng ten Diyos, méagsanig kam! 17En Diyos nen lahi ni Israel en
nangpili ten ninunu tam hidi, sakay pinakakpal na hidi ti hustu dikona a
nakpagyan palla hidi ti Egipto. Inluwas na hidi haud ten pamamag-itan
nen kapangyariyan na. 18 Nagtiisan na hidi a inalagaan ti appat a pulu a
taon dikona a ked hidi ten kaparangan. 19Pinapuksa na en pittu a bansa
ti Canaan sakay inyatad na i lugarid a hidi iyud ten ninunu tam hidi,
20ten luub nen halus 4ppat a datos sakay limma a pulu a taon.

Sakay indtdenan na hidi ti kahuwesan a hanggan dikona a ti Samuel
dén en nagin propeta. 21 Nadid, gapu gustu di a magkahud ti hari ay

initdenan hidi nen Diyos ti essa a lallaki a ti Saulo a anak ni Cis, gubwat
siya ten lahi ni Benjamin. Nagin hari di siya ti 4ppat a pulu a taon.
22Dikona ibutan dén siya nen Diyos ten katungkulan na ay pinili na ti
David a magin hari di sakay kinagi na, ‘Netan ku kdnni David a anak ni
Jesse en atanan a gustu ku, gapu tukoy ku a nakahanda siya a sumunud
ten atanan a iyutus ku!’
23Ten lahi ni David en naggubwatan ni Jesus, en impangaku nen Diyos
ten Israelita hidi a magin Tagapagligtas. 24Bagu dummemét ti Jesus
ay impangaral ni Juan ten buu a Israel a magsisi hidi ten kasalanan
di sakay magpabinyag hidi. 25Dikona adeni d4dn a matapos ti Juan ten
gamet na ay kinagi na, ‘Bakay isipdn moy a sikdn dan en dorayan moy a
Tagapagligtas. Bakan a sikan. Peru kattapos ku ay dumemét siya sakay
maski mangibut la ten sandalyas na ay awanék karapatdapat gapu
mataas siya a tarud.
26 “Kakkapatkaka ku hidi a gubwat ten lahi ni Abraham sakay sikam
a tehud a anteng ten Diyos saniganndk moy, sikitam en nadngpatawidan
nen Diyos ten bareta tungkul ten kaligtasan. 27 Awan tinenggi nen
Judio hidi a ked ti Jerusalem sakay nen pinunu di hidi ti Jesus a siya en
Tagapagligtas. Maski en Kasulatan a hula nen propeta hidi a babbasaan
di kada-Aldew ten Kdimang nen Judio hidi ay awan di maintendiyan.
Hidi pa en nangtupad ten hula gapu hidi en nangpabunu kinni Jesus.
28 Maski awan hidi ti katuwiran a mangpabunu dikona ay inagid di
la kanni Pilato a pabunu di siya. 29 Dikona natupad di dédn atanan
nen nakasulat tungkul ten pangpabunu di ay impedibabbi di siya ten
kudus sakay impeldbbédng di. 30 Peru biniyag siya a ruway nen Diyos.
31Makpal a aldew a pinumeta siya ten tolay hidi a ndkkuyoyug dikona,
dikona ked palla siya ti Jerusalem a gubwat ti Galilea. Nadid ay hidi
dan en mangpatunay tungkul dikona. 32Kaya iddi en Maganda a Bareta
nen Diyos a inyangay mi haddi a ipakapospos dikomoy, en pangaku
na ten ninunu tam hidi. 33Iyud ay tinupad na ddn nadid a panahun
ten pamamag-itan nen pangbiyag na a ruway kanni Jesus. Kona ten
nakasulat ten libru nen kansiyon a,
‘Siko en Anak ku,
sapul nadid ay sikdn ddn en Ama mu.’ 34 Tungkul ten kékkabiyag
na a ruway sakay ten awan kakkarunot nen baggi na ay
kinagi nen Diyos,
‘Ipagkaluub ku dikomoy en banal hidi sakay maasaan a pagpapala
kona ten impangaku ku kénni David.” 35Nakasulat bi ten iba a
bahagi nen libru nen kansiyon a,
‘Awan mu pabayan a marunot en Banal mu.’
36 Dikona nasunud dan ni David en atanan nen kagustuwan nen Diyos,
ay natay dan siya sakay inlabbang di a adeni ten ndngldbbangngan

di ten daddikal na hidi sakay narunot en baggi na. 37Peru ti Jesus a
biniyag a ruway nen Diyos ay awan summaber ti kdkkarunot. 38 Dapat
moy a matukuyan kdkkapatkaka ku hidi a ten pamamag-itan ni Jesus
ay napatawad dan en kasalanan tam. 39En atanan nen sumampalataya
hidi dikona ay napatawad dan ten atanan nen kasalanan di a awan
mapatawad maski ten pagsunud ten Kautusan hidi ni Moises. 40Kaya
mangilag kam tdnni awan mangyari dikomoy en hula nen propeta hidi a,
41 ‘Sikam a magsesti hidi ten Diyos!
Magtaka kam sakay mepahamak!
Gapu gamitan ku ten kapanahunan moy
en essa a bagay a awan moy mapaniwalaan,
maski ni tehud a mangpaliwanag pa tungkul ti iydd dikomoy!’ ”
42Nadid, dikona a lumakad dén de Pablo ay ti Bernabe ten sinagoga ay
nékkekagbi en tolay hidi a mangaral ddmman hidi dikodi ten ruway a
Aldew nen Kaimang nen Judio hidi. 43Dikona mamaguliyan dan hidi ay
ummunud kinde Pablo ay ti Bernabe en makpal a Judio sakay en Hentil
hidi a ndk-agum ten relihiyon nen Judio hidi. Kinauron hidi nen duwwa a
apostol sakay pinayuwan di hidi a tulos la hidi a magtiwala ten kabaitan
nen Diyos.
44Nadid, ten ruway a Aldew nen Kdimang nen Judio hidi ay ngari-
ngari a atanan nen tolay ten siyudad ay nagipun-ipun tanni magsanig ten
Upos nen Diyos. 45Peru dikona a netan nen Judio hidi en makpal a tolay
a angay magsanig ay nanaghili hidi a tarud. Kaya linait di sakay kinontra
ti Pablo. 46 Peru mabegsak en isip de Pablo ay ti Bernabe a magupos,
kinagi di, “Dapatid ay sikam en purumeru mi a pangpakapospusan ten
Upos nen Diyos. Peru gapu awan moy tinanggap ay hinatulan moy en
sadili moy a awan kam karapatdapat ten biyag a awan ti katapusan
kaya angay kami délla mangaral ten Hentil hidi. 47Gapu kona haddi en
inyutus nen Panginoon dikomi,
‘Pinili taka a magin demlag ten Hentil hidi
tanni mepangaral mu en kaligtasan hanggan ten kasuluk-sulukan
ni munduwiday.” ”
48 Tunay ti saya en Hentil sakay nagpuri hidi ten Panginoon gapu
ten kinagi de Pablo ay ti Bernabe. Summampalataya en pinili hidi nen
Panginoon a magkahud ti biyag a awan ti katapusan.
49Kaya kummalat en upos nen Diyos ti lugarid a iyud. 50Peru
sinulsulan nen Judio hidi en lallaki hidi a pinunu nen siyudad sakay en
bébbi hidi a relihiyosa a tanyag ten banuwan; pinausig di de Pablo ay ti
Bernabe sakay pinalakad di hidi ti lugarid a iyud. 51Kaya impagpag nen
duwwa en alikabuk ten béasset di bilang tanda a kontra ten tolay hidi
haud, sakay ummangay hidi ti Iconio. 52En disepulus hidi ti Antioquia ay
naputat hidi ti hustu ti kasayaan sakay ten Banal a Ispiritu.

Ti Iconio

1 4 1Nadid ten siyudad a Iconio ay kona bi hud en ginamet de Pablo
ay ti Bernabe. Ummangay hidi ten sinagoga nen Judio hidi
sakay mahusay en paggupos di kaya makpal a Judio sakay Griego en
summampalataya kdnni Jesus. 2Peru en ginamet nen Judio hidi a awan
sumampalataya ay sinida di en isip nen Hentil hidi sakay sinulsulan
di hidi kontra ten mannampalataya hidi. 3Nanalay bi haud a ndgyan
de Pablo ay ti Bernabe sakay tunay ti begsdk en isip di a nangaral
tungkul ten Panginoon. Kaya pinatunayan nen Panginoon a tatarudan
en pangngaral di tungkul ten awan ti kaparehu a kabaitan na, ten
pamamag-itan nen intadd na dikodi a kapangyariyan a makagamet ti
makataka-taka hidi a bagay. 4Kaya nahati en tolay hidi ten siyudad, en
agum ay kinumampi ten Judio hidi sakay en agum ay ten apostol hidi.
5Nadid, nagbalak ti madukés en Hentil hidi, en Judio hidi, sakay en
pinunu di hidi, kontra ten apostol hidi. Inggayak di hidi a pahirapan
sakay batuwéan. 6 Peru natukuyan iyud nen apostol hidi kaya ginuminan
hidi ti Listra sakay ti Derbe a siyudad hidi ti Licaonia hanggan ten
nakapalebut hidi a lugar. 7ZImpangaral Di haud en Maganda a Bareta.

Ti Listra

8Nadid, tehud a essa a lallaki ti Listra a awan makalakad, lupug
siya sapul ten kdkkeenak na. 9Maggetnud siya haud a méagsanig ten
pangngaral ni Pablo. Dikona linattangngan siya ni Pablo sakay netan
na a tehud siya a panniwala a magpiyya ay 19kinagi na ti mabegsak
a, “Tumaknég ka ti diretsu!” Linumuksu en lallaki sakay tulos dan
a naglakad. 11 Dikona netan nen tolay hidi en ginamet ni Pablo ay
impédkraw di ten sadili di a upos a Licaonia a, “Dummibébbi dikotam en
duwwa a diyos a nagin tolay hidi!” 12Nginaranan di a Zeus ti Bernabe
sakay ti Pablo ay Hermes gapu siya en magpaliwanag. 13En templo
nen diyos-diyosan di a ti Zeus ay ked la ten luwas nen sassdddappan
ten siyudad. Kaya en padi di ay ndng-angay ti kabakaan a bunuwan
a tehud a manga ulay a bulaklak tdnni iyalay na sakay nen tolay ten
banuwan kande Bernabe ay ti Pablo a ked ten sadssaddappan nen siyudad.
14Dikona a matukuyan de Bernabe ay ti Pablo en gamitan nen tolay
hidi ay pinisad-pisad di en badu di tanni ipeta di a adiyan di en gustu
di a gamitan sakay ndggaginanin hidi a ummangay ten kakpalan nen
tolay sakay impakraw di a kinagi, 15“Dyan kam maggamet ti kona
haéan, kaparehu moy kami la a tolay! Ummangay kami haddi tanni
ipangaral dikomoy en Maganda a Bareta tanni adaggan moy dan hidi
iyan a gamet a awan ti serbi sakay sumoli kam ten Diyos a biyag a
nanggamet ten langet, ten luta, ten diget sakay ten atanan a bagay a ked

haud. 16 Ten lummipas a panahun ay pinabayan nen Diyos en atanan a
tolay a manggamet ten balang gustu di a gamitédn. 177 Konapamanhud
ay nangatad en Diyos ti sapat a katibayan a mangpatunay ni deya siya
tdnni matenggi moy siya ten pamamag-itan nen magkaganda hidi a
bagay a gindggamet na para dikomoy. Magpauden siya gubwat dilanget
sakay mangatad ti maganda a ani ten takda a panahun. Atdenan na kam
ti sapat a makan sakay pappasayaan na kam. 18 Maski kona haud en
kindkkagi ni Pablo ay nahirapan padi hidi a nangpugéad ten tolay hidi a
magalay dikodi.

19Peru dinumemaét en Judio hidi a gubwat ti Antioquia sakay ti Iconio.
Sinulsulan di en tolay hidi ti Listra kontra kdnni Pablo kaya bindbbatu
di siya. Sakay hinehela di a paluwas ten siyudad ta isip diyid ay patay
dén siya. 20 Peru dikona palebutan siya nen médnnampalataya hidi ay
tummaknag siya sakay nagsoli ten siyudad. Ten ruway a aldew ay
nagrektat hidi ay ti Bernabe a tamu ti Derbe.

Nagsoli De Bernabe ay ti Pablo ti Antioquia

21Nadid impangaral de Pablo ay ti Bernabe en Maganda a Bareta ti
Derbe sakay makpal hidi a naakit a magin disepulus. Kattapos ay nagsoli
hidi ten siyudad a Listra, Iconio sakay ti Antioquia a lugar ti Pisidia.
22 Pinabegsak di en isip nen mannampalataya hidi sakay pinayuwan di
hidi a magpakatibay ten panniwala di, sakay kinagi di, “Dapat kitam a
magtaggad ti makpal a hirap bagu kitam a makasaddap ten kahariyan
nen Diyos.” 23 Ten balang simbaan nen mannampalataya hidi ay nagpili
de Bernabe ay ti Pablo dikodi ti magin pinunu nen simbaan di. Kattapos
ay nagkulasyon hidi tanni magdasal, sakay impebahala di hidi ten
Panginoon a panniwalaan di.

24Nadid nalebut di dan en prubinsiya a Pisidia hanggan nakademat
hidi ten prubinsiya a Pamfilia. 25Impangaral di en upos nen Diyos ten
siyudad a Perga sakay ummangay hidi ti Atalia. 26 Sapul ti Atalia ay
naggabeng hidi a pasoli ti Antioquia. Haud labi en ndngdasalan di dikodi
a aguman hidi nen Diyos gapu ten natapos di dan a tarabahu.

27Kaya kaddemat di ti Antioquia ay dinulaw di atanan a kakagumanan
di a mannampalataya, sakay imbareta di en atanan a ginamet nen
Diyos ten pamamag-itan di. Sakay ni konya hidi a indtdenan nen
Diyos ti pagkakataun a magpahayag ten Maganda a Bareta tanni
sumampalataya en Hentil hidi. 28 Nalay hidi a ndkpagyan haud kaguman
en mannampalataya hidi.

En Miting ti Jerusalem

1 5 1Peru tehud a sangan a lallaki a dummemat haud a gubwat ti
Judea sakay nagtoldu ten mdnnampalataya hidi ti kona haddi,

“Ni awan kam magpaturi ayun ten paraan nen Kautusan ni Moises ay
awan kam maligtas.” 2 Awan pummayag de Pablo ay ti Bernabe kaya
nagin mainit en diskusyonan di. Kaya nagkaessaan nen mannampalataya
hidi a paangayén de Pablo ay ti Bernabe ti Jerusalem sakay sangan hidi
a kadkkapatkaka a taga-Antioquia, tanni angay di itanung ten apostol hidi
sakay ten pinunu nen simbaan en tungkul ti problemaid a iyud.
3Nadid pinarektatan ngani hidi nen simbaan. Ten lakad di ay
rummoyot hidi ten prubinsiya a Fenicia sakay ten prubinsiya a Samaria,
imbareta di haud ni konya a naakit en Hentil hidi a sumampalataya
ten Diyos. Kaya tunay en saya nen atanan nen mannampalataya hidi ti
baretaid a iyud. 4Kdddemat di ti Jerusalem ay masaya hidi a tinanggap
nen apostol hidi, nen pinunu hidi sakay nen buu a simbaan haud sakay
imbareta di en atanan a ginamet nen Diyos ten pamamag-itan di. 5Peru
tummaknag en sangan a mannampalataya a ked ten grupu nen Pariseo
hidi, sakay kinagi di a, “En Hentil hidi ay dapat a magpaturi sakay
kagiyan dikodi a sumunud ten Kautusan ni Moises.”
6Nadid, nagmiting en apostol hidi ay ten pinunu hidi nen simbaan
tanni mapaggurunan di en tungkul ti bagayid a iyud. 7Kattapos
nen atakdug a diskusyonan di ay tummaknég ti Pedro a kinagi na,
“Kakkapatkaka ku hidi, tukoy moy a tenhud ay piniliyak nen Diyos tanni
ipangaral en Maganda a Bareta ten Hentil hidi sakay summampalataya
hidi. 8 En Diyos a makatukoy ten isip nen balang essa dikotam en
nangpatunay a tinanggap na hidi dikona nagkaluuban na hidi ti Banal
a Ispiritu a kona labi dikotam. 9Impeta na a pantay en pangileng nen
Diyos. Pinatawad na bi hidi ten kasalanan di gapu summampalataya
hidi. 10Nadid ay gustu moy pa beman a subukan en Diyos? Bakin
pagamet moy ten mannampalataya hidi en bagay hidi a magkahirap
a maski en ninunu tam hidi sakay sikitam ay awan tam nagamet?
11Summampalataya kitam sakay naligtas ten pamamag-itan nen habag
nen Panginoon Jesus a awan ti kaparehu.”
12Tummahimik hidi a atanan sakay nagsanig hidi kdnde Pablo ay ti
Bernabe a magbareta tungkul ten himala hidi a pinagamet nen Diyos
ten atubengén nen Hentil hidi. 13Kéttapos ay ti Santiago ddmman
en nagupos, “Kakkapatkaka ku hidi, sanigdn moy kagiyan kuwiday.
14Kattapos la ni Simon a nagpaliwanag tungkul ten dipalongu a
pangdulaw nen Diyos ten Hentil hidi tAnni maski hidi ay magin tolay na.
15Kona haddi en hula nen propeta hidi a nakasulat:
16 ‘Kattapos ni iyad ay magsoliyak a ruway.
Sakay ipatakndg ku a ruway en binumagsak a kahariyan ni David.
Itaknag ku a ruway en paghari na a nasida. 17Tanni aryokan sakay
sambaan nen atanan a tolay en Panginoon;
nen atanan a bansa a dinulaw tanni magin kao ku.

18 Kona haud en kinagi nen Panginoon a nangpakapospos ti hidi iyad a
bagay
tenhud pa a panahon.’
19Kinagi pa ni Santiago a, “Kaya para dikoku ay dyan tamon
paghirapan en Hentil hidi ten kdadeni di ten Diyos. 20 Mas mapiyya pa
ni sulatan tam hidi a dyan kuman ti neatang ten diyos-diyosan hidi,
dyan mangalunya, dyan kuman ten hayup hidi a nabitti sakay dyan
kuman ti digi. 21 Gapu sapul pa tenhud a panahun, en Kautusan ni Moises
ay babbasaan dan ten sinagoga hidi kada Aldew nen Kaimang sakay
itattoldu iyad ten bawat banuwan.”

En Sulat ten Mannampalataya hidi a Hentil

22 pakkasanig nen apostol hidi sakay nen pinunu hidi sakay nen
atanan a mdnnampalataya a naipun-ipun haud ten kinagi ni Santiago
ay nagkaessaan di a mangpili ti sangan a lallaki ten mannampalataya
hidi tdnni pdkkuyugéan di kande Pablo ay ti Bernabe ti Antioquia. En
duwwa a napili di ay ti Judas a ddddulawan di a Barsabas sakay ti Silas
a igdggalang nen madnnampalataya hidi. 23 Sakay impatawid di en sulat a
kona haddi en nakadatton,

“Sikami a apostol ay ten pinunu hidi nen simbaan ay summulat
sakay makkumusta dikomoy a médnnampalataya hidi a Hentil a magyan
ti Antioquia, ti Siria sakay ti Cilicia. 24 Nabareta mi a angen kam
lalligaligdn nen agum hidi a kakagumanan tam a gubwat haddi. Maski
awan mi hidi inutusan a mangkagi ti kona haud. 25Kaya nagmiting kami
sakay nagkaessaan mi a paangayan hadn en duwwa hidi a napili mi
a mangpaliwanag dikomoy. Pinakkuyug mi hidi ten mahal tam hidi a
kékkapatkaka a de Bernabe ay ti Pablo a 26 awan nangsayang ten biyag di
a méngtaya ten pagserbi ten Panginoon tam a ti Jesu-Cristo. 27Pinaangay
mi dikomoy de Judas ay ti Silas tanni hidi dan en mangpaliwanag ten
insulat mi. 28 Ten tulung nen Banal a Ispiritu ay naisipan mi a dyan
kamon atdenan ti agum pa a utus nan en magkahalaga la hidi a bagay,
kona ti hidi iddi. 29Dyan moy kanédn en neatang ten diyos-diyosan hidi,
dyan kamon kuman ten tehud a digi sakay dyan moy déan kanan en
hayup a nabitti, sakay dyan kamon mangalunya. Ni sunudan moy hidi
iyad ay magin mahusay en biyag moy. Hanggan délla haud salamat.”

30Nadid pinarektat di déan en napili di hidi a umangay ti Antioquia.
Kéddemét di haud ay pinisan di en atanan a mannampalataya sakay
inyatad di en sulat. 31Pangbasa di ten sulat ay nasaya a tarud en tolay
hidi gapu ten nasanig di. 32De Judas ay ti Silas ay propeta, kaya makpal
hidi a kindkkagi ten mannampalataya hidi a nangpabegsak ten isip di
sakay nangpatibay ten pAnnampalataya di. 33En duwwa ay ndkpagyan
haud ti sangan a aldew. Kéttapos ay nagsoli dan hidi a tawid di en

pagbati nen kdkkapatkaka para ten nangutus hidi dikodi. 34 [Peru mas
ginustu ni Silas a mawarak ti Antioquia.]

35De Pablo ay ti Bernabe ay nagyan palla ti Antioquia. Kakaguman di
en agum hidi a mdnnampalataya, intoldu di sakay impangaral en upos
nen Panginoon.

Naghiwalay de Pablo ay ti Bernabe

36 Kallipas nen sangan a aldew ay kinagi ni Pablo kanni Bernabe a,
“Angen ta soliyan a bisitadn en kakkapatkaka ta hidi ti pAnnampalataya
ten siyudad hidi a nangaralan ta ten upos nen Panginoon. Sakay ilingan
ta ni &nya dan papagyan diyid.” 37Gustu ni Bernabe a ikuyug ti Juan a
ngangngaranan di labi a Marcos. 38 Peru kanni Pablo ay awan tama a
ikuyug di siya ta awan siya nakpagtapos ten tarabahu di sakay linakadan
na pa hidi ten prubinsiya a Pamfilia. 39Nadid ay nagkahud hidi ti mainit
a diskusyon kaya tulos hidi a naghiwalay. Ingkuyug ni Bernabe ti Juan
Marcos sakay naggabeng hidi a ummangay ten dikal a puduk a Cyprus.
40Ingkuyug bi ni Pablo ti Silas sakay lummakad hidi kattapos a idasal
nen mannampalataya hidi a kagbiyan hidi nen Panginoon. 41 Ummangay
hidi ti Siria sakay Cilicia, sakay pinabegsdk di en madnnampalataya hidi
haud.

Nakkuyug ti Timoteo kande Pablo ay ti Silas

1 6 1Ummangay bi ti Pablo ti Derbe sakay ti Listra. Tehud haud

a essa a disepulus en ngaran na ay ti Timoteo. En ina na ay
méannampalataya a Judio peru en ama na ay Griego. 2Igalang nen
atanan a mannampalataya ti Listra sakay ti Iconio ti Timoteo. 3 Gustu
a ikuyug ni Pablo ti Timoteo kaya tinuri na siya gapu tukoy nen Judio
hidi ti siyudadid a iyud a Griego en ama na. 4 Atanan nen banuwan
a ummangayan di ay impakapospos di ten mannampalataya hidi en
napagkasunduwan nen apostol hidi sakay nen pinunu hidi nen simbaan
ti Jerusalem a patakaran tdnni iyud dan en sunudén di. 5Kaya tummibay
en pannampalataya nen bawat miyembru nen kada simbaan, sakay
aldew-aldew ay méagdadadagdag hidi.

En Pangitain ni Pablo ti Troas

6Nadid, nangaral de Pablo ten lugar a Frigia sakay Galacia gapu awan
hidi pinagustuwan nen Banal a Ispiritu a mangaral ten prubinsiya a
Asia. 7Kaddemat di ten tapat nen lugar a Misia ay gustu di nakuwan a
suméaddap ti Bitinia peru awan hidi pinagustuwan nen Ispiritu ni Jesus.
8Kaya nagtalib dalla hidi ten lugar a Misia sakay nagtulos ti Troas.
9Dikona a tidug ti Pablo ti gibiyid a iyud ay nagkahud siya ti pangitain,
tehud a essa a lallaki a taga-Macedonia a magtaknag sakay makkekagbi

dikona a kinagi na, “Angay kam pay ti Macedonia iday, kagbiyan moy
kami a tulungan.” 10Kaya kattapos nen pangitain ni Pablo ay pagdaka
kami a nagrektat a angay ti Macedonia, gapu nasigudu mi a paangayan
kami haud nen Diyos tédnni ipangaral mi en Maganda a Bareta.

Summampalataya ti Lydia

11Sapul ti Troas ay ndggabeng kami a patamu ti Samotracia sakay ten
kailawan ay ti Neapolis. 12Sapul haud ay ummangay kami ti Filipos,
essa a dikal a siyudad ti Macedonia a sakup ni Roma. Ndkpéagyan kami
haud ti sangan a aldew. 13Ten Aldew nen Kdimang nen Judio hidi ay
lummuwas kami ten siyudad, ummangay kami ten gilid nen dinom gapu
inisip mi a tehud a lugar haud a pagdasalan nen Judio hidi. Naggetnud
kami haud sakay nakpagguron ten babbi hidi a nagipun-ipun. 14En essa
dikodi ay ti Lydia a taga Tiatira, maglaku siya ti mdgkamahal a damit a
inubi. Maka-Diyos siya a tolay. Mentras a mégsanig siya kdnni Pablo ay
binukasan nen Panginoon en isip na sakay naniwala siya ten kindkkagi ni
Pablo. 15Nagpabinyag hidi a sabilay sakay inakit na kami, kinagi na, “Ni
tenggiyanndk moy a tapat a tagapagserbi nen Panginoon ay kadtamon
dibilay, haud kam a tumulos.” Mahigpit en paggakit na dikomi kaya awan
mi naadiyan.

Ten Pagpiresuwan ti Filipos

16 Essa a aldew dikona a patamu kami ten lugar a pagdasalan nen Judio
hidi ay naketagbu kami ti essa a anak a babbi a alipin. Sindddap siya ni
madukas a ispiritu. Iyad a ispiritu ay nangatad dikona ti kapangyariyan
a makapanghula. Dikal a pilak en kitadn nen amu na hidi ten paghula
na. 7Ummunonud siya dikomi a de Pablo sakay ipdppdkraw na a, “Hidi
iyad a tolay ay tagapagserbi nen kataasan a Diyos! Ummangay hidi haddi
tanni ipangaral di dikomoy ni konya kam a maligtas.”

18Pirmi na iyud a gaggamitan dikomi aldew-aldew kaya naiyamut
ti Pablo. Inatubeng na en anak a babbi sakay kinagi na ten madukéas a
ispiritu, “Ten ngaran ni Jesu-Cristo, ay utusan taka a umibut ka dan haan
ti babbiyen!” Ti odas biyid a iyud ay pagdaka a ummibut en madukés
a ispiritu. 19Dikona netan nen amu hidi nen anak a nawan dan en
pagkapilakan di ay dinuklos di de Pablo ay ti Silas sakay ginuyud di hidi
ten matolay a lugar sakay inyatubeng di hidi ten pinunu hidi. 20 Inyatubeng
di hidi ten pinunu hidi nen siyudad sakay binintang di hidi ti kona haddi,
“I duwwaiday a Judio ay manggulu hidi ten siyudad. 21 Magtoldu hidi ti
kaugaliyan a bawal ten kautusan tam hidi a Romano. Awan tam maari a
tanggapan itattoldu diyen.” 22 Sabay-sabay a sinumunggab en katolayan
kande Pablo ay ti Silas, sakay pinaeklasan hidi nen pinunu hidi a tulos di
a pinahaplit en duwwa. 23Kéattapos di hidi a hinahhaplit ay impepiresu di

hidi sakay pinabantayan ti mapiyya. 24Insaddéap hidi nen guwardiya ten
kadisaladan nen pagpiresuwan sakay ingkandadu di en kayu a séssulutan
nen babésset di. 25Nadid, dikona hatinggabi dan ay magdasal de Pablo
ay ti Silas sakay mégkansyon hidi ti papuri sakay pagsamba para ten
Diyos. En agum hidi a piresu ay magsanig dikodi. 26 Bigla a naglinug ti
tunay ti begsdk, nayandg maski pundasyon nen pagpiresuwan. Pagdaka a
bummukas en atanan nen pintuwan sakay naokbis en kadena nen atanan a
piresu. 27Nalukag en guwardiya nen pagpiresuwan sakay dikona ketan na
a bukas dan en pintuwan hidi ay akala na ni nakaginan dén en piresu hidi.
Kaya binagut na en attak na a laan na dan a bunuwan en sadili na. 28 Peru
pindkrawan siya ni Pablo a kinagi na, “Dyan mu bunuwén i sadili muwen
ked kami la haddi a atanan!” 29N&ggid ti simbuwan en guwardiya sakay
nagginan a summaddap sakay lummuhud a magpagpag ten atubengan de
Pablo ay ti Silas. 30Inluwas na hidi sakay nagtanung siya dikodi, “Anya i
dapat kuwid a gamitan tdnni maligtasak?”

31Kinagi di, “Sumampalataya ka ten Panginoon a ti Jesus tdnni maligtas
ka, siko ay ten kasabilay mu.” 32Impangaral di dikona en upos nen
Panginoon sakay ten atanan nen kaguman na hidi ten bilay na. 33Ti odas
biyid a iyud ay lininisan nen guwardiya en tali-talingu de Pablo ay ti Silas,
nagpabinyag siya sakay en kasabilay na hidi. 34Kéttapos ay ingkuyug
na hidi ten bilay na sakay pinakan na hidi. Tunay en saya na sakay ten
kasabilay na hidi gapu natukuyan di dan a sumampalataya ten Diyos.

35Ten kadimadimangan na ay inutusan nen pinunu hidi nen siyudad en
sundalu hidi a palayaan di de Pablo ay ti Silas. 36 Kinagi nen guwardiya
kanni Pablo, “Inyutus nen pinunu hidi a maari kam kanon a lumaya.
Kammoy dan, lumakad kamon a mapayapa.” 37Peru kinagi ni Pablo dikodi,
“Pinayabat di kami ten atubengan nen makpal a tolay sakay impiresu di
kami maski awan kami palla naimbistigaan, samantala taga-Roma kami
bi! Nadid ay gustu di kami a palayaan ti sekretu! Awan, awan maari!
Kailangan a hidi angayid haddi a mangpalaya dikomi.” 38 Impakapospos
nen sundalu hidi ten pinunu hidi nen siyudad en kinagi ni Pablo.
Minanteng hidi dikona napospusan di a de Pablo ay ti Silas ay taga-Roma
bali. 39 Kaya ummangay en pinunu hidi ten pagpiresuwan sakay naktawad
hidi kdnde Pablo ay ti Silas. Inluwas di hidi ten pagpiresuwan sakay inuron
di hidi a lakadan di dan en siyudad. 40Nadid ten kalluwas de Pablo ay ti
Silas ten pagpiresuwan ay nagtulos hidi ten bilay ni Lydia. Dinemattan di
en mannampalataya hidi haud, bagu a lummakad en duwwa ay pinayuwan
di hidi a magpakatibay ten pAnnampalataya di.

Ti Tesalonica

1 '7 1Nadid, rummoyot de Pablo ay ti Silas ti Amfipolis sakay
Apolonia, sakay nagtulos hidi ti Tesalonica. Ti lugarid a

iyud ay tehud a sinagoga en Judio hidi. 2Gapu ugali dan ni Pablo, ay
ummangay ddmman siya ten sinagoga haud. Ten luub nen téllu a simba
kada-Aldew nen Kédimang nen Judio hidi ay ked siya ten sinagoga a
mékpagpaliwanagan tungkul ten Kasulatan. 3Impaliwanag na sakay
pinatunayan a en Cristo ay dapat pa a magdanas ti hirap sakay mabiyag
a ruway. Kinagi na, “Ti Jesus a impakapospos ku dikomoy ay siya en
Cristo.” 4Naakit sakay ndkkuyug kénde Pablo ay ti Silas en sangan
dikodi, kona bi ten tanyag hidi a kabébbiyan sakay en Griego hidi a
maka-diyos.

5Peru nainggit en Judio hidi kaya sinulsulan di sakay pinisan en
abusador hidi, sakay inutusan di hidi a manggulu ten siyudad. Sindddap
di en bilay ni Jason, pilit di a aryokén de Pablo ay ti Silas tanni
iyatubeng ten tolay hidi. 6 Dikona awan di ketan en duwwa ay imbaling
di en iyamut di kdnni Jason, binerber di siya sakay kaguman en sangan
a mannampalataya sakay inyangay di hidi ten pinunu hidi nen siyudad.
Kona haddi en ipdppakraw di, “Hidi iyad a tolay ay manggugolu maski
héadya angayan diyid, 7pinatulos hidi ni Jason ten bilay na. Sinuway di
en atanan kautusan nen Emperador. Kinagi di pa a tehud a iba a hari a
ngaran naid ay ti Jesus.” 8 Pdkkasanig nen tolay hidi sakay nen pinunu
hidi nen siyudad ten ipdppakraw di ay minamagkagulu hidi. 9Bagu a
pinalaya nen pinunu hidi ti Jason sakay ten kakagumanan na hidi ay
pinagbayad di pa ti piyansa.

Ti Berea

10Ti gibiyid a iyud ay pinaangay nen mannampalataya hidi de Pablo
ay ti Silas ti Berea. KAddemét di haud ay ummangay hidi ten sinagoga
nen Judio hidi. 11 Mas maganda a kauron en Judio hidi ti Berea nan en
Judio di ti Tesalonica. Entrisadu hidi a tarud a magsanig ten paliwanag ni
Pablo, pagadalan di a aldew-aldew en Kasulatan tanni mapatunayan di ni
tatarudan en kakkagiyan ni Pablo. 12Makpal en summampalataya haud
a Judio kona bi ten Griego hidi, 1allaki ay ti babbi a tanyag ti lugarid
a iyud. 13Peru pékkabareta nen Judio hidi ti Tesalonica a impangaral
ni Pablo en upos nen Diyos ti Berea ay ummangay bi hidi haud tanni
sulsulan di en tolay hidi a manggulu ten banuwan. 14Pagdaka a pinalakad
nen mannampalataya hidi ti Pablo sakay pinaangay di siya ten gilid nen
diget, peru nawarak de Silas ay ti Timoteo. 15En ndngtugan hidi kdnni
Pablo ay ndkkuyug hanggan ti Atenas sakay nagsoli hidi ti Berea a tawid
en bilin ni Pablo kdnde Silas ay ti Timoteo a umunud hidi a pagdaka.

Ti Atenas

16 Alay ni Pablo a maguray ten duwwa ti Atenas ay netan na a todu
en diyos-diyosan ten siyudad. Kaya nagsaket ti hustu en isip na. 17Kaya

nékpagpaliwanagan siya ten sinagoga hidi haud, ten Judio hidi sakay
ten relihiyoso hidi a tolay, sakay maski deya matagbu na ten matolay a
lugar aldew-aldew. 18 Nakpagdiskusyon bi dikona en sangan a maistu
a kabilang ten grupu a Epicureo sakay Estoico. Tehud bi a sangan a
nagkagi a, “Anya wad i gustuwid a kagiyan ni magmala-malalakiyanen
a lallaki?” En agum hidi ay kinagi di, “Magtoldu wad tungkul ten diyos
nen iba a banuwan.” Nakagi di iyud gapu en itattoldu ni Pablo ay tungkul
kanni Jesus sakay en kidkkabiyag a ruway. 19Kaya inyangay di siya ten
pagmitingan di ten Areopago tanni imbistigaan, kinagi di, “Gustu mi la a
matukuyan ni d&nya gustuwid a kagiyan ni biguwen a itdttoldu mu. 20Iba
iyan a toldu gapu pakkasanig mi palla kaya gustu mi a matukuyan ni
4nya gustu naid a kagiyan.” 21 Gapu en taga-Atenas hidi maski en dayu
hidi a magyan dan haud ay gugustu di a pamaggurunan sakay sanigan
en tungkul ten bigu a toldu.

22Kaya tummaknag ti Pablo ten atubengan nen miting di ten
Areopago, kinagi na dikodi, “Sikam a taga-Atenas hidi, netan ku a
masiyadu kam a relihiyoso. 23 Gapu ten péaglalebut ku ti banuwan
moyiday ay neilingan ku ten lugar hidi a pdgdasalan moy en essa a altar
a nakasulat en kona haddi, ‘Ten Diyos a awan matenggi.” En Diyos a awan
moy matenggi a pAppuriydn moy ay siya en ipangaral ku nadid dikomoy.
24En Diyos a nanglalang ti munduwiday sakay ten atanan a magyan haad
ay siya en Panginoon ten langet ay ten luta. Awan siya maari a magyan
ten templo a ginamet ni tolay. 25 Awan siya mangailangan ti &nyaman
a tulung nen tolay, ta siya en nangatdd ti biyag, angéds sakay atanan a
bagay ten atanan a tolay. 26 Linalang na en atanan a lahi a gubwat ten
essa a tolay sakay pindgyan na hidi ti buuwiday a mundu. Intakda na en
hayunan nen balang essa sakay en mapagyanan na. 2?Ginamet na iyud
tanni aryokan di siya, tanni ten paggaryok di ay bakay sakali a ketan di
siya. Peru i tatarudanid ay kadeni tam la siya. 28 Gapu, ‘Tawid na i biyag
tamiday, ararikad sakay pagkatolay.’
Kona ten kinagi nen sangan ten mégtula moy hidi,

‘Sikitam ay anak na.

29Gapu sikitam ay anak nen Diyos, ay dyan tam ipalagay a siya ay kona
la ten ribultu a gintu, pilak, oni batu a linalang la ni isip sakay lima ni
tolay. 30Nalay a panahun a pinabayan nen Diyos en tolay ten awan di
pangtenggi dikona. Peru nadid ay awan dan, gapu inyutus na a magsisi
en atanan a tolay sakay adeyuwan di dan en madukas di a kakkabiyag.
31Gapu intakda na dan en aldew nen paghatul ti munduwiday, sakay
iyad ay gamitan na a makatarungan ten pamamag-itan nen essa a tolay a
pinili na. Pinatunayan na iyud dikona biniyag a ruway i tolayid a iyud.”

32Pakkasanig di ten kinagi ni Pablo tungkul ten kdkkabiyag a ruway
ay tinulokyu siya nen agum. Peru en agum ay kinagi di a, “Gustu mi a

masanig a ruway i kindkkagi muwen.” 33 Sakay linakadan dan hidi ni
Pablo. 34Tehud a sangan a naniwala dikona sakay summampalataya ten
Diyos. Kaguman haud de Dionisio a kabilang ten grupu a magmiting ten
Areopago, en babbi a Damaris en ngaran na sakay en agum pa hidi a tolay.

Ti Corinto

1 8 1Kéattapos ay lummakad ti Pablo ti Atenas sakay ummangay ti Corinto.
2Nakilala na haud en essa a Judio a Aquila en ngaran na, siya ay
taga-Ponto. Kdddemét na la a gubwat ti Italia a kaguman na en kabinga na
a ti Priscila, gapu pinalakad ni Emperador Claudio atanan a Judio ti Roma.
Ummangay ti Pablo ten bilay di, 3sakay gapu parehu hidi a maggamet ti tolda
ay ndkpagyan dén siya haud sakay nakpagtarabahu dikodi. 4Kada Aldew nen
Kéaimang nen Judio hidi ay angay ti Pablo ten sinagoga a makpagpaliwanagan
ten Judio hidi sakay ten Griego hidi, pilitin na hidi a maakit a sumampalataya.
5Dikona dummemét de Silas ay ti Timoteo a gubwat ti Macedonia ay awan dan
ti agum a pinappospos ti Pablo aldew-aldew nan mangaral sakay magpatunay
ten Judio hidi a ti Jesus en Cristo. 6 Peru kinontra di siya sakay ininsultu di,
kaya impagpag na en alikabuk ten badu na, bilang babala dikodi. Kinagi na,
“Kasalanan moy dén iyan ni mepahamak kam! Awanak moy d&n masisi! Sapul
nadid ay angayak ten Hentil hidi mangaral.” 7Kaya linakadan na hidi sakay
tummulos siya ten bilay ni Ticio Justo siya ay Hentil a maka-diyos, en bilay na
ay kasadat nen sinagoga. 8 Ti Crispo a pinunu ten sinagoga ay summampalataya
ten Panginoon kona bi ten kasabilay na hidi. Makpal pa ten taga-Corinto hidi a
nagsanig kanni Pablo en summampalataya sakay nagpabinyag.

9Essa a gibi dikona tidug ti Pablo ay ndkpagguron dikona en
Panginoon ten pangitain a kinagi na, “Dyan ka manteng, itulos mu la i
pangngaral muwen! Maski d&nya en mangyari ay dyan ka la umimang.
10 Awan ti mangpasaket dikomu ta kagumanak mu, sakay makpal en
mannampalataya dikoku ti siyudadid a iyadd.” 11Kaya sataon ay ti kalahati
siya a nakpagyan haud a nangaral ten tolay hidi ten upos nen Diyos.

12Ten dikona ti Galio dan en nagin gubernador ti Acaya ay
nagkaessaan nen Judio hidi a dinikap ti Pablo sakay inyangay di ten
paghatulan. 13Kinagi di, “I tolayidi ay magakit ten tolay hidi a sumamba
ten Diyos ten paraan a bawal ten kautusan!”

14 Magupos dan nakuwan ti Pablo peru nagupos dén ti Galio a kinagi
na, “Sikam a Judio hidi, ni madaggi a kasalanan i reklamu moyen sakay
ni paglabag ten batas ay dapat la a pospusan takam. 15Peru i reklamu
moyen ay tungkul la ti upos, ngaran hidi sakay ten kautusan moy hidi a
Judio ay umaddak a makialam ti bagayid a iydn. Bahala kamon!”

16 Sakay pinaluwas hidi nen gubernador ten pdghatulan. 17Sinunggaban
di ti Sostenes a pinunu ten sinagoga. Bindlbag di siya ten atubengan nen
paghatulan peru awan iyud pinospos ni Galio.

En Késsoli ti Antioquia

18 Kattapos ni pangyayariyid a iyud ay ndkpagyan pa ti Pablo ti Corinto
ti sangan a aldew, sakay nagpaalam ten médnnampalataya hidi. Kattapos ay
ummangay siya ti Cencrea a adeni ten diget. Nagpapolpok siya haud tanda
a natupad na dén en pangaku na ten Diyos. Sakay ndggabeng siya a tamu
ti Siria kaguman en magkabinga a Aquila sakay Priscila. 19Kaddemat di ti
Efeso ay inwarak ni Pablo en duwwa sakay summéaddép siya ten sinagoga nen
Judio hidi. Ndkpagpaliwanagan siya ten ked hidi haud. 20Inagid di dikona a
ni maari ay magyan pa siya haud ti sangan a aldew peru inuméd siya. 21 Peru
dikona magpaalam dén siya ay kinagi na dikodi, “Magsoliydk haid a ruway
ni kagustuwan nen Diyos.” Sakay lummakad siya ti Efeso a nagsakay ti abeng.
22Djkona dummung siya ti Cesarea ay ummangay siya ten
mannampalataya hidi ti Jerusalem. Binati na hidi sakay kattapos ay nagtulos
dan hidi ti Antioquia. 22 N4gyan siya haud ti sangan a aldew sakay kattapos
ay rummektat ddmman siya. Rummoyot siya ten lugar a Galacia sakay Frigia
sakay pinabegsdk na en pAnnampalataya nen atanan a disepulus haud.

Ummangay ti Apolos ti Efeso sakay ti Corinto

24Tehud a dummemat a essa Judio ti Efeso a Apolos en ngaran na,
neenak siya ti Alejandria sakay malalaki siya a magdiskurso sakay
makpal a kabetuwan ten Banal a Kasulatan. 25 Natolduwan siya
tungkul ten Dilan nen Panginoon sakay masipag siya a mangaral sakay
intattoldu na ti tama en tungkul kdnni Jesus. Peru en tukoy na la ay en
pagbinyag ni Juan. 26 Mabegsak en isip na a nangaral ten sinagoga nen
Judio hidi. Dikona nasanig nen magkabinga a Aquila sakay Priscila en
pagpaliwanag ni Apolos ay inakit di siya sakay ingkuyug di ten bilay di
sakay impaliwanag di pa dikona ti hustu en bagay hidi a awan na palla
tukoy tungkul ten Dilan a impeta nen Diyos. 27Dikona naggayak siya a
angay ti Acaya ay nagsulat en mannampalataya ten disepulus hidi haud
a tanggapan di ti mahusay ti Apolos. KAddemat na haud ay dikal en
netulung na ten mannampalataya hidi ten pamamag-itan nen kabaitan
nen Diyos. 28 Gapu tunay siya ti husay a nagpaliwanag ay awan siya
nadaig nen Judio hidi ten atubengén nen katolayan hidi. Pinatunayan na
dikodi ten pamamag-itan nen Kasulatan a ti Jesus en Cristo.

Nangaral ti Pablo ti Efeso

19 1Mentras a ked palla ti Apolos ti Corinto, ti Pablo ay tinamu na

en mabuki-bukid a lugar ten prubinsiya a hanggan nakademat
siya ti Efeso. Netan na haud en sasangan a disepulus. 2 Tinanung na
hidi a kinagi na, “Natanggap moy ddn beman en Banal a Ispiritu dikona
summampalataya kam?”

“Awan palla, ni awan mi ngani nasanig a tehud a Banal a Ispiritu,”
tébbig di. 3Kaya nagtanung ti Pablo, “Ni konahud, ay konya kam a
nabinyagan?” Kinagi di, “En pagbinyag ben ni Juan.”

4Kinagi ni Pablo, “En pagbinyag ni Juan ay para ten tolay a nagsisi
déan ten kasalanan na. Impangaral na ten Israelita hidi en péagsisi tanni
sumampalataya hidi kdnni Jesus, en dumemaét a kasunud na.”

5Dikona masanig di iyud, ay nagpabinyag hidi ten ngaran nen
Panginoon a ti Jesus. 6 Intupu ni Pablo en lima na ten ulu di. Sakay
dummibébbi dikodi en Banal a Ispiritu kaya nakapagupos hidi ti iba-iba a
upos sakay nagpahayag hidi ti upos a gubwat ten Diyos. 7Tehud a manga
sapulu ay ti duwwa a lallaki en nagpabinyag.

8Méaggangay ti Pablo ten sinagoga hidi ten luub nen téallu a bulan sakay
mabegsék en isip na a magpapaliwanagan sakay akitdn na en tolay hidi
a magpasakup ten paghari nen Diyos. 9Peru tehud a sangan dikodi a
maktug ti paggisipan a umad a sumampalataya sakay nagupos pa hidi ti
madukas ten atubengan nen katolayan ti kontra ten Dilan nen Panginoon.
Kaya linakadan ni Pablo en sinagoga, ingkuyug na en mannampalataya
hidi a tamu ten iskuwilaan ni Tirano sakay nagtulos-tulos siya a
nangaral aldew-aldew. 10Nagnalay siya haud ti duwataon kaya en tolay
hidi a magyan ti Asia Judio man oni Griego ay nakasanig ten upos nen
Panginoon.

En Anak hidi ni Esceva

11 Naggamet haud en Diyos ti himala ten pamamag-itan ni Pablo.
12Maski panyu oni badu a nagamit ni Pablo ay iyangay di ten tehud hidi
a saket. Magpiyya hidi maski en magkadukas a ispiritu a mangpahirap
dikodi ay lumakad.

13Tehud a sangan haud a Judio a maglebut a magpalakad ti
magkadukas a ispiritu, pinurbaan di a gamitan en ngaran ni Jesus ten
pagpalakad di ti magkadukas a ispiritu. Kinagi di, “Ten ngaran ni Jesus a
impangaral ni Pablo, utusan takam a lumakad kamon haan!” 14Kaguman
dikodi en pittu a anak a lallaki ni Esceva, a kapunuwan a padi nen Judio
hidi.

15Peru tindbbig hidi nen madukas a ispiritu, “Matenggi ku ti Jesus
sakay matenggi ku bi ti Pablo. Peru sikam deya kam?” 16 Sakay bigla
hidi a dinugtuwan nen lallaki a sinddd4p nen madukés a ispiritu. Natalu
na hidi atanan sakay tinattalinguwan na hidi, tulos na a pinisad-pisad
en babadu di kaya eklas hidi a gumminan a gubwat ti bilayid a iyud.
17Nabareta iyud nen atanan a taga-Efeso, Judio ay ti Griego kaya nanteng
hidi a atanan, sakay pinuri di en ngaran nen Panginoon a ti Jesus.

18 Makpal bi ten summampalataya hidi en nangtapat ten kakpalan ten
méagkadukas di hidi a gamet. 19Induru nen makpal a tehud a galing-

galing en lilibru di hidi sakay tinutud di ten atubengan nen kakpalan.
En karkula di ten halaga nen libru hidi ay ummabut ti limmapulu a libu
a silber. 20Kaya ten pamamag-itan nen kapangyariyan nen Panginoon,
tulos-tulos a kummalat sakay nagtagumpay en upos na.

En Gulu ti Efeso

21Nadid, kattapos ni pangyayariyid a iyud, ten tulung nen Ispiritu,
ay naisip ni Pablo a maglakbay ti Macedonia sakay ti Acaya a patamu
ti Jerusalem. Kinagi na, “Kédggubwat ku ti Jerusalem ay kailangan a
bumisitadk bi ti Roma.” 22Pindgdipalongu na ti Macedonia de Timoteo
ay ti Erasto, hidi a duwwa en kaguman na, sakay ndkpagyan palla siya ti
Asia ti badit a panahon.

23Ti panahunid a iyud ay nagkahud ti mahigpit a kaguluwan ti Efeso
tungkul ten Dilan a impeta nen Panginoon. 24 Tehud a essa a magpanday a
en ngaran na ay ti Demetrio. Maggamet siya ti babbadit a templo a yari ti
silber para ten diyos-diyosan di a Artemis. Dikal i kita naid haud. 25Pinisan
ni Demetrio en tarabahador na hidi sakay en agum hidi a tolay a kaparehu
na ti kabiyagan. Sakay kinagi na, “Kakagumanan ku hidji, i tarabahu tam la
iday en paggubwatan nen maganda tam a kabiyagan. 26 Nadid, netan moy
sakay nasanig en kindkkagi ni Pablowid a iyan. Kinagi na a en diyos kan a
ginamet la ni lima ni tolay ay bakén a tatarudan a diyos sakay makpal dan
en naakit na. Bakan la a haddi ti Efeso nan ngari-ngari a pati ti buu a Asia.
27Madukas i risultaid ni itattoldu na en. Masida en ngaran nen tarabahu
tam. Bakén la iyud nan pati en templo nen mataas a diyos tam a ti Artemis
ay mawanan ti serbi sakay awan di dan siya igalang. Siya pa beman en
diyos a sambaan ti buu a Asia ay ten atanan a tolay ti munduwiday.

28 Dikona masanig di iyud ay inuminit en iyamut di sakay impakraw
di a, “Ti Artemis a diyos ni Efeso ay kataasan!” 29Gapu ti iyud ay
nagkagulu ti hustu en buu a siyudad ten pakrawan. Binerber di de Gayo
ay ti Aristarco a taga-Macedonia a kaguman ni Pablo sakay sabay-sabay
di hidi a inyangay ten pagmitingan. 30 Gustu nakuwan ni Pablo a angay
ten atubengén nen tolay hidi peru sinaway siya nen madnnampalataya
hidi. 31Impekagi bi nen amigu na hidi a pinunu nen prubinsiya a Asia a
mahigpit a dyan siya umangay ten pagmitingan. 32Magulu a tarud en tolay
hidi ten pagmitingan. En agum ay mangpéakraw ti essa a bagay, en agum
ay iba bi en ipdkraw di sakay awan tukoy nen kakpalan ni bakin ked hidi
haud a naipun-ipun. 33Inisip nen agum a tolay a ked haud ti Alejandro
i nagsapulanid nen gulu gapu siya en pinataknag nen Judio hidi ten
atubengan. Dikona magtaknédg dan siya ay nagsinyas siya a tumahimik en
tolay hidi tAnni makapagpaliwanag siya. 34Peru dikona matukuyan di a
Judio labi siya ay lalu hidi a namagpakrawan ten luub nen duwang-odas ti
kona haddi, “Ti Artemis a diyos ni Efeso ay kataasan!”

35Nadid ten dimudyan ay napatahimik labi hidi nen pinunu nen
banuwan. Kinagi na ten tolay hidi, “Sikam a taga-Efeso, deya beman awanid
makatukoy a i siyudadiday a Efeso ay siya en nakabahala ten templo nen
mataas a Artemis, kona bi ten banal a batu a naragrag a gubwat dilanget?
36 Awan ti makapagkagi a kakabuliyan i bagayid a iyad. Kaya tumahimik
kam sakay dyan kam pabigla-bigla. 371 duwwaen a inyangay moy haddi ay
awan nagtakaw ten templo sakay awan nagupos ti madukés ten diyosa tam.
38Kaya ni ti Demetrio ay ten tarabahador na hidi en tehud a reklamu kontra
kandeyaman ay maari na a iyangay en kasu ten paghatulan, tehud a pinunu
a maari a manghatul. 39Sakay ni tehud kam pa a gustu a kagiyan ay dapat a
paméggurunan sakay disisyunan ten miting a intakda nen batas. 40 Dilikadu
kitam ti nangyariyiday nadid a aldew bakay ni siriyan di kitam ay awan
kitam ti katuwiran ni bakin nagkagulu i siyudad tamiday.” 41 Kattapos na a
nagupos ay pinalakad na dan en tolay hidi.

Ummangay ti Pablo ti Macedonia sakay ti Grecia

2 O 1Dikona ummimang dan en kaguluwan ay pinadulaw ni Pablo
en disepulus hidi sakay pinabegsak na en isip di. Kattapos ay
nagpaalam siya sakay ummangay ti Macedonia. 2Binisita na en banu-
banuwan haud, nagtoldu siya sakay pinabegsak na en isip nen disepulus
hidi haud. Kéttapos ay nagtulos dén siya hanggan nakademat ti Grecia.
3N4gyan siya haud ti tallu a bulan. Lumakad d4n nakuwan siya a tamu ti
Siria, peru nabareta na a tehud a balak a madukas en Judio hidi dikona,
naisip na a magkon délla siya ti Macedonia ten kéassoli na. 4Nakkuyug
dikona ti Sopater a anak ni Pirro a taga-Berea sakay de Aristarco ay ti
Segundo a taga-Tesalonica, ti Gayo a taga-Derbe, ti Timoteo sakay de
Tiquico ay ti Trofimo a taga-Asia. 5Nagdipalongu hidi sakay inuray di
kami ti Troas. 6 Kattapos nen Piyesta nen Tinapay a awan ti Pagpaalsa
ay naggabeng kami a gubwat ti Filipos. Kallipas nen limma a aldew ay
dummung kami ti Troas sakay ndgyan kami haud ti pittu a aldew.

En Katapusan a Pagbisita ni Pablo ti Troas

7Ten gibi nen sabado ay nagipun-ipun kami ten pagtappeng-
tappeng ti tinapay. Nangaral ti Pablo hanggan ten hatinggabi gapu ten
kadimadimangan na ay lumakad dan siya. 8 Makpal a simbuwan ten
disunu nen bilay a nagipun-ipunan mi. 9Méaggetnud en essa a binatilyu
ten bintana mentras magsanig a ti Eutico en ngaran na. Gapu ten
katakdug nen pagpaliwanag ni Pablo ay nagtongka siya tulos a netidug.
Awan nagnalay ay natapduk siya a gubwat ten kattallu a palapag nen
bilay, kaya patay dan siya dikona in4gkat di. 10Ummugsad ti Pablo sakay
kindbkabban na siya, kinagi na, “Dyan kam mabalisa, biyag la siya.”
11Summangkay siya a ruway ten disunu, nagtdppeng-tappeng ti tinapay

sakay kumman hidi. Intulos na en pagpaliwanag na dikodi hanggan ten
dimadimang sakay lummakad dan siya. 12Inyoli di a biyag en binatilyu
kaya masaya hidi a tarud.

Sapul ti Troas Hanggan ti Mileto

13Néagdipalongu kami a nagsakay ti barku sakay dummung ti Ason.
Haud kami kan dalla a mamagketa a de Pablo ta iyud en kinagi na
dikomi. Gapu gustu na a magsakay ti sadssakayan a pangluta. 14Dikona
namagketa kami dan ti Ason ay naksakay bi siya ten barku a pagsakayan
mi kaya kaguman mi dan siya a ummangay ti Mitilene. 15Sapul ti Ason
ay nagtulos kami ten biyahi mi sakay ten kailawan na ay tummalib
kami ten tapat ni Quio. Ten ruway a aldew ay tummalib kami ti Samos,
lummipas pa en essa aldew ay dummemat kami ddmman ti Mileto.
16 Nagdisisyon ti Pablo a dyan délla rumoyot ti Efeso tdnni awan dan
maabala ti Asia. Gapu ni maari ay gustu na a ked dan siya ti Jerusalem
ten aldew nen Pentecostes.

En Paalam ni Pablo ten Pinunu nen Mdnnampalataya hidi ti Efeso

17Dikona ked ti Pablo ti Mileto ay pinadulaw na en pinunu hidi nen
méannampalataya hidi ti Efeso. 18 Kaddemat di haud ay kinagi na dikodi,

“Tukoy moy ni konyaak a ndkpagyan dikomoy sapul ten purumeru a
aldew a kdddemat ku ti Asia. 19Nagpakababadk a nagserbi ten Panginoon
sakay tummaktik en luwa ku a nagtiis ten makpal a pagsubuk gapu ten
madukés a balak nen Judio hidi dikoku. 20Dikona nangaraldk sakay
nagtoldu dikomoy ten atubengén nen katolayan oni ten bila-bilay moy
ay awanak ti intagu a kagiyan basta ten kapiyyaan moy. 21 Impangaral
ku ten Judio hidi ay ten Griego hidi a dapat hidi a magsisi ten kasalanan
di sakay magsoli ten Diyos sakay sumampalataya ten Panginoon a ti
Jesu-Cristo.

22Nadid, bilang kassunud ten Banal a Ispiritu ay angayak ti Jerusalem,
awan ku tukoy ni d&nya mangyariyid dikoku haud. 23Basta tukoy ku laid
ay ten balang banuwan a inangayan ku dan ay kinagi nen Banal a Ispiritu
a kedék ti kdkkapiresu ay ti paghirap. 24Peru awan ti halaga dikoku i
biyag kuwiday, en mahalaga ay matupad ku la en tungkulin ku a inyatad
nen Panginoon a ti Jesus a ipakapospos en Maganda a Bareta tungkul ten
habag nen Diyos a para ten tolay.

25Nakpaggagumdk dikomoy mentras a ipangaral ku en tungkul ten
Kahariyan. Nadid, tukoy ku a awandk moy dén ketan a ruway. 26 Kaya
kagiyan ku dikomoy nadid a aldew, a bakan ku dan a kasalanan ni
tehud a mepalulung dikomoy. 27Gapu awanédk nagalanganin dikomoy a
mangpakapospos tungkul ten layunin nen Diyos. 28 Kaya ingatan moy en
sadili moy sakay en atanan a mannampalataya a inyentrega nen Banal

a Ispiritu dikomoy a bantayan. Alagaan moy ti hustu en simbaan nen
Diyos gapu tinubus na hidi ten pamamag-itan nen digi nen sadili na a
Anak. 29Tukoy ku a ni awanak dan ay magdemattan en magkatapang
hidi a asu a tayam a mangubus a mangpuksa ten katupaan. 30 Dumemét
en panahun a tehud a mangaral ti kakabuliyan a gubwat labi ten grupu
moy tanni makaakit hidi ten médnnampalataya hidi a humiwalay sakay
méakkuyug dikodi. 31 Kaya magingat kam, alalahandn moy en pagtatoldu
ku dikomoy aldew ay ti gibi ten luub nen tallu a taon a kakagumandék
moy, makpal a luwa en pinuhunan ku.

32“Nadid ay ipabahala takamon ten Diyos sakay ten upos na
a makapangpatunay ten kabaitan na a awan ti kaparehu. Siya i
makapangpatibayid dikomoy sakay makapangatad ten atanan a
pagpapala a inlaan na ten atanan a lininisan na ten kasalanan di hidi.
33 Awanak naghangad ti pilak oni gintu ay ti badu nen deyaman. 34Sikam
i makatukoyid a nagtarabahuwdék tdnni tehud kami a kabiyagan ay
ten kakagumanan ku hidi. 35Ten atanan a pagkakataun ay impeta ku
dikomoy a dapat kitam a magtarabahu ti kona haud tanni matulungan
tam en magkahina hidi. Alalahanan tam en kinagi nen Panginoon a ti
Jesus a, ‘Pinagpala en mangatdd nan en tumanggap.’”

36 Kattapos ni Pablo a nagupos ay lummuhud siya sakay nagdasal a
kaguman di. 37Sakay namagsangetan hidi a atanan a kummaé&bk&b sakay
ummammu kanni Pablo. 38 Nalungkut hidi a tarud gapu ten kinagi na a
awan di déan siya ketan a ruway kaya intugan di siya hanggan ten barku a
sakayan na.

Ummangay ti Pablo ti Jerusalem

21 1Nadid, kattapos mi a de Pablo a nagpaalam dikodi ay

naggabeng kami a patamu ti Cos. Ten kinailawan ay dummemaét
kami ti Rodas sakay sapul haud ay nagtulos kami ti Patara. 2Dinemattan
mi haud en essa a barku a patamu ti Fenicia kaya ummagton kami a
summakay haud. 3Dinemét mi en tapat ni Cyprus a matan-aw ten danag
ti kawiri. Sakay nagtulos-tulos kami a hanggan ti Siria peru pummundu
kami ti Tiro gapu nagdiskarga en barku. 4Inaryok mi en disepulus hidi
haud sakay naktulos kami dikodi ti sasimba. Ten tulung nen Ispiritu ay
kinagi di kdnni Pablo a dyan siya tumulos ti Jerusalem. 5Peru kdddemat
nen aldew a kallakad mi, ay intugan di kami hanggan ten luwas nen
banuwan, kaguman en kdkkabinga di ay ten anak di hidi. Dikona
dumeméat kami ten pagpunduwan ten gilid nen diget ay lummuhud kami
a atanan sakay nagdasal. 6 Kattapos mi a nagpaalam dikodi ay summakay
kami ten barku sakay ummuli dan bi hidi.

7Sapul ti Tiro ay nagtulos kami a nagbiyahi a hanggan dummung kami
ti Tolemaida. Nakpagketa kami ten mdnnampalataya hidi sakay nagyan

kami haud ti saldew. 8 Ten rumuway a aldew ay nagtulos kami ti Cesarea.
Naktulos kami ten bilay ni Felipe a médngngaral ten Maganda a Bareta.
Essa siya ten pittu a napili tenhud ti Jerusalem. 9Tehud siya &ppat a anak
a dalaga a puru a propeta. 19Dikona a lummipas en sangan a aldew a
ked kami haud ay tehud a dummemét a essa a propeta a gubwat ti Judea
a Agabo en ngaran na. 11 Ummadeni siya dikomi sakay inalap na en
sinturon ni Pablo. Pinungu na en sadili na a basset ay ten lima na sakay
kinagi na, “Iddi en kinagi nen Banal a Ispiritu. Kona haad en gamitan
nen Judio hidi ti Jerusalem ten makakkao ti sinturonid a iddi, sakay
iyentrega di siya ten Hentil hidi.” 12 Ten padkkasanig mi ten kinagi na ay
impéakkekagbi mi sakay nen tolay hidi haud kanni Pablo a dyan déan siya
umangay ti Jerusalem. 13Peru kinagi ni Pablo, “Nangénya kam? Bakin
magsanget kam? Laluwak moy la a palungkutan! Nakahandadk bakan
la a mapungu ti Jerusalem nan maski matayék alang-alang ten ngaran
nen Panginoon a ti Jesus.” 14Dikona nabati mi a awan mi siya mapugad
ay pinabayan mi délla siya. Kinagi mi a, “Masunud en kaluuban nen
Panginoon.”

15Kallipas nen sangan a aldew ay rummektat kami a patamu ti
Jerusalem. 16 Ndkkuyug dikomi en sasangan a disepulus a taga-Cesarea.
Inyangay di kami ten bilay ni Manason a taga-Cyprus sakay haud kami a
néktulos. Ti Manason ay nanalay ddn a médnnampalataya.

Binisita ni Pablo ti Santiago

17Nadid, kdddemét mi ti Jerusalem ay tinanggap kami ti mahusay nen
mannampalataya hidi haud. 18 Ten ruway a aldew ay bummisita kami
a de Pablo kanni Santiago. Ked bi haud en pinunu hidi nen simbaan ti
Jerusalem. 19Binati hidi ni Pablo sakay inessa-essa na a imbareta dikodi
en atanan a ginamet nen Diyos ten Hentil hidi ten pamamag-itan nen
pagserbi na.

20 Dikona nasanig di iyud ay nagpuri hidi ten Diyos. Kattapos ay kinagi
di k&nni Pablo, “Tukoy mu kapatkaka, tehud dan a sangan a libu a Judio en
summampalataya kdnni Jesus. Mahigpit bi en pagtupad di ten Kautusan.
21Nabareta di a tinolduwan mu kan en atanan a Judio a magyan ten banu-
banuwan nen Hentil a dyan di sunudan en Kautusan ni Moises. Kinagi
mu kan pa bi a dyan di dan turiyan en anak di sakay dyan di sunudén en
kaugaliyan nen Judio hidi. 22 Anya nadid dapat tamid a gamitan? Siguradu
a mabareta di dan a dummemat ka. 23 Kaya kona haddi i gamitdn muwid.
Tehud haddi a dppat a lallaki a tehud a panata. 24Tkuyug mu hidi sakay
maékpagtupad ka bi ten paglinis ayun ten Kautusan. Bahala ka dan ten
atanan nen magastus tanni makapagpapolpok dan hidi. Ti paraanid a
iyud ay matukuyan nen atanan a Judio a kakabuliyan en nabareta di
tungkul dikomu, nan suméssunud ka ten Kautusan ni Moises. 25 Tungkul

ten Hentil a mdnnampalataya ay sinulatan mi hidi a nagkaessaan mi a
dyan hidi kuman ti &nyaman a makan a neatang ten diyos-diyosan, sakay
dyan kuman ti digi sakay hayup a nabitti sakay dyan mangalunya.” 26 Kaya
ruway a aldew ay kinuyug ni Pablo en lallaki hidi ten Templo sakay sabay
hidi a nangtupad ten panata di a paglinis. Kattapos ay summaddép siya ten
templo sakay impakapospos na ni hanggan nikan en alay nen pagtupad ten
panata di a paglinis, tAnni makapagalay en balang essa dikodi.

En Pangdikap di kdnni Pablo

27Nadid, dikona adeni ddn a matapos en pittu a aldew ay netan nen
sangan a Judio a taga-Asia ti Pablo a ked ten Templo. Sinulsulan di
en atanan nen tolay a manggulu, sinunggaban di siya sakay tulos a
dinikap. 28 Ipappakraw di a, “Kabanuwan mi hidi, tulungan moy kami!
Saiddi en tolay a magtatolduwén ten atanan a tolay maski ni hadya
siya a makademat ti kontra ten Israelita hidi, ten Kautusan ni Moises,
sakay kontra ten Templo. Awan na inggalang i Templo tamiday, tehud
pa siya a ingkuyug a Hentil a summaddép, diningéattan na en banal a
lugar!” 29Kona hud en patama di gapu netan di ti Pablo ten siyudad a
kaguman ti Trofimo a taga-Efeso. En akala di ay ingkuyug siya ni Pablo
ten Templo. 30 Nagkagulu ten buu a siyudad gapu ten nasanig di a bareta.
Sinunggaban di ti Pablo sakay binerber di a paluwas ten Templo sakay
insiradu en pintuwan. 31 Bunuwén di dan nakuwan ti Pablo peru nabareta
nen pinunu nen sundalu hidi a gulu i buu a Jerusalem. 32Kaya ingkuyug
nen pinunu nen sundalu hidi en upisyal na hidi sakay sundalu na hidi a
tamu ten pappagyanan nen kaguluwan. Pakketa nen tolay hidi dikodi ay
inyemang di en pagbalbag di kanni Pablo. 33Inadeniyan nen pinunu nen
sundalu hidi ti Pablo sakay dinikdp na. Inyutus na ten sundalu na hidi
a punguwén di siya ti duwwa a kadena. Sakay intanung na, “Deya iyad
a tolay? Sakay anya i kasalanan naid?” 34 Awan parehu en ipdppakraw
nen tolay hidi. Gapu ten kaguluwan ay awan maliwanagan nen pinunu
nen sundalu hidi ni 4nya en tatarudan a pangyayari kaya inyutus na a
iyangay ti Pablo ten kampu di. 35Kdddemét di ten agdenan ay indgkat
délla nen sundalu hidi ti Pablo gapu ummondug en gulu 36nen tolay hidi
a umunonud dikodi sakay ipdppékraw di, “Bunuwan siya.”

En Pangtanggul ni Pablo ten Sadili na

37Dikona isaddap palla nen sundalu hidi ti Pablo ten kampu di ay
nédk-oron siya ten pinunu nen sundalu hidi. Kinagi na, “Maari taka a
makauron?” Kinagi nen pinunu nen sundalu hidi, “Makabetu ka bali
a magupos ti Griego? 38 Ni konahud ay bakan a siko en taga-Egipto a
pinunu nen &ppat a libu a armadu a lallaki a ndklaban dikomi sakay
tinumalon hidi.”

39 Tummdabbig ti Pablo, “Essadk a Judio a taga-Tarso ti Cilicia a tanyag
ti iyad a siyudad. Magpermisuwdk pay dikomu a pakultadandk mu a
magupos ti tolayiday hidi.” 40 Pinakultadan siya nen pinunu nen sundalu
hidi a magupos kaya tummaknag siya ten balitang nen agdenan sakay
sininyasan na en tolay hidi a tumahimik. Dikona tahimik dén hidi a
atanan ay nagupos dan ti Pablo ti upos ni Hebreo.
2 2 1“Kakkapatkaka ku hidi sakay kadaddikéllan, sanigdn moy

i paliwanag kuwiday tanni maintendiyandak moy!” 2Dikona

masanig di siya a nagupos ti upos ni Hebreo ay lalu hidi a tummahimik
sakay nagtulos ti Pablo a nagupos. Kinagi na,

3“Sikan ay Judio a neenakdk ti Tarso a sakup nen prubinsiya a
Cilicia, dummikallak ti Jerusalemiday. En maistu ku ay ti Gamaliel
sakay mahigpit en pagtoldu na dikoku tungkul ten Kautusan nen
ninunu tam hidi. Mahigpit tenhud en pagsunud ku ten Diyos a kona
dikomoy nadid. 4Pinahirapan ku sakay pinabunu en sumunud hidi ti
Dilanid a iddi. Pinapungu ku hidi sakay impepiresu, babbi man oni
l1allaki. 5 Mapatunayan iyad nen kapunuwan nen padi hidi ay ten buu a
kapisanan nen pinunu hidi nen banuwan. Hidi pa a mismu en nangatad
dikoku ti sulat hidi para ten Judio hidi ti Damasco kaya ummangayak
haud para dikdppan en miyembru hidi ni Dilanid a iddi sakay iyangay ku
hidi ti Jerusalemiday tdnni maparusaan.”

En Kassampalataya ni Pablo

6“Ten dikona a tanghali dan sakay adeniyak dan ti Damasco ay bigla
a kummislap ten palebut ku en matindi a demlag a gubwat dilanget.
7Nerakpadk ten luta sakay nasanig ku en boses a kinagi na dikoku,
‘Saulo, Saulo! Bakin dusigdnndk mu?’ 8 Tummabbigdk, ‘Deya ka beman
Panginoon?’ Kinagi na, ‘Sikan ti Jesus a taga-Nazaret a dusigdn mu.’
9Netan nen kakagumanan ku hidi dikona dummemlag en palebut
ku peru awan di nasanig en boses a ndkpéagguron dikoku. 10Sakay
intanung ku dikona, ‘Anya gamitan kuwid nadid Panginoon?’ Kinagi na,
‘Tumaknag ka sakay umangay ka ti Damasco, haud mu a matukuyan en
inlaan a dapat mu a gamitdn.’ 11 Gapu ti demlagid a iyud ay naburakkak.
Kaya inantabayanandk nen kaguman ku hidi a tamu ti Damasco.

12“Tehud haud a essa a lallaki a Ananias en ngaran na. Siya ay maka-
diyos a tolay sakay suméssunud ten Kautusan sakay igalang siya nen
atanan a Judio. 13Ummangay siya ten pdppagyanan ku sakay kinagi na
dikoku, ‘Kapatkaka a Saulo maketa ka dan a ruway!’ Pagdakadk a naketa
a ruway, sakay inileng ku siya. 14Sakay kinagi na pa a, ‘Pinili ka nen
Diyos nen ninunu tam hidi tdnni matukuyan mu en kagustuwan na sakay
ketan mu en Banal a Tagapagserbi na sakay masanig en boses na. 15Gapu
siko en mangpatunay para dikona ten atanan a tolay en tungkul ten

netan mu ay ten nasanig mu. 16 Anya pa urayan muwid? Tumaknag ka,
magpabinyag ka sakay magdasal ka ten ngaran na tdnni mapatawad ka
ten kasalanan mu hidi.” ”

Nangaral ti Pablo ten Hentil hidi

17“Nagsoliyak ti Jerusalemiday, dikona keddk ten Templo a pasiyaan a
magdasal ay tehudédk a netan a pangitain. 18 Netan ku en Panginoon sakay
kinagi na dikoku, ‘Magalistu ka lumakad ka ti Jerusalemiday gapu awan
di tanggapéan i pAgpatunay muwen tungkul dikoku.” 19Sakay kinagi ku,
‘Panginoon, talaga a tukoy di en gindggamet ku dikona sinassaddép ku
en sinagoga hidi sakay impappiresu sakay impabalbag en maniwala hidi
dikomu. 20Sakay dikona bunuwén di ti Esteban a tagapagpatunay mu ay
kedak haud sakay nakpagkaessadk ten ginamet di, sikdn pa en nangbantay
ten badu nen nangbunu hidi dikona.” 21 Peru kinagi nen Panginoon dikoku,
‘Kadmudan ta paangayén taka ten adeyu hidi a lugar, ten Hentil hidi.

22Nagsanig hidi kanni Pablo, peru ten pangkagi na ti kona haud ay
nagpakrawan hidi ti hustu, “Bunuwén siya! Awan siya dapat a mabiyag!”
23 Tulos-tulos la en pakrawan di, ndgsasapwaran hidi ti alikabuk sakay
ipagbudas di en alikabkéab di hidi. 24Kaya inyutus nen pinunu nen sundalu
hidi a isaddap ti Pablo ten kampu di tdnni imbistigaan, sakay haplitdn
tanni matukuyan ni bakin a kona dalla haud en padkrawan nen Judio
hidi kontra dikona. 25Peru dikona magapus di dén siya tanni haplitan
ay kinagi ni Pablo ten kapitan a magtaknag ten adeni na, “Ked beman
ten batas a basta haplitdn en essa a Romano maski ni awan palla siya
nahatulan?” 26 PAkkasanig nen kapitan ay pagdaka a angay ndktanung ten
kumander, “Anya dan i maariyid a gamitan nadid ta Romano bali i tolayid
a itud?” 27Kaya ummangay ten pappagyanan ni Pablo en kumander sakay
tinanung na a, “Talaga beman a Romano ka?” Kinagi na, “Romanowdak.”
28 Kinagi nen pinunu nen sundalu hidi, “Dikél a pilak i imbayad kuwid
baguwék a nagkahud ti karapatan a kona ten Romano hidi.” Kinagi
ni Pablo, “Peru sikan ay sapul ten kdkkeenak ku ay Romanowak dén.”
29Pagdaka a lummakad en magimbistiga hidi dikona. Nanteng bi en
pinunu nen sundalu hidi gapu pinagapus na ti Pablo a essa bali a Romano.

Ummatubeng ti Pablo ten Sanedrin

30Nadid gapu gustu nen pinunu nen sundalu hidi a matukuyan ni
anya i reklamuwid nen Judio hidi kdnni Pablo. Kaya ten kailawan ay
dummulaw siya ti miting ten pinunu nen padi hidi sakay ten Sanedrin.
Angay na pinaokbis ti Pablo sakay inyatubeng dikodi.
2 3 1Ummileng ti Pablo ten kapisanan nen pinunu nen Judio hidi
sakay kinagi na, “Kakkapatkaka ku hidi, ten atubengan nen
Diyos ay nabiyagak a malinis i konsensiya kuwidi hanggan nadid.”

2P3akkasanig di ten kinagi ni Pablo ay inyutus ni Ananias a kapunuwan nen
padi hidi ten tolay a kadeni ni Pablo a dapangén di siya. 3Peru kinagi ni Pablo,
“Haplitan ka nen Diyos, siko a magkukunwari! Maggetnud ka la haan tanni
maghatul ayun ten Kautusan, peru labag ten Kautusan a padapangak mu.”

4Kinagi nen katataknag hidi a kadeni ni Pablo, “Awan ka ti gagalang
ten kapunuwan a padi nen Diyos!”

5Tummabbig ti Pablo, “Kédkkapatkaka ku hidi awandk ti nangmalayan
a pinunu bali siya a padi. Gapu nakasulat ngani a, ‘Awan ka dapat a
magupos ti bagay a kontra ten pinunu nen banuwan.””

6 Natukuyan ni Pablo a tehud a grupu ni Saduseo sakay Pariseo ten
kapisanan nen magkataas hidi a Judio kaya kinagi na ti mabegsak,
“Kakkapatkaka hidi, Pariseowék sakay anakédk bi nen Pariseo hidi.
Naimbistigaanak nadid gapu ten panniwala ku a mabiyag a ruway en
patay hidi.”

7Dikona a makagi iyud ni Pablo ay namagtalu-talu en Pariseo hidi ay
ten Saduseo hidi kaya nagduwwa a bahagi en kapisanan di. 8 Gapu en
panniwala nen Saduseo hidi ay awan mabiyag a ruway en patay sakay
awan ti anghel oni ispiritu. Peru en Pariseo hidi ay maniwala ti atananid
a iyad. 2Nadid inumondug en pédkrawan di. Tummaknég en sangan a
tagapagtoldu nen Kautusan a kabilang ten grupu nen Pariseo hidi a
impilit di a, “Awan kami ti ketan a kasalanan ni tolayid a iddi. Bakay
tehud a ispiritu oni anghel a ndkpagguron dikona!”

10Dikona nagin mahigpit ddn en pamégtalu-talu di ay nanteng en
pinunu nen sundalu hidi bakay balbaggan nen tolay hidi ti Pablo. Kaya
pinaugsad na en sundalu hidi sakay inyutus na a alapéan di ti Pablo sakay
isaddap ten kampu di.

11Tj gibiyid a iyud ay pummeta en Panginoon kanni Pablo sakay
kinagi na a, “Dyan ka manteng! Nagpatunay ka tungkul dikoku ti
Jerusalemiday, kona bi hud en gamitdn mu ti Roma.”

Inggayak di a Bunuwan ti Pablo

12Ten kadimadimangan ay tehud a sangan a Judio a nagkasundu
a bunuwén di ti Pablo. Nagpanata en balang essa dikodi a awan hidi
kuman oni uminom hanggan awan di mabunu ti Pablo. 13 Mahigit a
4ppat a pulu a lallaki en nagpanata ti kona haud. 14 Sakay ummangay
hidi ten pinunu nen padi hidi ay ten pinunu hidi nen banuwan, a kinagi
di, “Nagpanata kami ti mahigpit a awan kami kuman sakay awan kami
uminom hanggan awan mi mabunu ti Pablo. 15Kaya nadid, sikam ay
ten kapisanan nen mégkataas hidi a Judio ay kagiyan moy ten pinunu
nen sundalu hidi a paugsadan di a ruway ti Pablo, kagiyan moy la a
imbistigaan moy pa siya ti hustu. Sakay ten dilan palla ay bunuwan mi
dén siya.”

16 Peru nasanig iyud nen pamangkin ni Pablo a lallaki a anak nen
kapatkaka na a babbi. Kaya ummangay siya ten kampu nen sundalu
hidi sakay kinagi na kdnni Pablo iyud a balak di. 17Dinulaw ni Pablo en
kapitan sakay kinagi na, “Aguman mu pay i binatilyuwiday ten pinunu
nen sundalu hidi ta tehud siya a kagiyan.”

18Tnaguman siya nen kapitan ten pinunu nen sundalu hidi sakay kinagi
na, “Dinulawanak nen piresu a ti Pablo, pinaagum na i binatilyuwiday
gapu tehud kan siya a kagiyan dikomu.”

19Tinawidan nen pinunu nen sundalu hidi en lima nen binatilyu sakay
inyadeyu na a tinanung, “Anya beman i kagiyan muwid dikoku?”

20 Tummabbig siya, “Nagkaessaan nen Judio hidi a agidan di dikomu
ti Pablo a iyatubeng ni ilaw ten Sanedrin a wari-wari di pa a imbistigaan
ti hustu. 21Dyan ka nakuwan maniwala gapu mahigit a &ppat a pulu a
l1allaki en mangabang dikona tdnni bunuwan di siya. Nagpanata pa hidi a
awan hidi kuman oni uminom hanggan awan di mabunu ti Pablo. Nadid
ay handa dan hidi, urayan di dalla ni pumayag ka.”

22 Nadid, pinauli nen pinunu nen sundalu hidi en binatilyu sakay
binilin na a, “Dyan mu kagi-kagiyan maski kdndeya a nagpilet ka
dikoku.”

Inyangay di ti Pablo kdnni Gubernador Felix

23Nadid, nangdulaw en pinunu nen sundalu hidi ti duwwa ten kapitan
na hidi sakay kinagi na a, “Manghanda kam ti duwadatos a sundalu
sakay pittu a pulu a tehud a kabayu sakay duwadatos bi a sundalu a
tehud a pika. TAnni angay kam ti Cesarea nadid a alas nuwebi ti gibi.
24Maghanda kam bi ti kabayu hidi a pdgsakayan ni Pablo sakay iyangay
moy siya kanni gubernador Felix, bantayan moy siya ti hustu!” 25Sakay
nagsulat en kumander kanni gubernador Felix ti kona haddi,

26 “Sikan ti Claudio Lisias a nagsulat dikomu a kagalang-galang a
Gubernador Felix. Kumusta ka la? 27Iyan a lallaki ay dinikdp nen Judio
hidi sakay bunuwan di dan nakuwan. Nadid natukuyan ku a Romano
bali siya kaya ginamet kuwid ay inligtas ku siya sakay pinaagum ku
ten sundalu ku hidi. 28 Gapu ten sor ku a mapospusan ni bakin ingkasu
di siya ay impeatubeng ku ten kapisanan nen magkataas hidi a Judio.
29Natukuyan ku a tungkul ten Kautusan di i ndngkasuwan diyid dikona,
peru awan palla iyud sapat a pangbunuwan oni pangpiresuwan dikona.
30Natukuyan ku bi a gayakén siya a bunuwén nen Judio hidi kaya
pagdaka ku siya a impeangay dikomu. Sakay kinagi ku ten tolay hidi a
angay dalla hidi magreklamu dikomu kontra dikona. Hanggan déalla hud.”

31Sakay summunud en sundalu hidi ten utus dikodi. Kaggibi
na ay inangay di ti Pablo sakay inyangay di ti Antipatris. 32Ten
kadimadimangan na ay nagsoli en sundalu hidi ten kampu di peru en

méagkabayu hidi ay nagtulos ten paglakbay di tanni bantayan ti Pablo.
33Kaddemat di ti Cesarea ay inyentrega di ti Pablo ten gubernador sakay
inyatad di en sulat. 34Pakkabasa nen gubernador ten sulat ay tinanung
na ti Pablo ni taga hidya siya. Dikona matukuyan na a taga-Cilicia, 35ay
kinagi na, “Sanigan ku en katuwiran mu kdddemét nen néngkasu hidi
dikomu.” Sakay inyutus na a bantayan ti Pablo ten palasyu ni Herodes.

Inreklamu nen Judio hidi ti Pablo

2 4 1Kaéllipas nen limma a aldew ay dummemét ti Cesarea ti Ananias

a kapunuwan nen padi hidi. Tehud siya a kaguman a sangan a
pinunu nen banuwan sakay essa a abugadu a ti Tertulo en ngaran na.
Ummatubeng hidi ten gubernador sakay kinagi di en reklamu di kontra
kanni Pablo. 2Inyatubeng di ti Pablo sakay sinapulan dan ni Tertulo a
isaysay en reklamu na. Kinagi na,

“Kagalang-galang a Gubernador Felix, essa a mahusay a pinunu gapu ti alay
dan a panahun ay napanatili mu a tahimik sakay makpal dan a pagbabagu a
kapiyyaan i bansa miyiday gapu dikomu. 3 Gapu ti hidi iydd ay magpasalamat
kami ti dikal dikomu maski ni hadya sakay awan ti katapusan. 4 Awan ku
gustu a maabala ka, kaya ipakpagguron ku a kagbiyan mu a sanigén i kagiyan
miyiday awan la malay. 5Gapu i tolayid a iyan ay manggugolu. Gagguluwan na
atanan Judio maski hadya a lugar ni munduwiday sakay essa siya ten pinunu
hidi nen Nazareno a grupu. 6 Maski en Templo mi ay laan na a paggamitan ti
madukas kaya dinikap mi siya. [Laan mi dan siya a hatulan ayun ten kautusan
mi, 7peru dummemét en pinunu nen sundalu hidi a ti Lisias sakay pinuwersa
di a inalap dikomi i tolayid a iy4n. 8 Sakay inyutus na dikomi a en tehud a
reklamu ay angay délla dikomu magreklamu.] Ni imbistigaan mu siya ay
matukuyan mu en atanan nen reklamu mi kontra dikona.” 9Inayunan bi nen
Judio hidi a ked haud en atanan a kindkkagi ni Tertulo.

Nangatuwiran ti Pablo ten Atubengan nen Gubernador

10Sininyasan nen Gubernador ti Pablo a magupos kaya kinagi na,
“Kagalang-galang a Gubernador, tukoy ku a nalay ka dan a
panahun a huwes ni bansaid a iddi kaya masayaak a mangatuwiran
ti atubengan muwidi. 11 Awanak palla ti sapulu ay ti duwwa a aldew
a ked ti Jerusalem tidnni sumamba ten Diyos. Mapatunayan mu iyad
Gubernador ten paggimbistiga mu. 12 Awandak palla netan nen Judio hidi
a nakpagdibati maski kandeya a tolay oni netan a sinulsulan a nanggulu
ten Templo, maski ten sinagoga, oni hadya a lugar nen siyudad. 13 Awan
hidi ti katibayan ti ibdbbintang diyen dikoku. 14 Aminan ku a tatarudan
a sumampalatayaak ten Diyos nen ninunu mi hidi ayun ti Dilanen a
kékkagiyan di a liwat a pAnnampalataya. Peru paniwalaan ku en atanan
a nakasulat ten Kautusan sakay ten libru nen propeta hidi. 15Kona

dikodi, ay manampalatayaak bi a biyagén a ruway nen Diyos en atanan
a tolay, matuwid oni awan matuwid. 16 Kaya pilitdn ku a magin malinis i
konsensiya kuwiday ten atubengan nen Diyos ay ten tolay hidi.
17“Sangan dan a taon a awandk ti Jerusalem peru nagsoliyak tanni
mangtuganndk ti tulung para ten kabanuwan ku hidi sakay magalay ten
Diyos. 18 Mentras a gamitan ku en atanan a bagay para ten paglinis ayun ten
Kautusan, ay netanak di ten Templo, sasangan la en tolay sakay awan ti gulu.
19Peru tehud a sasangan a Judio a ked haud a gubwat ti Asia, hidi nakuwan
i ummangayid haddi dikomu a magreklamu kontra dikoku. 200ni tanungin
mu i tolayiday hidi a ked haddi ni tehud hidi a napatunayan a kasalanan
ku imbistigaandk di ten Sanedrin. 21 En maari la a ibintang di dikoku ay
dikona ummatubengak dikodi sakay impakraw ku a, ‘Gapu ten pag-asa ku a
mabiyag a ruway en tolay a natay dan kaya kedak haddi a imbistigaan.’

22 Gapu dikal dan en tukoy ni Gubernador Felix ten tungkul ten Dilan,
kaya inyemang na en pagbista, kinagi na, “Hatulan ku i kasu muwen
kaddemat ni Lisias.” 23 Kattapos ay inyutus na ten kapitan a bantayan ti
Pablo, peru dyan hidi maghigpit dikona nan pabayan di a bisitaan siya
sakay tulungan nen amigu na hidi.

Nagupos ti Pablo ten Atubengan De Felix ay ti Drusila

24Nadid, kéllipas nen sangan a aldew ay dummemat ti Felix, kaguman
na en kabinga na a ti Drusila a essa a Judio. Pinadulaw na ti Pablo sakay
nagsanig tungkul ten pAnnampalataya kanni Cristo-Jesus. 25Peru dikona a
magpaliwanag dén ti Pablo tungkul ten pagkamatuwid, pagpugéad ti sadili,
sakay ten dumemat a paghatul nen Diyos, ay minanteng ti Felix. Kinagi na,
“Maari ka dan a lumakad, padulaw taka la a ruway.” 26 Pirmi na a padulaw
sakay kaurundn ti Pablo gapu akala naid ay suhulan siya ni Pablo.

27Kéllipas nen duwataon ay pinalitan ni Porcio Festo ti Felix. Gapu ten sor
ni Felix a mapasaya en Judio hidi ay pinabayan na ti Pablo a pumappiresu.

Ummatubeng ti Pablo ten Emperador

2 5 1Dummemét ti Festo ten prubinsiya a pamahalaan na, sakay
kattapos nen katallu a aldew ay ummangay siya ti Jerusalem

gubwat ti Cesarea. 2En pinunu hidi nen padi hidi sakay en pinunu hidi

nen Judio hidi ay angen di inyatubeng en reklamu di kontra kdnni Pablo.

Nakkekagbi hidi kdnni Festo 3a ni maari la ay paangayan na ti Pablo

ti Jerusalem gapu gustu di siya a harangén ten dilan sakay bunuwan.

4Tummabbig ti Festo, “Gapu ti Pablo ay piresu ti Cesarea, ay angayak

haud a pagdaka. 5Pakkuyugan moy dikoku en pinunu moy hidi, ni tehud

a nagamet a madukas i lallakiyid a iyud ay haud di siya a ikasu.”

6 Nagpalipas pa ti Festo ti walu hanggan sapulu a aldew ti Jerusalem
sakay nagsoli ti Cesarea. Ten kailawan ay ummangay siya ten pagbistaan

sakay inyutus na a iyangay dikona ti Pablo. 7Kassaddép ni Pablo ay
kinalibungbungan siya nen Judio hidi a gubwat ti Jerusalem sakay sinapulan
di dén a kindkkagi en bintang di hidi a mégkadukés dikona, peru atananid a
iyud ay awan hidi ti napatunayan. 8 Peru nangatuwiran ti Pablo a kinagi na,
“Awandk ti nagamet a paglabag ten Kautusan nen Judio hidi oni ten Templo
oni ten Emperador.” 9Gustu a paboran ni Festo en Judio hidi kaya tinanung na
ti Pablo, “Gustu mu beman a angay ti Jerusalem tanni haud taka a bistadn?”
10Kinagi ni Pablo, “Kedak dédn hdddi a magtaknag ten atubengan nen
paghatulan nen Emperador, dapatid ay haddak dédn haddi a maimbistigaan.
Awandk ti ginamet a kasalanan ti Judiowen hidi, tukoy moy iyan. 11Ni linabag
ku en batas oni nakagamitdk ti &nyaman a madukés a pangbunuwan dikoku
ay awan ku adiyan. Peru ni awan di mapatunayan i ibabbintang diyen ay
awanak dapat a meatad dikodi. Angayak umatubeng ten Emperador.”

12Nadid, inuron ni Festo en tagapayu na hidi, kattapos ay kinagi na,
“Sigi gapu kinagi mu a iyatubeng ka ten Emperador ay peangay taka ten
Emperador.”

Inyangay ni Festo kdnni Agripa en Kasu ni Pablo

13Kéllipas nen sangan a aldew ti Cesarea ay dummemat de Hari a Agripa ay
ti Bernice ta angay di batiy4n en bigu a Gubernador a ti Festo. 14Sumangan a
aldew ay kinagi ni Festo ten hari en tungkul kdnni Pablo, “Tehud haddi a essa
a lallaki a piresu a inwarak ni Felix. 15Dikona kedak ti Jerusalem ay inreklamu
siya dikoku nen pinunu hidi nen padi hidi ay ten pinunu hidi nen Judio hidi,
sakay agidan di a maparusaan siya. 16 Peru kinagi ku dikodi a awan tam ugali
a Romano hidi a maghatul ti parusa ten essa a nereklamu ni awan na palla
nakatubeng en nangakusa hidi dikona sakay ni awan na palla nepaliwanag en
tabbig na ten reklamu dikona. 17Kaya dikona dummemat hidi haddi ay awanak
dan nagabala, ten kailawan labi ay pinadulaw ku dan siya ten pagbistaan.
18 Peru dikona a tinumaknag en nangreklamu hidi dikona ay awan di siya
binintang ti madéggi a kasalanan a kona ten akala ku a kagiyan di. 19Nan en
pamagtalunan di ay tungkul ten sadili di a rilihiyon sakay ten essa a tolay a
patay d4n a Jesus en ngaran na, peru ipilit ni Pablo a biyag siya. 20 Awan ku
tukoy ni dnya gamitan kuwid tungkul ti bagayid a iyad kaya tinanung ku ti
Pablo ni gustu na a angay ti Jerusalem ta haud délla siya a bistadn. 21 Peru
tinumanggi siya sakay inagid na a ipasa ten Emperador en disisyon ten kasu na.
Kaya pinabantayan ku siya tanni iyangay ten Emperador. 22Kinagi ni Agripa
kanni Festo, “Gustu ku a masanig en katuwiran ni tolayid a iyan.”

Kinagi ni Festo, “Masanig mu siya ni ilaw.”

Inyatubeng ti Pablo kande Agripa ay ti Bernice

23Kinailawan ay dummemat de Agripa ay ti Bernice a tehud a dikal
a parangal, kaguman en méagkataas hidi a pinunu nen sundalu hidi

sakay en tanyag hidi a mégkataas a tolay ten siyudad. Summaddép

hidi ten pagbistaan sakay inyutus ni Festo a iyatubeng ti Pablo dikodi.
24Kinagi ni Festo, “Hari a Agripa, sakay dikomoy a atanan a ked

héaddi nadid, saiyad en lallaki a ingkasu dikoku nen atanan a Judio a
ked haddi sakay ti Jerusalem. Ipappékraw di a awan dan siya dapat a
mabiyag. 25Peru ayun ten paggimbistiga ku dikona ay awanak ti netan

a dahilan a pangbunuwan di dikona. Nadid, gapu impakkekagbi na a
ipasa ten Emperador en kasu na ay pinayagan ku siya. 26 Peru awanak

ti kabetuwan a isulat ten Emperador tungkul ti tolayid a iyad. Kaya
iyatubeng ku siya dikomoy, lalu dan dikomu Hari a Agripa tanni kattapos
siya a maimbistigaan ay maari a tehuddk ddn a mesulat. 27Gapu para
dikoku ay awan dapat a iyangay ten Emperador en essa a piresu ni awan
ikagi en nagamet na a kasalanan tanni mekasu.”

Nangatuwiran ti Pablo ten Atubengan ni Hari Agripa

2 6 1Nadid, kinagi ni Hari a Agripa kanni Pablo, “Maari ka dan
a mangatuwiran. Anya nadid makagi muwid tungkul ti sadili

muwen?”

Indisunu ni Pablo en lima na bilang paggalang, sakay sinapulan na a
nangatuwiran,

2“Hari a Agripa, ibilang ku a essa a dikal a suwerti para dikoku a
masanig mu en katuwiran ku kontra ten ibadbbintang ni Judiowen hidi
dikoku. 3 Gapu tukoy ku a kabisadu mu dén en kaugaliyan mi hidi a
Judio sakay en pamagtalunan mi. Kaya agidan ku a pagtiyagaandk mu a
sanigan.

4“Tukoy nen atanan a Judio ni konyadk a nabiyag sapul dikona a
anakak palla, ten sadili ku a banuwan sakay ti Jerusalem. 5Nalay di
déan a tukoy sakay ni masor la hidi ay hidi d4n i makapangpatunayid, a
nabiyagak a sakup nen istriktu a tarud a sekta nen relihiyon mi, en sekta
nen Pariseo hidi. 6 Nadid ay keddk haddi a bistadn gapu ten kaasa ku ten
pangaku nen Diyos ten ninunu mi hidi. 7Iyan bi a pangaku en asaan nen
sapulu ay ti duwwa a lahi mi kaya aldew ay ti gibi ay magsasambaan
hidi ten Diyos. Gapu ti pag-asaid a iyad, Hari a Agripa, ay ingkasuwak
nen Judio hidi! 8Bakin awan paniwalaan nen ked hidi haddi a maari a
biyagan a ruway nen Diyos en nagkatay hidi?”

9“Mismu a sikdn tenhud ay inisip ku a gamitdn ku atanan makaya ku
tanni kontradn ku en ngaran ni Jesus a taga-Nazaret. 10Kona ngani hud
en ginamet ku ti Jerusalem. Makpal a mannampalataya en impepiresu ku
ayun ten kapangyariyan a neatad dikoku nen pinunu hidi nen padi hidi
nen Judio hidi. Essadk bi ten nanghatul ti kamatayan dikodi. 11 Sindddap
ku en atanan a sinagoga, sakay parusaan en deyaman a keabutan ku
sakay pilitdn ku hidi a magupos ti kontra ten pAnnampalataya di. Gapu

ten iyamut ku ay ausigan ku hidi maski ten prubinsiya nen agum hidi a
bansa.”

12“Hidi iyan en laan ku a gamitan kaya ummangayak ti Damasco,
tawid ku en kapangyariyan a inyatad nen pinunu nen padi hidi. 13 Ten
tanghali mentras a tulos en lakad mi, Hari a Agripa, ay naketadk ti
demlag a makasili a gubwat dilanget, mas mademlag pa nan en aldew.
Nagdemlag ti hustu en palebut mi a mamagkakaguman. 14 Nelugmuk
kami a atanan ten luta sakay tehuddk a nasanig a magupos ten upos
a Hebreo, a kinagi na, ‘Saulo, Saulo bakin dusigdnnak mu? Siko labi a
mismu i mangpasaketid ti bAggi muwen. Kuman mu a itendak i basset
muwen ti saet.” 15Nagtanungak a kinagi ku, ‘Deya ka beman Panginoon?’
Sakay kinagi na, ‘Sikan ti Jesus a dusigdn mu. 16 Tumaknég ka dan!
Pummetaak dikomu gapu siko en utusan ku tanni mangpatunay tungkul
ten netan mu nadid sakay ten ipeta ku pa hidi dikomu. 17Iligtas taka
la ten kabanuwan mu hidi sakay ten Hentil hidi a pAngpaangayan ku
dikomu. 18 Paangayan taka ti tolayid a hidi iyud tAnni mabukasan en
mata di hidi, sakay isoli ten kademlagan a gubwat ten kadikldmman,
iligtas hidi ten kapangyariyan ni Satanas sakay isoli ten Diyos. Sakay ten
pamamag-itan nen pannampalataya di dikoku ay mapatawad hidi ten
kasalanan di sakay mebilang hidi ten pinili hidi nen Diyos.’

Insaysay ni Pablo en Pagserbi Na

19“Gapu haud Hari a Agripa ay awan ku sinuway en pangitain a
gubwat dilanget. 20En purumeru ku a nangaralan ay ti Damasco kattapos
ay ti Jerusalem, ten buu a prubinsiya a Judea hanggan ten Hentil hidi.
Impangaral ku a dapat di a addggan en kasalanan di sakay maggid
hidi ti patawad sakay pasakup ten Diyos. Sakay gamitan di en bagay
hidi a mangpeta a nagsisi dén hidi. 21Gapu ti iyud a ginamet ku kaya
dinik&ppak nen Judio hidi dikona kedak ten Templo sakay gustuwak di
a bunuwén. 22Peru hanggan nadid ay awanak pinabayan nen Diyos kaya
kedak haddi a magtaknag a mangpatunay tungkul dikona ten atanan a
tolay, &nyaman en kalagayan na ten biyag na. Awandk ti itdttoldu nan en
kinagi la nen propeta hidi sakay ni Moises a mangyari, 23a en Cristo ay
kailangan a magdusa, sakay siya en dipalongu a mabiyag a ruway tanni
makapangatad ti demlag ten Judio hidi sakay ten Hentil hidi.”

24 Magupos palla ti Pablo ay kinagi ni Festo ti mabegsak, “Magareng ka
dén Pablo! Nasubraan en paggadal mu kaya magareng-areng ka dan!”

25Peru tummaébbig ti Pablo, “Awanak nagareng mahal a Gubernador
Festo! Malinaw i isip kuwidi sakay i kdkkagiyan kuwidi ay katutuhanan.
26 Hari a Agripa, mabegsak i isip kuwidi a magupos gapu tukoy ku a
kabetuwan mu i bagayid a hidi iydd. Awan ti nangyari a awan mu tukoy
ta gapu awan iyad nangyari ti essa a tagu a lugar. 27Hari a Agripa, tukoy

ku a maniwala ka ten propeta hidi, awan beman?” 28Kinagi ni Hari a
Agripa kanni Pablo, “Ti kabadit ni odasid a iyad gustu muwid a kagiyan
ay pagin-Cristianowdnndk mu?” 29 Tummaébbig ti Pablo, “Maski badit oni
dikal a odas, basta dasal kuwid ten Diyos ay bakan la nakuwan a siko
nan pati atanan a ked haddi a magsanig dikoku nadid ay magin kona
dikoku, dyan la nakuwan ten kakkapungu.”

30Tummaknag en Hari, en Gubernador sakay ti Bernice sakay atanan
a ked haud. 31Kalluwas di ay kinagi nen balang essa dikodi, “Awan
ti nagamet a madukas i tolayid a iyan para hatulan ti kamatayan oni
ipiresu.” 32 Sakay kinagi pa ni Hari a Agripa kdnni Festo, “Maari tamon
nakuwan siya a palayadn ni awan na la inagid a iyatubeng en kasu na ten
Emperador.”

Nagbiyahi ti Pablo a Patamu ti Roma

27 1Dikona napagkasunduwan a dapat kami a maggabeng a patamu

ti Italia, ti Pablo sakay en agum pa a piresu ay impebahala di
kanni Julio, essa kapitan nen sundalu a Romano a nadulawan a “Sundalu
hidi nen Emperador.” 2Summakay kami ten barku a gubwat ti Adramicio
a patamu ten prubinsiya a Asia, sakay kaguman mi ten lakad mi ti
Aristarco a magyan ti Tesalonica a sakup ni Macedonia. 3 Ten kinailawan
na ay pummundu kami ti Sidon. Mabait ti kapitan a Julio kdnni Pablo,
pinayagan na siya a angay bumisita ten amigu na hidi tdnni makatulung
hidi dikona ten kailangan na hidi. 4Lummakad kami ti Sidon, nagbiyahi
kami ddmman peru patagbu en paréds dikomi kaya nagpadinapan kami
ten digdig nen dikal a puduk a Cyprus tdnni pumagad. 5Nagtalib kami
ten tapat ni Cilicia sakay Pamfilia sakay dummung kami ti Mira, essa
a siyudad ni Licia. 6 Nakaaryok en kapitan ti essa a barku a gubwat ten
siyudad a Alejandria a patamu ti Italia, inyagton na kami haud.

7Mahina en pagbiyahi mi. Ummalay ti sangan a aldew, sakay
nahirapan kami bagu a makademat ten tapat nen Cinido. Sapul ti lugarid
a iyud ay awan kami ddn makaarabes ten diget gapu patagbu kami ten
pards. Kaya nagpatamu kami ti sikatan nen Creta a pagad ti paras sakay
ten tapat ni Salmon. 8 Nahirapan kami ten pagbiyahi mi, gapu ten parés
ay nagpadinapan kami hanggan nakademat kami ten badit a luuk a
nginaranan di a Maganda a Daddungan a adeni ten banuwan a Lasea.

9Nanalay kami dan ten pagbabiyahi mi. Sakay makaainteng dén a

tumulos gapu nakalipas dan en pagkuldsyon, kaya pinayuwan hidi ni
Pablo. 10“Kakagumanan ku hidi, ti palagay kuwidi ay dilikadu i biyahi
tamiday sapul nadid, masayang la i karga iday hidi sakay i barkuwiday
sakay dilikadu pa i biyag tamiday.” 11 Peru mas sinanig nen kapitan nen
sundalu hidi en kinagi nen makakkao sakay en kapitan nen barku nan
en payu ni Pablo. 12Gapu awan maganda a punduwan iyud a lugar ti

panahun ni sikdagnen, ay mas ginustu nen kakpalan a magdiretsu hidi
ten pagbiyahi di, ten kagustuwan di a mademat ti Fenix sakay haud a
magpalipas ti sdkdagnen. Iyad ay essa a ddddungan ti Creta. Dandg nen
sallat ni &myanan ay ti sikatan sakay ten sallat ni abagatan ay ti sikatan.

En Bagyu ten Diget

13Nadid, nagsapul a dummappay en pards a maemas a gubwat ti
abagatan kaya en ked ten isip di ay makaya di la. Kaya insangpa di
dén en angkla sakay ndgdigdig hidi ti Creta. 14Peru awan nagnalay
ay binumugsu en mabegsak a parés ti sikatan. 15Sinabad nen parés en
barku, awan mi kaya a sagsaggan. Kaya ginamet miyid ay nagpaanud
kami dalla. 16-17Dikona makalembu kami ten badit a puduk a
ngangngaranan a Cauda ay nahirapan kami a ndngsangpa ten barutu.
Inggalot nen tripulanti hidi ti mégkabaal a igut en baggi nen barku.
Indkkan di en layag sakay nagpaanud kami dalla gapu manteng hidi
a mesadsad ten baybay nen Sirte. 18Lalu a binumegsak en bagyu kaya
ten kailawan na ay sinapulan di dan a nagbut ten pangarga hidi. 19 Ten
sumunud ddmman a aldew ay imbut di ddmman en kagamitan hidi
nen barku. 20Nanalay mi dan a awan netan en aldew ay ten biton hidi.
Tulos-tulos la en mabegsdk a bagyu, kaya nawanan kami dan ti pag-asa a
maligtas pa.

21Gapu nalay kami dan a awan kumman ay tummaknég ti Pablo sakay
nagupos a, “Kakagumanan ku hidi, ni sinanigdk moy la sakay ni awan
kitam lummakad ti Creta ay awan kitam magkakona had. 221 mepayu
kuwid nadid dikomoy ay begsakkan moy i isip moyen gapu awan ti
matay maski ni essa dikomoy. Kaya la ay marukat-rukat i barkuwiday.
23Pummeta dikoku nen gibi en essa a anghel nen Diyos. En Diyos
a sassambadn ku sakay pagserbiyan ku. 24 Sakay kinagi na dikoku,
‘Dyan ka manteng Pablo! Kailangan a umatubeng ka ten Emperador.
Alang-alang dikomu ay iligtas nen Diyos i kakagumanan muwen hidi ti
barkuwiday.’ 25Kaya, begsakkan moy i isip moyen, kakagumanan ku hidi!
Maniwaladk ten Diyos a mangyari en atanan ayun ten kinagi na dikoku.
26 Kaya la ay mesadsad kitam ten essa a puduk.”

27Kasapulu ay ti appat mi dan a gibi dikona a ipadpad kami nen bagyu
ten ditaw a diget ni Adriatico. Dikona hatinggabi dan ay inisip nen taga-
abeng hidi a maggadi-adeni dédn en barku ten dinapan. 28 Kaya tinuku di
ten igut en diget sakay natukuyan di a duwapulu a dappa en kabattong
na. Dikona a makaaren-en dén hidi ti badit ay tinuku di ddmman, nagin
sapulu ay ti limma déalla a dappa en kabattong na. 29Gapu ten anteng di a
mesadsad kami ten kabatuwan ay intédknig di en dppat a angkla ten dipos
nen abeng sakay indasal di a nakuwan ay dimadimang dan. 30 Nagplanu
en tripulanti hidi a guminan, kaya indibabbi di ten diget en barutu sakay

nagwari-wari hidi a nagtéknig ti angkla ten dulong nen abeng. 31 Peru
kinagi ni Pablo ten kapitan sakay ten sundalu na hidi a, “Ni guminan i
tripulantiyen hidi ay awan kam maligtas.” 32Kaya ginattas nen sundalu
hidi en igut nen barutu sakay pinabayan di a ndgganud.

33Dikona a pagdemlag dén ay inakit hidi ni Pablo a kuman. Kinagi
na dikodi, “Sapulu ay ti 4ppat dan nadid a aldew a awan kam kinuman
gapu ti pagbabalisa sakay paggauray. 34 Kaya kuman kamon tanni
tehud kam a itaggad tdnni maligtas kam. Awan ti maaanya dikomoy a
atanan.” 35Kéattapos na a kagiyan iyud ay nangalap siya ten tinapay sakay
nagpasalamat siya ten Diyos ten atubengén nen atanan sakay tinappeng-
tappeng na iyud sakay kumman. 36 Bummegsék en isip nen atanan sakay
kumman en balang essa. 37Duwadatos ay ti pittu a pulu ay ti &nndm
kami a atanan a sumassakay ten barku. 38 Dikona a mabassug hidi ay
imbut di ten diget en pangarga di a trigo tanni bumaltaw en barku.

En Kakkarukat nen Barku

39Dikona mademlag dén ay nakatan-aw dan en taga barku hidi ti
luta peru awan di tukoy ni hadya iyud a lugar peru netan di en luuk
a tehud a baybay kaya binalak di a isadsad haud en barku ni maari.
40Kaya ginéattas di en igut nen angkla hidi sakay inwarak di dan hidi
iyud ten diget. Inokbis di bi en igut nen timon sakay inyoklad di en
layag ten atubengén tédnni isadsad nen paras en barku a patamu ten
dinapan. 41 Peru nebahura en barku. Binumaun en dulong na kaya
awan dan makaarikad, en dipos na bi ay minarukat-rukat ddn gapu ten
méagkabegsak a tagmak.

42Inggayak nen sundalu hidi a bunuwén en piresu hidi tanni awan
dén hidi makanangoy a guminan. 43Peru gustu nen kapitan nen sundalu
hidi a meligtas ti Pablo kaya sinaway na en sundalu na hidi. Sakay
pindgdipalongu na a pinasegbu en atanan a makabetu a magnangoy
tanni makaapet dén hidi. 44En awan hidi makanangoy ay pinangalap na
hidi ti tabla oni ten narukat hidi a pirasu nen abeng. Kaya nakaapet kami
a atanan dinapan.

Ti Malta

2 8 1Dikona nakaapet kami dén ay natukuyan mi a i puduk ballid a iyud
ay en ngangngaranan di a Malta. 2Magkabait a tarud en tolay hidi

haud sakay mahusay en pagtanggap di dikomi. Nagnamu hidi ti paginduwan
mi dikona maguden gapu madagnen. 3Nagkopkop ti Pablo ti kayu sakay
dikona itolu na ay tehud a lummuwas a biklat gapu napasi ten apoy. Tinepal na
ti Pablo sakay binumurebad ten lima na. 4Dikona ketan nen tolay hidi a taga
haud a bumabbétten en biklat ten lima na, ay kinagi nen balang essa dikodi a,
“Mégbabonu wad i 1allakiyid a iddi. Nakaligtas ngani siya ten diget, peru awan

dan pinayagan nen diyos ni katarungan a mabiyag.” 5Peru inwatek la ni Pablo
en biklat ten apoy sakay awan siya naaanya. 6 Aorayan di ni bumaga ti Pablo
oni bigla la a matumba sakay matay. Peru ten alay di a naguray ay awan la ti
nangyari dikona kaya nagbagu en isip di, kinagi di a, “Essa siya a diyos!”

7En ngaran nen pinunu ti pudukid ay iyud ay ti Publio, adeni ti lugarid
a iyud en luta na. Masaya siya a nangtanggap dikomi sakay pinospos na
kami ten luub nen tallu a aldew. 8 Nagkataun a tehud a saket en ama ni
Publio, maladu siya sakay magkursu kaya angay siya inileng ni Pablo.
Nagdasal siya sakay intupu na en lima na ten ulu nen tehud a saket sakay
nagpiyya. 9Gapu ti pangyayariyid a iyud ay nagdeméttan en atanan a
tehud a saket ti lugarid a iyud sakay pinagpiyya na hidi. 19Inatdenan di
kami ti makpal a rigalu, sakay dikona a magrektat kami dan ay inyangay
di ten barku mi en atanan nen kailangan mi ten pagbiyahi mi.

En Biyahi a Sapul ti Malta Hanggan ti Roma

11 T4llu a bulan en lummipas bagu kami a lummakad haud. Summakay kami
damman ten essa a barku a taga-Alejandria a nagpalipas bi ti sdkddgnen haud.
En ngaran nen abeng ay “Kambal nen Diyos” 12 Rummoyot kami ti Siracusa
sakay nagyan kami haud ti tallu a aldew. 13Sapul ti Siracusa ay nagtulos kami ti
Regio. Ten sumunud a aldew ay nagabagat dan kaya ten luub nen duwaldew la
ay dummemét kami dén ti Puteoli. 14 Tehud kami a netan haud a kékkapatkaka
hidi ti pAnnampalataya. Inakit di kami a magyan haud ti sasimba. Sapul haud
ay intulos mi en katapusan a bahagi nen biyahi mi a patamu ti Roma. 15Dikona
nabareta nen mannampalataya hidi ti Roma en tungkul dikomi ay ummangay
hidi ti Foro de Apio sakay ti Tres Tabernas tanni tagbuwén di kami haud. Dikona
metan hidi ni Pablo ay nagpasalamat siya ten Diyos sakay binumegsak en isip na.

Ti Roma

16 KAddemat mi ti Roma ay pinayagan di ti Pablo a mangupa ti bilay a
pagyanan na sakay tehud a essa a sundalu a magbantay dikona.

17Kallipas nen tallu a aldew ay inimbitaan ni Pablo ti miting en tehud
hidi a katungkulan a Judio. Dikona napisan dan hidi ay kinagi na dikodi,
“Kakkapatkaka ku hidi, maski ni awandk ti ginamet a madukas kontra
ten kasa Judio tam hidi oni ten kaugaliyan a gubwat ten ninunu tam
hidi ay dinikappéak di ti Jerusalem sakay impepiresuwék di ten Romano
hidi. 18 Dikona matapusék a imbistigaan nen Romano hidi ay gustuwak di
dan nakuwan a palayain gapu awan hidi ti mapauwat a kasalanan ku a
pangbunuwan di dikoku. 19Peru kinontra nen Judio hidi kaya napilitandk
a angay umadeni ten Emperador maski ni awandk ti reklamu kontra ten
kabanuwan ku hidi. 20Saiyad i dahilanid kaya gustu takam a makauron.
Pinunguwék di ti kadenaid a iyad gapu kédnni Jesus a pag-asa nen lahi ni
Israel.”

21Kinagi di dikona, “Awan kami ti natanggap a sulat a gubwat ti Judea
tungkul dikomu. Maski en kabanuwan tam hidi a dummemat haddi ay
awan ti ndngbareta oni nagupos ti madukas kontra dikomu. 22 Peru gustu
mi a masanig ni &nya makagi muwid gapu tukoy mi a maski hadya ay
makpal a kdkkagiyan i tolayen hidi kontra ti iyad a sekta.”

23Kaya nangtakda hidi ti essa a aldew kénni Pablo. Dikona dumemat
iyud a aldew ay makpal a tolay a ummangay ten pappagyanan ni Pablo.
Maghapun siya a nagpaliwanag dikodi tungkul ten kahariyan nen Diyos.
Pinilit na hidi a maakit a maniwala k&nni Jesus ten pamamag-itan nen
Kautusan ni Moises sakay ten insulat nen propeta hidi.” 24 Tehud a naniwala
sakay tehud bi a awan naniwala ten kinagi na. 25 Awan hidi namagkasundu
dikona kinagi ni Pablo dikodi bagu hidi a lummakad a, “Tama en kinagi nen
Banal a Ispiritu kdnni propeta Isaias ten ninunu moy hidi a,

26 ‘Umangay ka ti tolayid a hidi iyud sakay ikagi mu dikodi,

Magsasanigan kam man a magsasanigan ay awan kam makaintendi,
sakay maski ni pakadelingdn moy ay awan kam maketa.

27 Gapu tunay ti kattug i pAgpusuwan ni tolayid a hidi iyad,

mahirap a makasanig en bangbang di,
sakay ingkdddam di en mata di.
Gapu sala di a maketa en mata di,
makasanig en bangbang di,
sakay makaintendi en isip di.
Ni magkakonahud nakuwan ay sumoli kam dikoku,
sakay pagpiyyaan takam, kagi nen Panginoon.” ”

28Kinagi pa ni Pablo, “Kaya iddi a impakapospos ku dikomoy a tungkul
ten kaligtasan a gubwat ten Diyos ay nepangaral dan ten Hentil hidi
sakay sanigan di iyad.” 29Kattapos a kagiyan ni Pablo iyud ay lummakad
dén en Judio hidi sakay namagdibati hidi ti mahigpit.

30 Duwataon a nagyan ti Pablo ten bilay a nagkaseruwan na sakay
tinanggap na ti mahusay en atanan a tolay a umadeni dikona.
31Mabegsék en isip na sakay malaya a nangaral tungkul ten paghari nen
Diyos sakay tungkul ten Panginoon a ti Jesu-Cristo.

